
Momba ny Mpanoratra 
 
A.L. sy Joyce Gill dia fanta-daza maneran-tany amin’ny maha Mpandaha-teny sy 
Mpampianatra Baiboly azy. Ny Asa Fanompoana Apostolikan’i A.L. dia nitondra azy 
tany amina firenena maherin’ny dimampolo maneran-tany, nitory teny mivantana tamina 
vahoaka iray hetsy mahery sy tamina vahoaka antapitrisany maro tamin’ny alalan’ny 
Haino Aman-jery.  
Maherin’ny roa tapitrisa ireo Boky sy Asa Sorany lafo any Etazonia. Ampiasaina any 
amina Sekoly Ara-Baiboly sy Seminera maneran-tany ireo bokiny izay voadika amina 
Fitenim-pirenena maro.  
Ny  Fahamarinan’ny Tenin’Andriamanitra izay manova fiainana dia tonga any amin’ny 
fiainan’ny hafa amin’ny alalan’ny toriteny, fampianarana, asa soratra , horonan-tsary ary 
horonam-peo.  
Misy fanehoana ny voninahitra sy ny herin’Andriamanitra mahatalanjona ao amin’ireo 
seminera ataony amin’ny alalan’ny fiderana sy fiankohofana rehefa takatry ny mpino ny 
fomba  hananana fifandraisana akaiky sy fiankohofana marina miaraka amin’ny Tompo. 
Maro ireo nahita seha-pandresena vaovao sy  faharisihana tamin’ny alalan’ny lesona 
momban’ny fahefan’ny Mpino.  
I Gill mivady dia nanofana kristiana maro hiditra ao amin’ny asa fanompoana mahata-
lanjona  avy amin’Andriamanitra miaraka amin’ny herin’ny Fanasitranan’Andriamanitra 
manasitrana amin’ny alalan’ny tànany. Maro ireo nianatra ny tsy handeha araka ny 
lalàn’ny natiora rehefa navela hiasa ao amin’ireo fanomezam-pahasoavana sivin’ny Fa-
nahy Masina any amin’ny asa fanompoany sy ny fiainany andavanandro.  
I A.L sy Joyce dia samy manana marim-pahaizana “maitrise” amin’ny Teolojia. I A.L 
ihany koa dia manana “doctorat” amin’ny Filozofia Teolojika tao amin’ny “Visiona Chris-
tian University”. Ny Asa fanompoan’izy ireo dia manana fototra mafy eo ambonin’ny Te-
nin’Andriamanitra, mifantoka amin’i Jesosy,  matanjaka amin’ny finoana, ary ampi-
anarin’ny Herin’ny Fanahy Masina.  
Ny Asa fanompoany dia fanehoana ny Fitiavana ao am-pon’Andriamanitra. Ny toriteniny 
sy ny fampianarany dia arahan’ny  hosotra mahery, famantarana, fahagagan’ny 
Herin’Andriamanitra. 
Ireo izay manatrika ny fivoriana ataony dia mahatsapa fifohazam-panahy anisan’izany 
ny hosotry ny fifaliana, fitomaniana eo anatrehan’ny Tompo ary ny asa lehiben’ny  hery 
sy ny voninahitr’Andriamanitra 
 
 
 
 
 
 
 
 
 
 

 

A.L. sy Joyce Gill dia miezaka mamokatra fitaovana mora ampiasaina 
ho an’ny mpino azahoany manao ny asan’Andriamanitra. 

Ny tanjony dia fampiroboroboana ny fiainam-pandresena mahagaga hoan’ny 
Kristiana tsirairay avy na inona na inona tombony ara-panahy azony. 

 



 

Teny ho an’ireo Mpianatra sy ny Mpampianatra 
 
Rehefa mandray an’i Kristy isika, dia miaina fiainana vaovao mientanentana mihitsy- ho an’ny 
maro amintsika dia fomba fiaina vaovao hafa mihitsy. Manomboka mianatra ny baiboly isika ary 
manaraka ny fampianaran’ireo mpampianatra. Ny mpino vaovao dia amporisihina hamaky ko-
koa ny Testamenta Vaovao, ary tena tsara izany ho azy ireo. Na dia izany aza anefa, tsy mety 
ny mianatra amin'ny ampahany ny Baiboly. Mifandray daholo mantsy ny lazain’ny boky ao. 
 
Azo ampitovizina amin'ny fampiasan-tsaina lehibe iray ny Baiboly. Tsara loatra ny fampianarana 
azo avy aminy.Na dia  toy ny poti-javatra natambatra aza ny Baiboly, nefa dia tsy maneho ny 
sary iray manontolo. Potipotikana-fanambarana koa no azontsika, nefa dia mampiseho faritra 
kely amin'ny sary iray manontolo izany. 
 
Maro ny kristiana no tsy afaka mahazo ny Testamenta Vaovao satria tsy naharay ny fampiana-
rana momba ny fototra izay hita ao amin'ny Testamenta Taloha izy ireo. Ampahany kely fotsiny 
ao amin'ny andininy iray ao amin'ny Testamenta Vaovao dia afaka azahoana ny fampianarana 
iray manontolo aoa amin'ny Testamenta Taloha. 
 
Ohatra, ahoana no ahazoantsika izay tian’i Paoly holazaina raha nanoratra izy fa isika dia 
mpanjaka sy mpisorona mandrakizay araka ny fanaon’i Melkizedeka, raha tsy haintsika ny 
asan’ny mpisorona ao amin'ny Testamenta Taloha, na hoe iza moa i Melkizedeka? Ahoana no 
ahazoantsika ny zo sy ny tombontsoantsika amin'ny maha-zanaky ny Faneken’Andriamanitra 
antsika, raha tsy haintsika akory ny dikan’ny hoe Fanekena? 
 
Ny fahalalana ireo modelim-piainana ao amin'ny Testamenta taloha dia tsy midika fianarana 
feno ny Testamenta Taloha. Tsy fianarana feno ny zava-niseho na ny loha-hevi-dehiben’ny Tes-
tamenta Taloha akory izany. Fampidirana fotsiny- na fijery bango tokana- ny zava-niseho sy ny 
loha-hevi-dehiben’ny Testamenta Taloha izany. 
 
Raha azontsika tsara ny fototry ny fotoana sy ny fampianaran’ny Testamenta Taloha, izay re-
hetra vakintsika sy henontsika dia mifanaraka amin'ny  hevi-dehibe fototra sy ny en-
drik’Andriamanitra izay nomeny antsika amin'ny fomba mazava kokoa. 
 
Alahady, ary vondrom-bavaka an-trano. Tena zava-dehibe ny hananan’ny mpampianatra na ny 
mpianatra ity boky ity ho fandalinana. 
 
Ny boky tsara dia feno fanamarihina, voatsipika, azo saintsainina ary tsakotsakoana tsara. 
Noho izany ny mpianatra tsirairay dia tokony hanana ny bokiny manokana. Nasianay malalaka 
eny amin’ny sisiny mba ahafahanao mandray naoty na mandray fanampim-pahazavana. Ny en-
drika dia nataonay tamin’ny fomba tsotra mora hampiasaina raha hanao famerenana na hitady 
andalana amin’ny fomba mora kokoa. Amin’ity endrika manokana ity ny olona tsirairay dia 
afaka, mampianatra ny ao anatiny amin’ny hafa rehefa avy nandalina ny fampianarana izy. 
 
Paoly nanoratra tamin’i Timoty hoe: 
 “Ary izay zavatra efa renao tamiko teo anatrehan’ny vavolombelona maro dia atolory ny olona 
mahatoky, izay hahay Ity boky ity dia tsara ho an’ny fandalinana manokana na  ho an’ny von-
dron’olona, sekoly Biblika, sekoly mampianatra ny sasany kosa.” 2 Tim 2:2 
 
Ity fampianarana ity dia  natao toy ny  fampiharana mivantana ao amin’ny fampianarana ara-
baiboly  ao amin’ny Minisiteran’ny Asa Fampandrosoana, fomba manokana natao ho any fam-
pianarana voarindra. Io dia voatokana hanatsarana ny fiainana, ny asa fanompoana, ary ny 
fampianaran’ireo mpianatra amin’ny ho avy. Amin’ny alalan’ity boky ity, dia afaka mampianatra 
ny hafa mora kokoa ireo mpianatra teo aloha.  

Lesona Voalohany 

 

Ny Tenin'Andriamanitra Ho Antsika Ankehitriny 
 
NY BAIBOLY – NY TENIN’ANDRIAMANITRA 
Famaritana 
 

Ny Baiboly, no Tenin’Andriamanitra ho an’ny olony. Amin'ny 
alalan’io teny io, no ahafantarantsika an’Andriamanitra sy ny fi-
kasany mandrakizay ho an’ny Olombelona. Hatrany amin'ny 
pejy voalohany ka hatrany amin’ny farany, dia miresaka ny fi-
fandraisan’Andriamanitra sy ny Olony Izy. 

Vontoatiny 
 

Hitantsika ao amin'ny Baiboly ny sitrapon’Andriamanitra, ny la-
lany, ny toromarika sy ny torohevitra. Hitantsika ao ny vahao-
lan’ny olam-piainantsika rehetra. Izy no fahazavantsika, mo-
fontsika sy fiainantsika. 

 
Firindrana 

Hita ao amin'ny lohahevitra velabelarina ao amin'ny Baiboly 
manontolo ny firindrany. Ny faminaniana ny fihavian’ny 
Mpamonjy sy ny fahatanterahany dia ohatra tena tsara. Miisa 
330 ny faminaniana ao amin'ny Testamenta Taloha izay tan-
teraka ao amin'ny Testamenta Vaovao. 

 
Fanamafisana 

Ny Arkeolojia dia  nanamafy ny fahamarinan’ny Baiboly 
amin'ny antsipirihany maro. Mifanaraka tsara amin'ny tena 
siansa marina izany. 

 
Tsy Mety Lany Tamingana 

Efa nodorana imasom-bahoaka ny Baiboly – tsy araky ny lalàna – ny 
fananana azy dia midika fahafatesana - kanefa dia mbola voatahiry 
soa amantsara ihany izy. Nandritra ny fotoana lavabe teo amin'ny 
tantaran’ny olombelona, ny fananan’ny olona azy, afa-tsy ny pretra 
ihany, dia tsy ara-dalàna daholo, izany no lahateny voalohany navoa-
kan’ny gazety voalohany. Dimy amin’ireo Baibolin’i Gutenberg dia 
mbola voatahiry hatramin’izao. 

 
Miparitaka 

Mihoatra ny 1000 ny fiteny nandikana ny Baiboly ary mihoatra ny 30 
Tapitrisa ny voatonta isan-taona. Izy no boky be mpividy indrindra 
manerantany. 

 
Tsy azo lavina 

Tsy mitshatra ny manova ny fiainan’ny olona izay mamaky azy ny 
Baiboly ary mbola miteraka fahagagana hatrany eo amin’ny fiai-
nan’izay mino izy. 
Izao no nosoratan’i Davida momba ny Tenin'Andriamanitra. 
 
Salamo 119:105 Fanilon’ny tongotro Sy fanazavana ny là-
lako ny teninao. 

Hoy Isaia, 
Isaia 55:10,11 Fa toy ny ranonorana sy ny orampanala milatsaka 
avy any an-danitra ka tsy miverina any, raha tsy efa nahavonto 
ny tany ka nampaniry sy nampahavokatra azy, mba hahatonga 
voa ho an’ny mpamafy sy hanina ho an’ny mpihinana, dia ho ta-
haka izany ny teniko izay aloaky ny vavako: tsy hiverina amiko 
foana izy, raha tsy efa mahatanteraka izay sitrako ary ambinina 
amin’izay ampan-dehanako azy. 
 
Hoy Jesosy,  
Matio 4:4  Fa Izy kosa namaly ka nanao hoe: Voasoratra hoe: Tsy 
mofo ihany no hiveloman’ny olona, fa ny teny rehetra izay aloaky 
ny vavan’Andriamanitra. 

 
Tena Mahasoa 

Nanoratra ho an’i Timoty i Paoly nilaza fa tena miasa amin'ny 
fiainantsika daholo ny Tenin'Andriamanitra rehetra. 
 
2 Timoty 3:16,17 Izay soratra rehetra nomen’ny tsindriman-
drin’Andriamanitra dia mahasoa koa ho fampianarana, ho fan-
dresen-dahatra, ho fanitsiana izay diso, ho fitaizana amin’ny fa-
hamarinana, mba ho tanteraka ny olon’Andriamanitra, ho vonona 
tsara ho amin’ny asa tsara rehetra.. 
 
Tena mahasoa izy amin'ny: 
 
� Mianatra ny foto-pampianarana 
� Mandresy lahatra (Mampiseho ny ota - Taiza marina no 

tena nahadiso anao) 
� Manitsy (maneho hoe ahoana ny hanitsiana ny làlanao) 
� Mampianatra am-pahamarinana 
� Ny Fahatanterahantsika 
� Mampitao antsika amin'ny asa tsara rehetra 

 

NY BAIBOLY – AVY AMIN'NY TSINDRIMANDRIN’AMIN'ANDRIAMANITRA 
 

Olona efapolo, iraika amby telompolo ao amin'ny Testamenta 
taloha sy sivy ao amin'ny Testamenta Vaovao, no nanoratra ny 
Baiboly nandritra ny 1500 taona. Ny ankamaroan’izy ireo dia 
tsy nifankafatatra akory ary na ny fotoana niainan’ny sasany 
aza dia tena mifanalavitra be, kanefa dia tsisy mifanohitra ny 
zavatra lazainy. Tsotra ny anton’izany, satria avy amin'ny tsin-
drimandrin’ny Fanahy Masina no nanoratan’ny olona azy.    

 
Avy amin'ny Tsindrimandrin’Andriamanitra  

I Paoly dia niteny fa ny soratra rehetra dia avy amin'ny tsindri-
mandry. 
 

2 Timoty 3:16a Izay soratra rehetra nomen’ny tsindriman-
drin’Andriamanitra 
  

Ny teny grika izay mahalaza ny hoe "tsindrimandrin’Andria-
manitra" dia "Andriamanitra mihitsy no nanindry mandry." Eo 
ihany no ilazana izany ao amin'ny Baiboly. 
 

Toy ny nifofonan’Andriamanitra fofon’aina an’i Adama, Andria-
manitra Zanaka, Ilay Teny Velona koa dia, nifofona ny fo-
fon’ainy tao amin'ny Soratra Masina. Velona ny Teny satria mi-

tahiry ny ain’Andriamanitra izy. 
 

Toy izao no nanazavan’i Jaona an’izany. 
 

Jaona 1:1 Tamin’ny voalohany ny Teny, ary ny Teny tao 
amin’Andriamanitra, ary ny Teny dia Andriamanitra.. 

 
Nohamafisina 

Tsy tamin’ny maha-boky azy ihany no nanindriaman-
drin’Andriamanitra ny Baiboly, fa isaky ny teny, eny fa na ny ke-
ly indrindra aza – toy ny " litera iray na tendron-tsoratra." Na-
namafy izany koa ny mpaminany Jeremia, Matio ary Jaona. 

 

� Jeremia 
Rehefa nanoratra ny toromarik’Andriamanitra i Jeremia, dia 
nanambara ny sasany tamin'ny fomba fanomezan’Andria-
manitra ny tsindrimandriny izy. 
 

Jeremia 36:2 Makà horonan-taratasy hianao, ka soraty 
amin’izany ny teny rehetra izay nolazaiko taminao ny 
amin’ny Isiraely sy ny Joda ary ny firenena rehetra hatra-
min’ny andro nilazako taminao, dia hatramin’ny andron’i 
Josia ka mandraka androany. 

 
Tamin’ny  taratasy mihorongorona no nanoratan’ireo mpanora-
tra ny Teny izay nambara taminy tamin'ny alalan'ny Fanahy 
Masina. Noho izany, ny teny tsirairay avy, tamin'ny dikanteny 
fototra dia voaray mivantana avy tamin'ny tsindrimandrin’ An-
driamanitra . 

 

� Matio 
Ny Apostoly dia nanoratra hoe: 
Matio 5:18 Fa lazaiko aminareo marina tokoa: Mandra-
pahafoan’ny lanitra sy ny tany, dia tsy hisy ho foana akory 
amin’ny lalàna, na dia litera iray na tendron-tsoratra iray 
aza, mandra-pahatanterak’izy rehetra. 
 

� Jaona 
Izao no nosoratan’i Jaona, 
Apocalypsy 1:19 Koa soraty izay zavatra efa hitanao, na 
izay zavatra ankehitriny, na izay zavatra mbola ho avy ra-
hatrizay, 

 

Ny fahamarinana notsindrimandrin’ny Fanahy Masina azy 
ihany no nosoratan’ny mpanoratra. Ny Fanahy Masina no 
nampanoratra azy ny teny tsirairay avy, avy amin'ny zavatra 
izay hitan’ny sainy, momba ny fisehoan-javatra nitranga 
tamin'ny fotoana nanoratany sy ny zavatra izay nasehon’ny 
Fanahy Masina azy ireo izay hitranga amin'ny fotoana ho avy. 
 

Ny tsindrimandry izay tonga ao amin'ny saina dia nolazaina 
tamin'ny teny mazava tsara, ka tamin'ny fisehoana feno faha-
gagana no nanomezana azy izany. Na dia olona izay nanana 
ny maha-izy azy avy aza no nanoratra ny boky, ny teny 
tsirairay avy, ao amin'ny Soratra dia avy amin'ny (na nofo-
fonina) avy amin'ny asa mahagagan’ny Fanahy Masina.   

NY TSY MAHAMETY DISO MIHITSY NY BAIBOLY 
 
Ny tsy mahamety diso mihitsy ny Soratra dia aseho ao amin'ny 
Teny amin'ny alalan'ny fahamarinan’ny Tenin'Andriamanitra. 

 
Ny Apostoly Petera 

 
Ny Tenin'Andriamanitra dia "tena marina" toy ny traik’efan’i Pe-
tera niaraka tamin’i Jesosy teo amin'ny tendrombohitra fiovan-
tarehy. Rehefa avy nanazava an’io zava-nisy niainany io izy, 
dia nitohy nanoratra, 
 
2 Petera 1:19 Ary manana ny teny faminaniana atao mafy 
orina kokoa isika; koa raha mandinika izany hianareo, dia 
manao tsara, fa toy ny jiro mahazava ao amin’ny fitoerana 
maizimaizina izany, mandra-pahazavan’ny andro, ka mipo-
saka ao am-ponareo ny fitarik’andro. 

 
Lioka 

Nasehon’i Lioka koa ny fahamarinan’ny Soratra. Momba ny 
tsindrimandry voarainy no nanombohany nanoratana ny boki-
ny. Dia nilaza izy fa nosoratana ireo mba hanekenao ny faha-
marinan’ny fampianarana izay voarainao (Lioka 1:4). 

 
Jaona Apostoly 

I Jaona dia nanoratra momba ny fijoroana vavolombelon’ny So-
ratra rehatra. 

 
Jaona 19:35 Ary ilay nahita dia vavolombelona manam-
bara, ary marina ny fanambarany; ary fantany fa milaza ny 
marina izy, mba hinoanareo koa. 

 
Paoly Apostoly 

Mendrika ny ekentsika loatra ny Soratra Masina. 
 

1 Timoty 4:9 Mahatoky izao teny izao ka tokony hekena 
amin’ny fankasitrahana rehetra. 
 

FENO TSY AZO KIANINA NY FAHEFAN’NY BAIBOLY 
 
Mahay manavaka ny tsara amin’ny ratsy 
 

Tsy araka ny fampianaran’ny Filozofia moderna, fa misy ny fa-
hamarinana tanteraka, ny sanda, ny moraly ary ny fahefana 
manerana ny tontolo. Ireo zavatra tanteraka ireo dia aseho ao 
amin'ny Tenin'Andriamanitra . 
 

Amin'ny alalan’ireo fanamperana ireo no anavahantsika ny 
tsara amin’ny ratsy. Ny Baiboly ihany no fahefana Tanteraka eo 
amin'ny fiainantsika. 
 

Salamo 119:11 Ato am-poko no iraketako ny teninao, Mba 
tsy hanotako aminao.. 

 
Filazantsara Tokana sy Marina 

Tsy misy filazantsara afa-tsy izay asehon’ny Tenin'Andriamani-

tra. 
 
Galatiana 1:8 Fa na izahay, na anjely avy any an-danitra 
aza, no mitory filazantsara hafa aminareo afa-tsy izay efa 
notorinay taminareo, aoka ho voaozona izy! 

 
Fahefana Tsy Manampetra 

 
Ny Tenin'Andriamanitra no Fahefana tsy Manampetra (tsy mety 
miova) satria izy no fahamarinana tsy manampetra. 

 
Hoy Jesosy, 
Jaona 17:17 Manamasìna azy amin’ny fahamarinana; ny 
teninao no fahamarinana. 

Fangatahana fankatoavana  
 

Ny fahefana tsy manampetran’ny Tenin'Andriamanitra dia mi-
taky ny fankatoavantsika. 
 
2 Tesaloniana 3:14 Ary raha misy olona tsy manaiky ny te-
ninay amin’ity epistily ity, mariho izany olona izany, ka aza 
mikambana aminy, mba hahamenatra azy. 

 
Nohon’ny fahefana tsy manampetran’ny Tenin'Andriamanitra, 
dia hambinina isika rehefa mamaky, mihaino ary mitandrina io 
fahamarinana io. 
 
Josoa 1:8 Aoka tsy hiala amin’ny vavanao ity bokin’ny la-
làna ity, fa saintsaino andro aman-alina, hitandremanao 
hanao araka izay rehetra voasoratra eo; ary amin’izany dia 
hahalavorary ny làlanao hianao sady hambinina. 

 
BOKY AVY AMIN’NY TSINDRIMANDRY 
 

Ny «boky avy amin’ny tsindrimandry» dia ireo boky nofidìn’ny 
olona mahira-tsaina sy manam-pahaizana izay, rehefa avy ni-
vavaka sy nandinika naharitra, dia notarihin’ny Fanahy Masina, 
dia namaritra fa ny fanambarana feno ny amin’Andriamanitra 
amin’ny vahoakany dia hita sy voafetra ao amin’ny boky miisa 
enina amby enimpolo. 
  
Maro ny masontsivana nampisain’izy ireo alohan’ny hanapaha-
ny hevitra hoe tokony hiditra ao amin'ny Testamenta Vaovao 
ny boky soratany. 
 
� Nosoratan’ny Apostoly na olona akaiky ny Apostoly 
� Tena voavaky betsaka 
� Nekena ho an’ny fiainana sy ny fampianarana 
� Ampiasaina eo amin'ny fanompoana ampahibemaso 
� Eken’ny fiangonana manerantany 
� Eken’ny fanapahan-kevitry ny fiangonana rehetra 

 
Olona efapolo no nanoratra ny Baiboly nandritra ny 1500 
taona. Tsy misy zavatra mifanipaka, satria tokana ihany ny 
fototra, dia ny Fanahy Masina. Samy nanoratra daholo ireo 



14 

olona ireo rehefa nohetsehan’ny Fanahy Masina. 
 

Mety hisy olona hanontany hoe "Ahoana ny ahafantarantsika 
ny boky hafa tsy azo ampidirina ho isan’ny Soratra Masina?" 
 
Izao no valiny: ny Soratra rehetra dia lohahevi-dehibe iray 
ihany no asehony – fanambarana an’i Jesosy Kristy ho 
Mpamonjy ny olona rehetra. 
 
Ny faminanian’ny Testamenta Taloha, ny teny fikasana, ny so-
rona sy ny fiavavahana rehetra dia manondro an’i Jesosy 
avokoa. Ny Testamenta Vaovao dia mitantara amintsika ny fia-
inany teto an-tany, sy mampifantoka manokana amin’izay za-
vatra navotany ho antsika tamin'ny alalan’ny nahafatesany teo 
Kalvary, ary koa manambara amintsika izay hiseho amin'ny ho 
avy. 

 
Telo amby roampolo amin'ny bokin’ny Testamenta Taloha no 
nandraisan’i Jesosy lesona hampianarana. 

 
Apokrifa (lovantsofina) 

Misy boky hafa nosoratana nandritra ny fotoan’ny Testamenta 
Taloha. Nandritra ny taonjato voalohany, ireo manam-
pahaizana dia nanadihady momba ireo boky ireo, ka resy laha-
tra fa tsy avy tamin'ny tsindrimandrin’Andriamanitra ireo boky 
ireo. 

 
Misy vitsivitsy amin’ireo boky ireo neken’ny fiangonana Katolika 
ka voarakitra ao anatin’ny Baiboliny. Apokrifa no iantsona ireo 
boky ireo. 
 
Ny Apokrifa amin'ny teny grika dia midika hoe "miafina" na "tsi-
ambaratelo." Io teny io dia nofidiana satria mety ho ny mpano-
ratra, na ny fotoana nanoratana azy, na ny  fiaviany mihitsy no 
mampisalasala. Ny sasany amin’ireo boky ireo dia mitondra 
fampianarana mifanohitra amin'ny boky izay voafantina 
tamin'ny fomba manokana sy nekena ho teny avy amin'ny tsin-
drimandrin’Andriamanitra. 

 
Saika nolavina daholo ireo boky ireo satria hafa mihitsy ny 
saina mitondra azy, fanosorana hafa ary mirakitra teboka ma-
romaro izay hita fa diso rehefa nampitovizina tamin'ny boky 
hafa ao amin'ny Baiboly. 
 
Na dia mitahiry zavatry ny tantara tena mahaliana aza ireo 
boky ireo, dia tokony ho mailo isika ary tsy handray izany ho 
avy amin'ny fahefana tsy manampetra araka izay ahafantarant-
sika izay voarakitry ny Soratra Masina.  
 
Naoty: raha te-hahalala kokoa momba io lohahevitra io, dia mamporisika iza-
hay ny hamakiana ny boky, Tout au sujet de la Bible, nosoratan’i Sidney 
Collett novokarin’i Fleming H. Revell. 
 

Fanambarana hafa ara-Baiboly 
 

Nofy, fahitana, faminaniana ary fisehoan’ny anjely dia samy 
mbola misy avokoa ankehitriny. Kanefa, na ny iray amin’ireo 

Tantara 
  1&2 Ezra 
  1&2Makabeo 
  Daniela Grika 
  Estera Grika 
  Taratsain’i Jeremia 
  Vavak’i Manase 
 
Ara-angano 
  Baroka 
  Tobia 
  Jodita 
 
Apokalyptika 
  Ezra 4 
 
Ara-pitaizana 
  Fahendren’i  Salomona 
  Ekleziastika 

aza dia tsy manana fahefana mitovy amin’ny Tenin'Andriamani-
tra.  
 
Efa nampitandremana isika mba tsy hanampy na hanova ny 
fampianaran’ny Baiboly. Zava-doza no mety hahazo izay ma-
nampy "na dia antsimpirihany kely" ao amin'ny Tenin'Andria-
manitra amin'ny alalan'ny faminaniana na ny fahitana sns. 
 
Apokalipsy 22:18,19 Izaho dia manambara amin’izay rehe-
tra mandre ny tenin’ny faminaniana amin’ity boky ity: Raha 
misy manampy ireo, Andriamanitra hanampy ireo loza 
voasoratra eto anatin’ity boky ity ho azy; ary raha misy 
manaisotra amin’ny teny amin’ny bokin’ity faminaniana ity, 
dia hesorin’Andriamanitra ny anjarany amin’ny hazon’aina 
sy amin’ny tanàna masina, dia izay zavatra voasoratra eto 
anatin’ity boky ity. 
 

Ny ankamaroan’ny fahadisoam-panantenana, fampianaran-
diso, fivavahana diso dia ahitana ampahana-fahamarinana. Io 
fahamarinana io dia afangaro amin'ny fahadisoam-panan-
tenana araka an’i Satana. Amin'ny alalan'ny fanomezam-
pahasoavana mamantatra fanahy samihafa, dia ho haintsika ny 
manavaka ny marina sy ny diso. 

 
Fiteny Fototra 

Fiteny telo no nanoratana voalohany ny Baiboly. Ny Testa-
menta Taloha dia saika nosoratana tamin'ny teny Hebreo. Misy 
ampahany amin'ny Daniela sy Nehemia dia nosoratana 
tamin'ny teny arameana. Tamin'ny teny grika kosa no nano-
ratana ny Testamenta Vaovao.   

 

Fandikan-Teny 
Nandritra ny fotoana lava, dia nadika tamin'ny fiteny ma ro ny 
Baiboly. Maro ny fandikana ny Baiboly amin'ny teny Anglisy sy 
Frantsay. Ao amin'ny fandikana fototra, ireo Olon-kendry dia 
miverina any amin'ny fiteny tany am-boalohany, ka nandika ny 
hevitra, teny isaky ny teny, ao amin'ny lahatsoratra tranainy.  
 

Koa satria ny teny tsirairay avy amin'ny fiteny hebraika sy grika 
dia manana ny dikany manokana, ny asan’ny mpandika dia mi-
fantoka tamin'ny fijerena amin'ny fomba hentitra ny teny 
amin'ny fitenintsika, mba handikana ny hevitra tena tiana avoi-
tra amin’ilay teny adika. Koa satria tsy ny fitenintsika no nian-
dohana, dia mety hisy hevitry ny teny fototra ihany tsy voadika 
indraindray. 

 

Ny ‘’La Bible du Semeur’’ sy ny fandikanteny hafa dia niezaka 
ny hamaha ny olan’io fahasarotana io ka nahatonga azy ho 
Baiboly tena tsara. Amin’ny toetrany, dia somary be resaka 
ihany, nefa tsy mora koa ny mamaky azy.   

 

Fanazavana 
Indraindray ireo olon-kendry dia tsy nandika ny Baiboly ‘’mot-à-
mot’’; fa tena nanazava mihitsy. Izany hoe nandika azy araka 
ny heviny mihitsy. Ireo fandikan-teny ireo dia mora azo kokoa 
satria natao amin'ny fahazahoantsika azy mihitsy ary tena tsara 
tokoa ho an’ny famakiana manokana. 

Ho an’ny fianarana baiboly, dia tsara kokoa ny mampiasa ny 
dikanteny iraisana izay misy teny voamarina kokoa. Ny dikan-
teny Louis Segond révisée no ampiasaintsika raha ny amin’ny 
fandikan-teny.  

 
BOKIN’NY FANEKENA 

 
Alohan’ny hianarana ny loha-hevidehiben’ny Testamenta 
Taloha, dia tsara ny mahafantatra ny fahamarinana fototra 
momba ny Baiboly manontolo. Ny teny hoe "Baiboly" dia 
midika hoe "Ireo Boky".  
 
Mizara roa ny Baiboly, izay antsoina hoe Testamenta Taloha sy 
Testamenta Vaovao . 
 

Famaritana 
Ny testamenta dia Fanekena. Ny testamenta dia fifanekena 
matotra ifanaovan’ny olona roa na maromaro. Ny Baiboly dia 
ahitana ny Fanekena maro nataon’Andriamanitra tamin'ny Ol-
ony. 
 
Ny Testamenta Taloha dia ahitana ny Fanekena Taloha izay 
nataon’Andriamanitra talohan’ny niavian’i Kristy. Mifantoka 
amin'ny asa izay hataon’i Kristy manontolo izany. Ny Testa-
menta Vaovao dia ahitana ny Fanekena Vaovao izay mifototra 
amin'ny asan’i Kristy manontolo teto an-tany.     

 
Testamenta Taloha 
 
� Mpaminany 

Koa satria misy enina ambinifolo ireo bokin’ny Testamenta Ta-
loha izay nosoratan’ireo mpaminany, dia tsara ny mahafantatra 
ny andraikitry ny mpaminany. 
 
� Manambara ny Tenin'Andriamanitra amin’ny vahoaka izy. 
� Mitondra tenin’Andriamanitra amin’ireo mpanjaka sy ny za-

nak’Isiraely ary Joda izy. 
� Mampitandrina ny amin’ny ota izy ary manambara ny fit-

sarana. 
 

Azo oharina amin’ny pilao voalaza ao amin’ny bokin’i Amosa 
izy, pilao izay nampiasainy mpandrafitra mba hitazonana ma-
hitsy ny zoron’ny trano izay vao amboarina . 

 
Tsy mitovy amin'ny pretra ny mpaminany, satria izy dia miteny 
eo amin'ny toeran’Andriamanitra ho an’ny olona. Ny pretra 
kosa dia miteny amin'ny anaran’ny olona amin'ny Andriamani-
tra. 

 
� Boky Sivy Amby Telompolo 

 
Misy boky sivy amby telompolo ao amin'ny Testamenta Taloha. 
 

Tsy milahatra araka ny fotoana nanoratana azy ny Testamenta 
Taloha fa araka ny sokajiny. Ohatra, ny bokin’ny tononkalo dia 

nalahatra, na dia miara-manaiky aza ireo olon-kendry fa ny 
bokin’ny Joba no tranainy indrindra ao amin'ny Baiboly. 

Maha-zava-dehibe 
Misy olona milaza fa tsy dia ilaina ny mianatra ny Testamenta 
Taloha. Kanefa raha tsy mahay an’io isika dia tsy mahay ny roa 
ampahatelon’ny lazain’Andriamanitra amintsika! Ny Testa-
menta Taloha dia tsy hoe akory "tantaran’ny karazana olona 
jiosy," fotsiny fa, tena fakan-tahaka mihitsy amin'ny fiainana sy 
ny asa fanompoantsika ankehitriny. 

 
Izy no milaza antsika ny fototra ahafantarantsika ny tanjon’ny 
famoronan’Andriamanitra ny fiainantsika. Izy no manome ant-
sika ny fototra mba ahazoantsika ny planim-pitiavan’ Andria-
manitra lehibe ho amin’ny famonjena. Izy no manambara ny 
planina sy ny tanjon’Andriamanitra amin'ny fanavaozana mba 
hahatonga, hananana ary hanaovantsika izay tao anatin’ny 
Fony rehefa namorona antsika ho tahaka ny endriny Izy. 
 
Eto amin’ity fianarana ity dia, hijery manokana isika ny fahama-
rinana lehibe izay ambara ao amin'ny Testamenta Taloha. Tsy 
ho voalaza mihitsy ao anatina boky fampianarana iray, ny za-
vatra mifono harena, tsara loatra izay nataon’Andriamanitra ho 
an’ny olony, ny zavatra tsara izay nampianariny na ny zavatra 
tsara izay nampanantenainy hita ao anatin’ity boky ity. 
 
Fanombohana ihany ity fianarana ity. Fampidirana amin'ny fi-
anarana ny Testamenta Taloha, fijerena fohy izay afahanareo 
manampy fanambarana maro mandritra ny androm-piainareo! 

 
Mbola miasa ankehitriny izay nolazain’Andriamanitra tamin'ny 
Adama sy Eva. Torak’izany koa izay nampanantenainy an’i 
Abrahama. Ny olon’ny Testamenta Taloha dia nahazo ny nilai-
ny tamin'ny alalan'ny finoana izay zavatra hotanterahin’ny 
Mpamonjy ho azy. Amin'ny maha-mpino antsika ankehitriny, 
dia manao jery todika amim-pinoana isika, amin’izay notante-
rahan’i Kristy ho antsika. 

 
FANONTANIANA FAMERENANA 
1. Inona no tiana holazaina ao amin'ny  2 Timoty 3:16, "Ny soratra rehetra nomen’ny tsindri-
mandrin’Andriamanitra "? Soritsorito ny fombafomba isehoan’ny tsindrimandry ara-baiboly. 
 
 
 
2. Inona no tian’ireto teny ireto holazaina "Tsy mahamety diso ny soratra" sy"fahefana tsy ma-
nampetran’ny Soratra"? Manomeza andininy ao amin'ny Soratra Masina milaza ny fototr’ireo 
fahamarinana ireo. 
 
 
 
3. Inona no dikan’ny hoe "boky avy amin’ny tsindrimandry"? Lazao ny antony mahavoafetra ny 
Soratra ho boky enina amby enimpolo. 

Lesona Faharoa 
 

Ireo Zava-niseho Tena Nisongadina Nandritra ny Fotoan’ny 
Testamenta Taloha 

 

Eto amin’ity lesona ity dia hijery ny tantara tao anatin’ny 3600 
taona isika. Araka ny filana, dia ao anatina andininy iray na roa 
no anazavantsika ireo zava-nitranga ireo. Natao izany ahazo-
ana manao jery todika kely na mijery ireo hevi-dehibe, ka afa-
hantsika mora mahazo kokoa ny lesona sasany . 
 

Raha misy fanambarana lava loatra, dia ho zarazaraina mba 
hahatonga azy ho "mora levonina" kokoa. Azontsika zaraina fe-
potoana sivy ny Testamenta Taloha izay mivelatra ao anatin’ny 
3600 taona. 
� Famoronana hatramin’ny Safodrano: 4000 hatramin’ny 

2350 T.JK (Talohan’i Jesosy Kristy) 
� Ny Taonan’ny Patriarka: 2350 hatramin’ny 1840 T.JK 
� Zanak’Isiraely tao Egypta: 1840 hatramin’ny 1440 T.JK 
� Avy tany Egypta mankany Kanana: 1440 hatramin’ny 1051 

T.JK 
� Fotoan’ny Mpitsara: 1400 hatramin’ny 1051 T.JK 
� Fametrahana ny Fanjakan’isiraely: 1051 hatramin’ny 931 

T.JK 
� Fizaran’ny Fanjakana – Fahababoana: 931 hatramin’ny 586 

T.JK 
� Fahababoana tany Babylona: 605 hatramin’ny 535 T.JK 
� Fiverenana: 535 hatramin’ny 400 T.JK 

T.JK = (Adikao hoe Talohan’i Jesosy Kristy) 
 

NY FAMORONANA KA HATRAMIN’NY SAFODRANO 
4000 hatramin’ny 2350 T.JK 
 

Famoronana 
Ny Genesisy no bokin’ny fanombohana. Hitantsika ao fiando-
han’ 
 

� Izao Tontolo izao 
� Ny taranak’olombelona 
� Ny fifandraisan’Andriamanitra sy ny olona 
� Ny fahotana 
� Ny fampanantenana ny fihavian’i Mpamonjy 
� Ny fahafatesana 
� Ny fiteny samihafa 
� Ny firenena Jiosy 
� Ny fanambaran’Andriamanitra 

 

Niditra tao amin'ny Taranak’Olombelona ny Ota 
 

Andriamanitra no namorona ny tany sy izay rehetra eo aminy, 
avy eo Izy namorona an’i Adama sy Eva. Izy ireo no satrobina-
hitrin’ny famoronany. Izy ireo dia: 
 

� Noforonina tahaka ny Endriny 
� Noforonina hanjaka eo amin'ny voary rehetra 
� Noforonina ho any amin'ny ho avy be voninahitra 
� Noforonina hanana fifandraisana amin'Andriamanitra 
� Noforonina hanana fiombonana amin'Andriamanitra 

 



19 

Napetrak’Andriamanitra tao amin'ny Saha Edena izy ireo ary 
navelany hihinana izay rehetra tao afa-tsy ny voan’ny hazo 
iray. Napetrak’Andriamanitra fa ny fifandraisan’ny olona Aminy 
dia fifandraisam-pankatoavana. 
 
Fantantsika ny zava-niseho. Eva, avy eo Adama dia nikomy 
tamin’izay nolazain’Andriamanitra azy ireo. Nihinana ny 
voan’ny hazo izy ka ireto ny vokatry ny fikomiany: 
 
� Fanalaviran’Andriamanitra  
� Fatahorana ny Fanatrefan’Andriamanitra 
� Mamely ny hafa 
� Fahaverezan’ny fanjakany amin'ny voahary 
� Fahaverezan’ny endrika sy voninahitr’Andriamanitra ao 

aminy 
� Asa mafy 
� Fahafatesana 

 

Ny Sorona Voalohany 
Nanao akanjo vita avy amin'ny hoditra Andriamanitra hanako-
nana ny henatr’Adama sy Eva ary izany no namonoana ny biby 
voalohany – ny sorona voalohany ho an’ny olona. 

 

Fampanantenana Voalohan’ny Mpamonjy 
 

Na dia nanonona ny ozona voaloany nohon’ny nanotàny aza 
Andriamanitra, dia tsy namela azy tsy hanana fanantenana. 
Nanome azy teny fikasana momba ny taranaka avy amin’ny 
vehivavy Izy. 
Genesisy 3:15 Dia hampifandrafesiko hianao sy ny vehivavy 
ary ny taranakao sy ny taranany: izy hanorotoro ny lohanao, 
ary hianao kosa hanorotoro ny ombelahin-tongony.. 

 

Vono olona voalohany 
Ao amin'ny Genesisy toko fahefatra, no ahitantsika ny nahate-
rahan’ny Kaina sy Abela, ny sorona izay nataony, ny fialonana 
ary ny famonoana voaloany. Novonoin’i Kaina i Abela. 

 
Hatramin’ny fotoana nanotan’i Adama sy Eva voalohany, dia 
niharatsy hatrany ny zavatra rehetra mandrapahatonga ny 
sain’ny olona ho ratsy mandritra andro.  
Genesisy 6:5 Ary hitan’i Jehovah fa be ny faharatsian’ny olona 
tambonin’ny tany, ka izay fisainana rehetra avy amin’ny fony 
dia ratsy ihany mandritra ny andro. 

 

Ny Safodrano 
Nandritra ny vanimpotoana rehetra, dia nanana sisana mpino 
foana Andriamanitra. Na dia tamin'ny fotoan-tsarotra  nialoha 
ny safodrano aza, dia niaraka tamin'Andriamanitra i Henoka; 
avy eo dia tsy hita izy, satria nalain’Andriamanitra. 
 

I Noa dia Olo-marina, izay azon’Andriamanitra nilazana ha-
namboatra ny sambo fiara mba tsy hahalany tamingana ny ta-
ranak’olombelona sy ny biby ary ny voro-manidina. 
 
Eny fa na dia taorian’ny nitsaran’Andriamanitra sy ny nandrin-
ganany ny zava-drehetra teto an-tany aza, dia mbola tsy nan-
kato an’Andriamanitra ny olombelona. 

Tilikambon’i Babela 
Nitsodrano ny olona Andriamanitra mba hanan-taranaka, hi-
tombo sy hameno ny tany. Nefa dia nivondrona tao amin'ny 
tanin’ny Sineara izy. Nisaina ny hijanona tao izy, ary tsy nieri-
treritra ny hitombo sy hameno ny tany. 

 

Genesisy 11:4 Ary hoy izy: Andeha isika hanao tanàna sy 
tilikambo ho antsika, ka ny tampony hahatakatra ny lanitra, 
dia hanao izay hahazoantsika laza, fandrao hiely eny am-
bonin’ny tany rehetra isika. 
 

Nikomy tamin'Andriamanitra izy. 
 

Genesisy 11:6-8 Ary hoy Jehovah: Indro, iray foko ny olo-
na, sady iray fanononana izy rehetra, ary ity vao fiando-
han’ny hataony; koa izao dia tsy hisy azo sakanana na 
inona na inona izay saintsaininy hatao. Aoka Isika hidina, 
ka eny no hanorokoroantsika ny fiteniny, mba tsy hi-
fankalala teny izy.  

 

Dia tao no nampielezan’i Jehovah azy hiala ho eny ambonin’ny 
tany rehetra; dia nitsahatra tsy nanao ny tanàna intsony izy. 

 

Zava-dehibe ny manamarika ny nilazan’Andriamanitra fa 
amin'ny alalan'ny firaisana tanjona sy ny fiteny iombonana, dia 
tsisy tsy vitan’ny olona. 

 

NY FOTOAN’NY PATRIARKA 
2350 HATRAMIN'NY  1840 T.JK 

 

Ny fiantsoana hoe Patriarka ao amin'ny Testamenta Vaovao 
dia nomena ireo izay nanorina ny Hebreo sy ny fireneny talo-
han’ny andron’i Mosesy. Tamin'ny andron’ny Patriarka, ny Mpi-
tarika dia ny lehilahy zokiny indrindra. Ny loha Patriarka ihany 
koa no mpitondra fivavahan’ny fianakaviana. 

 

Joba 
Joba no boky tranainy indrindra amin'ny Baiboly, ka noho izany 
dia izy no ohatra voalohan’ny patriarka. Tsapa ny fitiavan’ny 
ray sy ny maha-lohan’ny mpisorona azy raha mamaky isika:   
 
Joba 1:5 Ary isaky ny tapitra nitsingerina ireo andro fana-
sana ireo, dia naniraka Joba ka nanamasina ireny, ary ni-
foha maraina koa izy ka nanatitra fanatitra dorana araka ny 
isan’izy rehetra; fa hoy Joba: Fandrao efa nanota ny zana-
ko ka nandà an’Andriamanitra tao am-pony. Izany no na-
taon’i Joba mandrakariva. 

 
Mitantara ny naharingana ny fianakaviany sy ny fahasalamany 
ny bokin’i Joba. Nefa ao anatin’izany izy dia manambara: 
 
Joba 19:23-26 Enga anie ka ho voasoratra ny teniko! Enga 
anie ka ho voatomboka eo amin’ny boky ireny! Enga anie 
ka ho voasoratra amin’ny vy fanoratana sady voasy firaka 
eo amin’ny vatolampy ho mandrakizay izy! Kanefa raha 
izaho, dia fantatro fa velona ny Mpanavotra ahy, Ka hit-
sangana any am-parany eo ambonin’ny vovoka Izy. Ary re-
hefa levona ny hoditro, izao simba izao, Sady afaka 
amin’ny nofoko aho, dia hahita an’Andriamanitra.  

Abrahama sy Isaka 
I Abrahama no ohatra manaraka ny patriarka. Niantso azy hi-
voaka an’ny Ora Andriamanitra mba hamerina indray ny fan-
ekena mandrakizay amin'ny olombelona sy hanorona ny 
firenen’isiraely. 
 

Ny zanaka nampanantenaina an’i Abrahama dia Isaka. Ny di-
kan’ny hoe Isaka dia fihomehezana, ary ny nahaterahany dia 
nitondra fihomehezana ho an’i Abrahama sy Saraha. 
 

Niteraka roa Isaka, dia Esao sy Jakoba. I Esao, na dia izy aza 
no zokiny, dia nivarotra ny fizokiany tamin’i Jakoba. Ny Baiboly 
no milaza fa nanao tsinontsinona ny fizokiany izy. Ny tena ma-
rina dia, niasa saina loatra ny zavatra momba ny tany i Esao 
nohon’ny toeran’ny maha-lohany azy eo amin'ny fianakaviana 
na ny maha-mpisorona azy. 

 

Jacoba (Isiraely) 
Jakoba no zandriny indrindra tamin'ny zanak’i Isaka, izay lasa 
nahazo ny fizokiana, rehefa avy nandalo sedra mafy. Ny fami-
tahana no niantombohan’ny fiainany, fa niova kosa ny fiainany 
rehefa nahita an’Andriamanitra izy. Novain’Andriamanitra hoe 
Isiraely, izay adika hoe mitolona amin’Andriamanitra ny anara-
ny avy eo. Nanan-janaka roa amby folo Isiraely ary ny tara-
nak’ireo zanany ireo no lasa foko roa amby folon’isiraely. 

 

Josefa 
Josefa no zanaka tena tian’i isiraely, fa ireo rahalahiny izay nia-
lona azy kosa dia nivarotra azy ho andevo. Rehefa lasa andevo 
izy dia nohendrikendrehina tamin'ny tsy rariny ary nogadraina. 
Kanefa kosa teo no niditra an-tsehatra Andriamanitra nanan-
dratra azy ho eo ankaikin’ny Farao. Nambinina I Josefa na tany 
Egypta aza no nisy azy. 

 

Rehefa vory tamin'ny fianakaviany sy Jakoba i Josefa, nifindra 
monina tany Egypta daholo ny fianakaviany (olona fitopolo isa). 
Lasa niaina tamin'ny toeram-boninahitra izy, kanefa niova izany 
taty aoriana. 
 

Eksodosy 1:6-9 Ary maty Josefa sy ny rahalahiny rehetra mba-
min’izany taranaka rehetra izany. Ary ny zanak’Isiraely niteraka 
ka nitombo betsaka sy nihamaro ary nihahery dia nihahery in-
drindra, ka dia henika azy ny tany. Ary nisy mpanjaka vaovao 
nanjaka tany Egypta, izay tsy nahalala an’i Josefa. Ary izy niteny 
tamin’ny vahoakany hoe: Indro ny firenen’ny Zanak’Isiraely efa 
maro sy mahery noho isika.  

 

NY ZANAK’ISIRAELY TAO EGYPTA 
1800 hatramin’ny 1440T.JK 

 
Teo amin'ny zanak’Isiraely ny fitahian’Andriamanitra, arakaraka 
ny nanenjehana azy no vao mainka nitomboany isa. 
 
Eksodosy 1:12-14a Nefa araka ny nampahoriany azy no 
vao mainka nihamaroany sy nitomboany kosa; ka dia na-
tahotra ny Zanak’Isiraely indrindra ny Egyptiana. Dia nam-
panompoin’ny Egyptiana fatratra ny Zanak’Isiraely, ka na-
taony mangidy ny fiainany tamin’ny fanompoana mafy. 

Mosesy 
Mba hampihenana ny isan’ny zanak’Isiraely, dia nandidy i Fa-
rao mba hatsipy any anaty rano izay zaza vao teraka ka lahy. 
Rehefa teraka i Mosesy, dia nafenin’ny reniny nandritra ny telo 
andro izy. Koa satria tsy afaka ny hanafina azy fotoana ela izy, 
dia nanao azy tao anaty harona ka nampisedra azy tamin'ny 
rano. Nataony tao anaty harona Mosesy, ary natsingevany teny 
ambony rano avy eo. 

 
Nitahy an’i Mosesy ny Tanan’Andriamanitra. Hitan’i zanak’i 
Farao ilay zaza tao anaty harona ka noraisiny ho toy ny zanany 
ary nokarakarainy.   

 
Nitombo toy ny zanaka lahin’ilay zanakavavin’i Farao i Mosesy. 
Fa rehefa efapolo taona izy, ka nahita egyptiana nikapoka mafy 
Hebreo andevo iray, dia namono izany egyptiana izany izy. 
Tsapany ny naha-Hebreo azy, ary tsy maintsy nitsoaka izy ha-
navotra ny ainy. 
 
Niaina tany Medina i Mosesy nandritra ny efapolo taona. Indray 
andro anefa, nahita lobolobo nirehitr’afo kanefa tsy nety may 
izy, ka nijanona teo handinika izany. Teo no niresahan’Andria-
manitra taminy sy niantsoany azy hamoaka ny Olony avy any 
Egypta. 

 
Ny Loza Folo 

Rehefa nalefan’Andriamanitra i Mosesy hangataka amin’i 
Farao hamela an’i Isiraely handeha, dia nandà Azy izy. (Efa 
maty mantsy ilay Farao nitondra tamin'ny fahazazan’i Mosesy.) 
Nandefasan’Andriamanitra loza folo ny Egyptiana vao tonga 
saina i Farao ka namela ny zanak’Isiraely handeha. 
 

� Ny reniranon’i Neily, izay nohindraindrain-dry zareo toy ny 
andriamanitra, niova ho rà. 

� Ny sahombakaka an’arivony, nivoaka ny renirano ka nahe-
nika ny tanàna. 

� Ny vovoky ny tany lasa moka. 
� Ny lalitra mitondra poizina manerana ny tanàna. 
� Nisy pesta mahery namono nahafaty ny soavaly, ny apon-

dra, ny rameva, ny omby sy ny ondry aman’osy. 
� Ny olona sy ny biby tsy maty dia voan’ny vay maharary 

mafy. 
� Avandra nivatravatra be, ka tsy namela nahazo izay voany. 
� Tsy hita intsony ny tany noho ny hamaron’ny valala nan-

drakotra azy. Nohaniny avokoa ny zavatra rehetra, eny fa 
na dia ny hazo aza. 

� Haizim-pito matevim-be nadrakotra ny tany manontolo 
nandritra ny telo andro. Haizim-be mampatahotra. 

 

Isaky avy mandalo ny loza, dia nanana safidy ny hankato 
an’Andriamanitra Farao, saingy tsy nanao izany izy. 
 

� Ny loza farany dia ny fahafatesan’ny voalohan-teraka Egyp-
tiana sy Israelita. 

 

Nanome toromarika mazava tsara ny Israelita Andriamanitra 
tamin’io alina io. Tsy maintsy manao sorona izy ka manosotra ny 
rany eo amin'ny tokonam-baravarana. Tsy maintsy mihinana ny 

henan’ilay biby natao sorona izy ho an’ny fandehanany. Ny lahi-
matoan’ny Isiraelita izay tsy nanisy izany ra izany teo an-tokonam-
baravarana- ireo izay tsy nankato an’Andriamanitra – dia maty koa 
toy ny lahimatoan’ny Egyptiana. Io no Paska voalohany ary tan-
teraka izany rehefa nohombohina tamin'ny hazo fijaliana Kristy, 
nandrakotra rà antsika ho famonjena antsika. 
 

Eksodosy 12:13 Ary ny ra dia ho famantarana ho anareo eo 
amin’ny trano izay itoeranareo; ary raha mahita ny ra Aho, dia 
handalo anareo, ka tsy hisy loza handringana anareo, raha 
mamely ny tany Egypta Aho. 
 

AVY ANY EGYPTA MANDRAPAHATONGA ANY KANANA 
1440 hatramin’ny 1400 T.JK 
 

Fizarana ny ranomasina 
 

Lasa olona marobe ilay olona enimpolo niorim-ponenana tany 
Egypta ankehitriny. Taorian’ny nahafatesan’ny lahimatoany, dia 
‘’noroahin’’ i Farao hivoaka ny tanàna zareo. Nefa niova hevitra izy 
avy teo ka nandefa ny tafiny hitondra azy hiverina indray. 
 

Voafandrika ny Isiraelita. Nisy tendrombohitra avy tamin'ny lafiny 
roa, ranomasina eo anoloana ary ny tafik’i Farao avy ao aoriana. 
Nananganan’Andriamanitra andry afo sy andry rahona matevina 
teo anelanelan’isiraely sy ny tafika mba hiarovana azy. Nisy haza-
vana teo amin'ny nisy ny Isiraelita, fa haizimbe kosa teo amin'ny 
Egyptiana. Rehefa izany, dia nozarain’Andriamanitra ny ranoma-
sina ka afaka niampita teo amin'ny tany maina ny olona.  

 

Rehefa nanandrana nanaraka azy ny tafika Egyptiana, dia nikato-
na ny rano ka nandrendrika azy tao. 

 

Nomena ny Lalàna 
Nentin’Andriamanitra teo amin'ny tendrombohintra Sinay ny 
vahoaka ka nanamasin-tena teo izy nandritra ny telo andro. 
Dimampolo andro katroka taorian’ny nialany tany Egypta, tao-
rian’ny Paska voalohany, dia nomena ny lalàna. Dimampolo 
andro taorian’ny nialan’i Jesosy teto an-tany, dia tonga ny Fa-
nahy Masina hanoratra ny lalàna ao am-pontsika. 
 

Eksodosy 19:16-20 Ary nony tamin’ny marain’ny andro fa-
hatelo dia nisy kotrokorana sy helatra ary rahona matevina 
teo amin’ny tendrombohitra, ary nisy feon’anjomara mafy 
indrindra,dia tora-kovitra ny olona rehetra izay teo an-toby.  
 

Ary Mosesy nitondra ny olona nivoaka avy teo an-toby 
mba hihaona amin’Andriamanitra; dia nijanona teo am-
bodin’ny tendrombohitra izy. Ary ny tendrombohitra Sinay 
nivoa-tsetroka avokoa, satria Jehovah nidina teo amboniny 
tao anaty afo; dia niakatra ny setroka tahaka ny setroky ny 
lafaoro lehibe, ary nihorohoro mafy ny tendrombohitra Si-
nay rehetra. Ary rehefa notsofina ny anjomara ka nidradra-
dradra, dia niteny Mosesy, ary Andriamanitra namaly feo 
azy.  
 

Ary Jehovah nidina nankeo an-tendrombohitra Sinay, dia 
teo an-tampon’ny tendrombohitra; ary Jehovah niantso 
an’i Mosesy hankeo an-tampon’ny tendrombohitra; dia 
niakatra Mosesy.  

Ombilahy kely volamena 
Raha mbola niresaka tamin'Andriamanitra Mosesy – ka teo 

am-panomezana an’i Mosesy ny lalàna sy ny planin’ny taberi-
nakely Izy, dia nanao ombilahy kely volamena ny zanak’Isiraely 
rehefa navelan’i Arona. Eny nanao izany izy na dia efa nampa-
hitan’Andriamanitra zavatra lehibe tena mahagaga sy efa nam-
pandrenesany ny Feony tao anaty kotrokorana aza. 
 
Hoy Andriamanitra tamin’i Mosesy, Haringako ity olona ity ary 
hahatonga anao firenena lehibe aho. Kanefa niditra antsehatra 
i Mosesy nitalaho tamin'Andriamanitra, ka namela azy Izy. 

 
Tonga teo amoron’i Kanana ny zanak’Isiraely, nefa dia nandà 
ny hino izy ireo hoe hanome azy ny fandresena Andriamanitra, 
ka dia nivenjivenjy tany an’efitra nandritra ny efapolo taona izy. 

 
ANDRON’NY MPITSARA – FAHAZOANA NY TANY 
1400 À 1051 T.JK 

 
Maty Mosesy ka nalevin’Andriamanitra teo an-tendrombohitry 
Horeba. 
 
I Josoa no nitondra ny zanak’Isiraely ka, efapolo taona taty ao-
riana, dia mbola tonga teo amoron’ny Kanana indray zareo. 
 
Nandritra ny rano indray Andriamanitra. Teto kosa dia ny reni-
ranon’i Jordana no noritiny mba ahazoan’ny olona miampita 
mandeha amin'ny tany maina. Nirodana tamin'ny fomba maha-
gaga ny rindrin’ny Jeriko ary dia nanomboka namabo ny tany 
Kanana zareo. 
 
Nozaraina ho an’ny foko rehetra Kanana, afa-tsy ny fokon’ny 
Levy, izay fokon’ny mpisorona.  
 
Ny firenen’isiraely dia hafa mihoatra amin'ny firenena nanodid-
ina azy satria tsy nanana olona nanjaka teo aminy izy. Andria-
manitra no Mpanjakany. Teo ambany fitondran’i Josoa, dia 
nanana ny mpitsara hitantana azy izy. Ireto ireo mpitsara : 
 
� Otiniela – mpitsara voalohany 
� Débora - vehivavy 
� Gideona – ilay lehilahy nankatoavina 
� Jefta 
� Samsona – ilay lehilahy mahery 
� Ély 
� Samoela – ilay mpitsara farany 

NY FITSANGANAN’NY FANJANKAN’ISIRAELY 
1051 hatramin’ny 931 T.JK 
 

Nitaky Mpanjaka ny Vahoaka 
Rehefa antitra Samoela, dia nangataka mpanjaka ny vahoaka 
hanjaka eo aminy. Nikomy tamin'ny lalàn’Andriamanitra izy, ary 
dia navelan’Andriamanitra hahazo izay nangatahany izy. Na-
nome azy izao fampitandremana izao anefa Izy. 
 

1 Samoela 8:7 Ary hoy Jehovah tamin’i Samoela: Henoy ihany 
ny tenin’ny olona amin’izany rehetra lazainy aminao; fa tsy 
hianao no laviny, fa Izaho no laviny tsy hanjaka aminy. 
 
Nampitandrina azy izay hataon’ny mpanjaka Izy: 
 
� Ho toy azy ny zananilahy 
� Ho toy azy ny zananivavy 
� Ny tanimboliny, ny tanimboalobony sy ny olivany homeny ny 

hafa 
� Homenareo azy ny ampahafolon’ny fanananareo 

 
Mbola nanohy ny fampitandremany ihany Andriamanitra, 
 
1Samoela 8:18,19 Ary hitaraina amin’izany andro izany hiana-
reo noho ny mpanjakanareo izay nofidinareo ho anareo, fa 
Jehovah tsy hamaly anareo amin’izany andro izany!  

 
Kanefa tsy nety nihaino ny tenin’i Samoela ny olona, fa hoy izy: 
Tsia, fa aoka ihany hisy mpanjaka hanjaka aminay. No-
men’Andriamanitra azy foana izay notadiaviny na dia tsy nahatsa-
ra azy aza izany. Nosoran’i Samoela ho mpanjaka i Saoly. Niala 
tamin'ny naha-Teokrasia azy (izany hoe tany entin’Andriamanitra) 
izy, ka lasa fanjakana (izany hoe tany entina mpanjaka). 

 

Saoly 
Rehefa voahosotr’Andriamanitra i Saoly dia nitondra. Nanetry tena 
izy ary nanana fiononan-tena tamin'ny voalohany, kanefa dia ni-
tombo tamin'ny avonavona sy ny tsy fankatoavana tato aoriana. 
Tamin'ny farany, dia hoy Andriamanitra tamin’i Samoela, 
 

1 Samoela 15:10,11 Ary tonga tamin’i Samoela ny tenin’i Je-
hovah hoe: Manenina Aho noho ny nanaovako an’i Saoly ho 
mpanjaka, fa niala tamin’ny fanarahana Ahy izy ka tsy naha-
tanteraka ny teniko.  

 

Nampitandrina an’i Saoly i Samoela fa tsy nihaino azy izy. Ary  dia 
nalefan’Andriamanitra hanosotra ny mpanjaka vaovao izy. 

 

Nangataka ny mpanompony hamono azy i Saoly hamaranany ny 
ainy. 

 

Davida 
I Davida no mpanjaka faharoan’isiraely ka dia lasa natanjaka 
sy lehibe ny firenena nandritra ny fitondrany. Nilaza Andriama-
nitra fa Davida dia olona nandeha araka ny fon’Andriamanitra. 
 

1 Samoela 13:14b Jehovah efa nitady lehilahy ho Azy ara-
ka ny fony, ary izay no voatendrin’i Jehovah ho mpanapa-
ka ny olony, satria tsy nitandrina izay nandidian’i Jehovah 
anao hianao. 

I David dia mpiady, mpanjaka, mpaminany ary mpanao sala-
mo. Nomen’Andriamanitra azy ny planin’ny Tempoly. 

 
Nanoratra ny ampahany be indrindra ao amin'ny salamo i 
Davida ary nampianatra ny olona hidera sy hanompo 
an’Andriamanitra. 

 
Ny ampahany be indrindra tamin'ny nanjakan’i Davida dia fan-
katoavana an’Andriamanitra, kanefa dia mba nanana fahale-
mena anankiroa izy- ny vehivavy sy ny tsy fahampian’ny fit-
sipika teo amin'ny olona ankaiky azy. Tamin'ny fiafaran’ny fia-
inany, ny fiokon’ny zanany dia niteraka adintsaina ho azy ary 
dia saika ho nalain’ireo mihitsy aza moa ny fanjakana teo an-
tànany. 

 
Solomona 

Nanomboka ny fanjakany tamin-pitiavana i Solomona. Nahazo 
ny tsodranon’i Davida ny fanosorana azy ho mpanjaka. Nanana 
harena maro nolovainy tamin-drainy izy. Notiavina sy neken’ny 
vahoaka tamim-panantenana lehibe izy.  

 
Ny tena faniriany lehibe, tamin'ny fiantombohan’ny fanjakany, 
dia ny hazahoany fahendrena ary dia nahazo faharanitantsaina 
mahagaga izy. Mino isika fa izy no nanangona sy nanoratra ny 
bokin’ny Ohabolana, ny Tononkira ary ny Mpitoriteny tany 
amin'ny faramparan’ny fahavelomany. 

 

Izy no nanamboatra ny tempolin’Andriamanitra. Na dia izany 
aza anefa, dia lavo tao amin'ny filan’ny nofo sy ny fanompoant-
sampy i Solomona. Fitonjato be izao no isan’ny vadiny, ary dia 
mbola nisy vadikely telonjato. Ny bokin’ny Mpitoriteny angamba 
dia mampiseho ny sariny talohan’ny nahafatesany. 
 

 

FIZARAN’NY FANJAKANA – NIANJERA AMIN’NY FAHABABOANA 
931 hatramin’ny 586 T.JK 

 

Rehefa maty Solomona, dia i Roboama no lasa mpanjakan’ Isi-
raely. Nangataka taminy ny hanalefahana ny zioga ny vahoaka. 
Naka hevitra tamin'ny zokiolona i Roboama ka namaly azy ireo 
hoe: raha tena miasa ho azy ianao, raha miresaka aminy am-
pahatsorana ianao, dia ho mpanomponao mandrakizay ireo. 
 
Nanda izany sosokevitra izany anefa izy ary dia naka hevitra 
tamin’ireo tanora niara-lehibe taminy. Nasain’ireo hilaza izao 
amin'ny vahoaka izy: 
 

1 Mpanjaka 12:11 koa raha nampitondra zioga mavesatra 
anareo ny raiko, izaho kosa dia mainka hanampy ny zioga 
ho entinareo; kotopia no namaizan’ny raiko anareo, fa 
maingoka fikapohana kosa no hamaizako anareo. 
 

Nihoko àry ny vahoaky ny foko avaratra ary dia nizara ny fanja-
kan’isiraely. 

 
Isiraely – Ilay Fanjakana Avaratra 

Folo no isan’ny fokon’ny Fanjakana Avaratra. Izy dia fanjakana 
teraka tao anatin’ny fiokona. Nisy mpanjaka sivy ambinifolo tao 

aminy, nefa na dia iray aza tsy mba nisy tsara. 
 

Ahaba dia mpanjaka ratsy tamin'ny andron’i Élia ary i Jezebela 
no vadiny. 
 
Jeroboama, Jeho, Joiada  et Joasy no mpanjaka ratsy tamin'ny 
andron’i Elisa. 

 
Ny mpaminany , Osea, Amosa, Élia sy Élisa dia nampitandrina 
foana ny mpanjaka sy ny vahoak’io fanjakana io. I Jonasy koa 
dia tao amin’io fanjakana io. 

 
Ao amin'ny Mpanjaka faharoa, andininy fahafito ambinifolo, no 
ahitantsika ny lisitry ny fahotan’ny Fanjakana Avaratra. Fa lehi-
be loatra ny fahotany, ka dia navelan’Andriamanitra ho babo 
izy. 

 
Joda – Ilay Fanjakana Atsimo 

Nisy foko roa ny Fanjakana Atsimo. 
 

Tamin’ireo Mpanjaka roampolo, dia nisy mpanjaka valo tsara 
tao ary dia namindran’Andriamanitra fo naharitra zareo noho 
ireo mpanjaka tsara ireo. 

 
Santionany tamin’ireo mpanjaka tsara ireo ohatra i Josafata 
izay namerina indray ny fiderana, Josia, Asa, Hezekia. Ny 
mpaminanin’i Jodia dia Mika, Habakoka, Joela, Jeremia, Ab-
bidias, Isaia, Nahoma ary Zakaria. 

 

Ny bokin’ny fitomaniana dia mampiseho ny alahelon’i Jeremia 
momba ny faharavan’i Jodia. Toy izao no namaranany azy: 
 

Fitomaniana 5:21 Jehovah ô, ampivereno aminao izahay, 
mba hiverenanay! 

 

FAHABABOANA TANY BABYLONA 
605 hatramin’ny 535 T.JK 

 
Anisan’ny zavatra tena mampahery ao amin'ny Testamenta Ta-
loha dia ny fifehezan’Andriamanitra ny firenena. Misondrotra 
amin-kery lehibe izy ary dia midaboka tampoka araka izay 
planin’Andriamanitra. Tsy nankato ny zanak’Isiraely ka dia na-
nompo andriamanin-kafa ary dia nasondrontr’Andriamanitra ny 
firenen’i Babylona mba hitsara sy hanandevo azy. 
 

Nahalala ny antony naharava ny fanjakan’i Joda ny iray tamin' 
ny komandin’ny miaramila babyloniana. 
 

Jeremia 40:2,3 Ary ny lehiben’ny mpiambina dia naka an’i 
Jeremia ka nanao taminy hoe: Jehovah Andriamanitrao 
nanambara izao loza izao, izay nanjo ity tanàna ity. Ary Je-
hovah nahatonga izany ka nanao araka izay nolazainy, no-
ho ny nanotanareo tamin’i Jehovah sy ny tsy nihainoana-
reo ny feony,--dia izany no nahatonga izao zavatra izao 
taminareo. 

Nebokadnezara 
Tsy tonga dia niaraka voababo daholo ny vahoak’i Jodia. Daniela, 
Sadraka sy Mesaka ary Abednego dia tafiditra tao amin'ny an-

diany voalohany ary dia nobeazina toy ny mpitondra. Nebokadi-
nezara no mpanjakan’i Babylona. Nandritra ny nanjakany no 
nampidirana an’i Sadraka sy Mesaka ary Abednego tao anaty la-
foro mirehitra afo ka nivoahany velona avy tao. Lasa mpiavona-
vona be i Nebokadinezara ary dia tsy niraharaha izay no-
men’Andriamanitra azy. 
 

Daniela 4:27 Ary ny mpanjaka niteny ka nanao hoe: Tsy ity va 
no Babylona lehibe, izay nataoko ho lapan’ny fanjakana ta-
min’ny haben’ny heriko mba ho voninahitry ny fahalehibiaza-
ko? 
 

Tamin’io fotoana io indrindra no nahalasa adala azy ka lasa 
niaina toy ny biby izy. Efa nampitandrina azy i Daniela fa ho 
avy aminy izany ary dia hitoetra toy izany izy mandritra ny fito 
taona mandrapaha: 
 

ambara-pahafantatrao fa ny Avo Indrindra no manapaka amin’ny 
fanjakan’ny olona ka manome izany ho an’izay tiany (Daniel 4:22). 

Rehefa tapitra ny fito taona, dia niverina ny sain’ingahy Nebo-
kadnezara , ka dia hoy izy, 
 

Daniela 4:34 Koa amin’izany, izaho Nebokadnezara midera sy 
manandratra ary mankalaza ny Mpanjakan’ny lanitra; marina 
avokoa ny asany rehetra, ary araka ny rariny ny làlany; ary 
izay mandeha amin’ny fiavonavonana dia hainy aetry. 

 
Belsazara 

Belsezara, zafikelin’i Nebokadnezara, no mpanjaka faran’i Baby-
lona. Tsy dia fantantsika loatra ny momba azy afa-tsy ilay fety be 
nokarakarainy, izay nahitana olona nasaina an’arivony ka nisotro 
tamin'ny kaopy avy tany amin'ny tempolin’i Jerosalema.  
 
Nisy tanana niseho ka nanoratra teo amin'ny rindrina, ary i Daniela 
no afaka namantatra izay tiany holazaina. 
 
Daniela 5:26-28 Izao no hevitry ny teny: Mene, voai-
san’Andriamanitra ny nanjakanao ka taperiny amin’izao; 
Tekela, efa voalanja tamin’ny mizana hianao ka, indro, latsa-
danja; Paresa, zarazaraina ny fanjakanao ka omena ho an’ny 
Mediana sy ny Persiana. 
 
Daniela 5:30; 6:1 Ary tamin’io alina io ihany dia novonoina 
Belsazara, mpanjakan’ny Kaldeana. Ary Dariosa Mediana no 
nandray ny fanjakana, 

 
Kirosy 

I Kirosy no mpamorona ny Fanjakan’i Persia, namabo an’i Baby-
lona izy ary nosoran’Andriamanitra mba hanafaka ny Jiosy ami-
n'ny fahababoany. Ny mpaminany, Isaia, nanambara ny fahaton-
gavan’ i Kirosy ary nilaza ny anarany roanjato taona talohan’ny 
nahaterahan’i Kirosy. 
 

Isaia 45 :1-2 Izao no lazain’i Jehovah amin'ny voahosony, dia 
Kyrosy 
Handroso eo alohanao Aho ary handravona ny mikitoantoana 
sy hanorotoro ny varavarana varahina ary hanapatapaka ny 
hidy vy 

NY FIVERENANA 
535 hatramin’ny 400 T.JK 

 
Niverina tany Isiraely tamin'ny fotoana in-telo miantoana ny 
olona. Ny voalohany niverina dia Zerobabela, Josoa, Hagay ary 
Zakaria. Ny fanarenana indray ny tempoly no tanjony.     

 
I Ezra dia tao amin'ny andiany faharoa ka nahazo iraka ny 
hamerina ny fampianarana ny lalàna sy ny fanompoana marina 
izy.   

 
Tsy voafaritra marina ny daty nanoratana ny bokin’ny Malakia. 
Kanefa azo vinanina fa izy no boky faran’ny Testamenta Ta-
loha. Nanoratra i Malakia, 
 
Malakia 3 :20 Ary hiposaka aminareo, izay matahotra ny ana-
rako, ny Masoandron'ny fahamarinana, manana fanasitranana 
ao amin'ny tanany. 

 
FANONTANIANA FAMERENAN-DESONA 
1. Inona avy ireo fotoana lehibe sivy ao amin'ny tantaran’ny Testamenta Taloha voalaza ato 
anatin’ity lesona ity? 
 
 
 
 
 
2. Inona ny fampitandremana nataon’Andriamanitra ny zanak’Isiraely rehefa nangataka ny hia-
ina toy ny firenen-drehetra izy ireo ka nangataka olona hanjaka eo aminy? 
 
 
 
 
 
3. Raha zohina ny lesona, inona no zavatra anisan’ny tena mankahery indrindra azontsika iana-
rana ao amin'ny Testamenta Taloha? Manomeza ohatra ara-baibolin’ireo fahamarinana ireo.      

Lesona Fahatelo 
 

Zanaky ny Faneken’Andriamanitra 
Fampidirana 

Talohan’ny namoronany ny tany, dia efa narindran’Andriama-
nitra ny famoronany ny olona. Fantany, amin'ny alalan'ny Faha-
lalany mialoha fa, hanota Adama sy Eva ka nanomana Izy 
noho izany ny planin’ny fiavian’ny Mpamonjy. Andriamanitra 
dia: 
 
� Manao Fanekena, 
� Mitandrina ny Fanekena, 
� Miseho amin'ny alalan'ny Fanekena. 
� Hoy indrindra Mosesy momba izany. 
 
Deoteronomia 7:9 Koa aoka ho fantatrao fa Jehovah An-
driamanitrao ihany no Andriamanitra, dia Andriamanitra 
mahatoky, Izay mitandrina fanekena sy famindrampo 
amin’izay tia Azy sy mitandrina ny didiny, hatramin’ny ta-
ranaka arivo mandimby. 

 
Talohan’ny famoronana, dia nanao Fanekena Mandrakizay 
tamin'ny olona Andriamanitra. Mbola mitoetra io Fanekena io. 
Antsika io Fanekena io! 
 
Ny Fanekena izay nataon’Andriamanitra tao amin'ny Testa-
menta Taloha dia mbola iainantsika ankehitriny. 

 
Famaritana 

Ny Fanekena dia fifandraisana iray tena matotra, fifanarahana, 
misy eo amin'Andriamanitra sy ny Olony. Ny Fanekena amin'ny 
rà dia Fanekena vita tombokase tamin'ny ràny ary tsy mety 
tapaka. 

 
Andriamanitra mihitsy no tompokevitra amin'ny Fanekena, ary 
atolony ny olona izany ho fanambarana miandalana Azy, ny 
planiny ary ny Tanjony. 

Karazany Roa 
� Tsisy fepetra 

Misy karazany roa ny Fanekena – Ny voalohany tsisy fepetra, 
ary ny faharoa misy fepetra. Ny Fanekena tsisy fepetra dia 
adidy raisin’Andriamanitra, ho tombontsoan’ny olona. Tsy 
miankina amin'ny fankatoavana na tsia ny fanajana azy. 

 
� Misy fepetra 

Ny Fanekena sasany dia misy fepetra ary mety ho ekena na 
holavin’ny olona. Ny fepetran’ity Fanekena ity dia Andriamani-
tra no mamaritra azy, izay tsy azo ovaina. Noho izany ny fepe-
tra dia tsy azo ovaina. Ny tombontsoa azo avy amin'ny Fan-
ekena misy fepetra dia azo amin'ny alalan'ny finoana sy ny 
fankatoavana ihany. 

FANEKENA MANDRAKIZAY (Misy Fepetra) 
 
Fanekena Fototra 
 

Ny Fanekena Mandrakizay dia nanomboka hatrizay tao amin' 
ny filankevitry Andriamanitra Ray, ny Zanaka, ary ny Fanahy 
Masina. Efa narindran’Andriamanitra ny famoronana ny Olom-
belona mba hahatontosa ny faniriany hanana ankohonana ho 
mandrakizay. Naniry Izy ny hananan’ny Zanany vady sy anko-
honana mandrakizay mba hitombo tsy misy fahataperana.  
 
Koa satria fantany mialoha ny fahalavoan’i Adama sy Eva, dia 
efa narindrany ny famonjena azy tamin'ny alalan'ny nahafate-
san’ny Zanany. Tamin'ny alalan'ny famonjena, dia tokony hive-
rina amin'ny maha-izy azy tamin'ny voalohany ny olona. Ho 
tonga lafatra ny lehilahy sy ny vehivavy, marina, feno, vady te-
na tsisy hokianina ho an’ny Zanany.  
 
Io no tena Fanekena Fototra izay iorenan’ny Fanekena rehetra 
misy. 

 
Isika Dia 
 
� Nantsoina 

Ny Fanekena Mandrakizay dia maneho ny tanjona sy ny fa-
mindrampon’Andriamanitra amin'ny olombelona. 
 
2 Timoty 1:9,10 Izay namonjy antsika sy niantso antsika 
tamin’ny fiantsoana masina, tsy araka ny asantsika, fa ara-
ka ny fikasany sy ny fahasoavany izay nomena antsika tao 
amin’i Kristy Jesosy hatry ny fony fahagola; fa naharihary 
ankehitriny tamin’ny nisehoan’i Kristy Jesosy, Mpamonjy 
antsika, Izay nahafoana ny herin’ny fahafatesana, ka ny fi-
lazantsara no nampisehoany mazava ny fiainana sy ny tsi-
fahalòvana mandrakizay. 

 
� Navela 

Mampiseho ny planin’ny famonjen’Andriamanitra ny olona ami-
n'ny alalan'ny ran’ny Zanany izay latsaka izy. 
 
Hebreo 13:20 Ary Andriamanitry ny fiadanana, Izay niton-
dra an’i Jesosy Tompontsika, Mpiandry ondry lehibe, hiala 
amin’ny maty, mitondra ny ran’ny fanekena mandrakizay. 

 
� Voalahatra ho ao amin’i Kristy 

Mampiseho ny planin’Andriamanitra izy fa ny olona dia hoforo-
nina ary hitovy endrika amin'ny Zanany ao aoriana. 
 
Romana 8:29,30 satria izay fantany rahateo no notendreny 
koa hitovy endrika amin’ny Zanany, mba ho Lahimatoa 
amin’ny rahalahy maro Izy. Ary izay notendreny no nantso-
iny koa; ary izay nantsoiny no nohamarininy koa; ary izay 
nohamarininy no nomeny voninahitra koa. 

� Manana Ho Avy 
Ny Fanekena Mandrakizain’Andriamanitra tamin'ny olona tany 
aloha no mandrafitra ny ho avintsika. 
 
Éfesiana 1:4 araka ny nifidianany antsika tao aminy, fony 
tsy mbola ary ny fanorenan’izao tontolo izao, mba ho ma-
sina sady tsy misy tsiny eo anatrehany isika. 
 
1 Korintiana 2:7 fa milaza ny fahendren’Andriamanitra iza-
hay ka maneho zava-niafina, dia fahendrena izay nafenina 
sady voatendrin’Andriamanitra ho voninahitsika talo-
han’ny nanaovana izao tontolo izao. 

 
Ny Tsodranontsika 
 
� Ny Fiainana Mandrakizay 

Amin'ny maha-mpandray anjara antsika amin'ny Fanekena 
Mandrakizay, dia manana ny fiainana mandrakizay isika. Io no 
ain’Andriamanitra ao anatintsika. 
 
Titosy 1:2 amin’ny fanantenana ny fiainana mandrakizay 
izay nampanantenain’Andriamanitra tsy mahay mandainga 
hatry ny fony fahagola. 

 

� Ny Fitiavany 
 
Afaka mandray ny Fitiavany isika. 
 
Jeremia 31:3 Tany lavitra any no nisehoan’i Jehovah tami-
ko ka nanao hoe: Fitiavana mandrakizay no nitiavako anao, 
Koa izany no nampaharetako famindrampo ho anao. 
 

� Fahamarinana 
Araky Daniela 9:24, 
Ny tanjon’Andriamanitra dia izao: hahatapaka ny fahadi-
soana sy hanampina* ny fahotana, ary hanao fanavotana 
noho ny heloka sy hampiditra fahamarinana mandrakizay. 
 
Ny asa famonjen’ny Kristy ho antsika dia ny hitondra fampiha-
vanana noho ny fahotantsika sy ny hamerina amintsika indray 
ilay fahamarinana mandrakizay. 
 

2 Korintiana 5:21 Izay tsy nahalala ota dia efa nataony ota 
hamonjy antsika, mba ho tonga fahamarinan’ Andriamani-
tra ao aminy kosa isika. 

 

� Anarana 
Nanome anarana mandrakizay antsika izy. 
 

Isaia 56:5 Dia hanaovako fahatsiarovana sy anarana ao an-
tranoko sy ao anatin’ny màndako izy, Izay tsara lavitra no-
ho ny an’ny zanakalahy sy ny zanakavavy; Dia anarana 
mandrakizay izay tsy hesorina no homeko azy. 

 
� Fanjakana 

Mambra ao amin'ny Fanjakana mandrakizay isika. 

Daniela 7:27 Ary ny fanjakana sy ny fanapahana ary 
ny fahalehibiazan’ny fanjakana eny ambanin’ny lanitra 
rehetra dia homena ny olo-masin’ny Avo Indrindra; ny 
fanjakany dia fanjakana mandrakizay, ary ny fanapa-
hana rehetra dia hanompo sy hanoa Azy. 

 
� Hafaliana mandrakizay 

Manana hafaliana mandrakizay isika. 
 
Isaia 51:11 Eny, ny navotan’i Jeyovah hiverina Ka hankany 
Ziona amin’ny fihobiana, Ary ny fifaliana mandrakizay no 
ho eny an-dohany; Hahazo fifaliana sy faharavoravoana 
izy, Ka dia handositra ny alahelo sy ny fisentoana. 

 
Ny Fepetra 

Ny anjara asan’Andriamanitra dia ny manome fitahian’ny Fane-
kena. Inona kosa ny anjara asantsika? Inona ny fepetra mba 
ahazoana ny fanekena mandrakizay sy hahatonga azy ho ant-
sika, ankehitriny ary ho mandrakizay? 

 
� Ny Finoana Tena Mahatoky 

Misy fomba iray azahoana ny fanekena mandrakizay eo ami-
n'ny fiainantsika – amin'ny alalan'ny finoana tena mahatoky.   
 
Jaona 3:16 Fa toy izao no nitiavan’Andriamanitra izao ton-
tolo izao: nomeny ny Zanani-lahy Tokana, mba tsy ho very 
izay rehetra mino Azy, fa hanana fiainana mandrakizay.  

 
� Fankatoavana 

Ny fomba azahoantsika mihazona ny fanekena tena mandraki-
zay eo amin'ny fiainana dia ny fankatoavana. 
 
Jaona 14:15 Raha tia Ahy hianareo, dia hitandrina ny didi-
ko. 
 
Hebreo 5:9 ary rehefa natao tanteraka Izy, dia tonga loha-
ranon’ny famonjena mandrakizay ho an’izay rehetra mana-
raka Azy. 

 
� Voatombokase 

Koa satria narindran’Andriamanitra Ray ny Fanekena Mandra-
kizay, sy notanterahin’ny Zanaka, dia nasian’ny Fanahy Masina 
tombokase izy. 
 
Éfesiana 1:13  Ao aminy koa hianareo, rehefa renareo ny 
tenin’ny fahamarinana, dia ny filazantsara famonjena ana-
reo, eny, ao aminy koa hianareo, rehefa nino, no nasiana 
tombo-kase tamin’ny Fanahy Masina araka ny teny fikasa-
na... 

FANEKENA TAO EDENA (Misy Fepetra) 
 
Ny Fanekena tao Edena  no fanekena voalohany na-
taon’Andriamanitra rehefa namorona an’Adama sy Eva ary 
nametraka azy tao Edena Izy. Tao amin’izany no nanehoany 
ny tanjony sy ny planiny ho an’ny Olombelona. 
 

Io fanekena io, tahaka ny hafa rehetra, dia mitsinjo fitahiana 
noho ny fankatoavana ary ozona noho ny tsy fankatoavana. 

 

Ny Tso-drano 
Genesisy 1:28-30 Ary Andriamanitra nitso-drano azy hoe: Ma-
roa fara sy mihabetsaha ary mamenoa ny tany, ka mampa-
nompoa azy; ary manjakà amin’ny hazandrano ao amin’ny ra-
nomasina sy ny voro-manidina ary ny biby rehetra izay mi-
hetsiketsika ambonin’ny tany.  
 

Ary Andriamanitra nanao hoe: Indro, efa nomeko anareo ny 
anana manintsam-boa rehetra izay ambonin’ny tany rehetra ary 
ny hazo rehetra izay misy voa sady manintsam-boa; dia ho fi-
hinana ho anareo ireny. Ary ny amin’ny bibi-dia rehetra sy ny 
voro-manidina rehetra ary ny zava-manan-aina rehetra izay 
mandady na mikisaka amin’ny tany, dia efa nomeko azy ny za-
va-maitso rehetra ho fihinany; dia nisy izany. 
 

Ny Fepetra 
Na dia misy fitahiana aza ny fankatoavana, dia efa no-
manin’Andriamanitra ihany koa ny fitsapana io fankatoavana io. 
Raha tsy mankato i Adama sy Eva, dia tsy maintsy handray ny 
ozon’ny fanekena izy. 
 

Genesisy 2:16,17 Ary Jehovah Andriamanitra nandidy an-
dralehilahy ka nanao hoe: Ny hazo rehetra eo amin’ny saha 
dia azonao ihinanana ihany; fa ny hazo fahalalana ny tsara sy 
ny ratsy dia aza ihinanana; fa amin’ny andro izay ihinananao 
azy dia ho faty tokoa hianao. 

 

Nitsapana an’i Adama sy Eva ny fanekena tao Edena mba hi-
jerena ny tena fanajany ny teny ifanomezana ao anatiny. 

 

Ny Fanekena Tapaka 
Rehefa nihinana ny voankazo i Adama sy Eva, dia tapaka ny fi-
fandraisana tamin’Andriamanitra. Tsy afaka ny hanatrika ny fa-
natrehan’Andriamanitra am-pitokisana izy. 
 

Genesisy 3:8 Ary nandre an’i Jehovah Andriamanitra nitsan-
gantsangana teo amin’ny saha izy, rehefa ho hariva ny andro; 
ary ralehilahy sy ny vadiny niery ny tavan’i Jehovah Andria-
manitra tao anaty hazo tao amin’ny saha. 

 

� Ozona ho an’ny Satana 
Nohon’ny fandraisana anjaran’ny Satana teo amin'ny fahala-
voan’ny olona, dia nahazo ny anjara ozony izy. 
 

Genesisy 3:14,15 Ary hoy Jehovah Andriamanitra tamin’ny 
menarana: Satria nanao izany hianao, koa amin’ny biby fiom-
py rehetra sy ny bibi-dia rehetra dia hianao no voaozona: ny 
kibonao no handehananao, ary vovo-tany no hohaninao 
amin’ny andro rehetra hiainanao. Dia hampifandrafesiko hia-
nao sy ny vehivavy ary ny taranakao sy ny taranany: izy ha-
norotoro ny lohanao, ary hianao kosa hanorotoro ny ombela-
hin-tongony. 

� Ozona Ho An’i Eva 

Voaozona ny vehivavy. 
 
Genesisy 3:16 Ary hoy koa Izy tamin-dravehivavy: Hahabe dia 
hahabe ny fahorianao Aho, indrindra fa raha manan-anaka hia-
nao; ary fahoriana no hiterahanao zanaka; ary ny vadinao no 
hianteheran’ny fanirianao, ka izy no hanapaka anao. 

 
� Ozona Ho an’i Adama sy ny Tany 
 

Ny ozona ho an’i Adama, ary koa ho an’ny lahy rehetra, dia 
nampisy ozona koa teo amin'ny tany. Nanomboka teo, dia tsy 
maintsy miasa izy mandritra ny androm-piainany rehetra, ary 
hanao izany am-piferetan’aina izy. Mafy ary mampalahelo. 
 
Genesisy 3:17,18 Ary hoy koa Izy tamin’i Adama: Satria efa 
nihaino ny feon’ny vadinao hianao, ka nihinananao ny ha-
zo izay nandrarako anao hoe: Aza ihinananao izany, dia 
voaozona ny tany noho izay nataonao; fahoriana no hihi-
nananao ny vokany amin’ny andro rehetra hiainanao. Ary 
haniry tsilo sy hery ho anao izy; ary hohaninao ny anana 
famboly. 
 
Raha tokony ho namokatra zavatra tsara fotsiny, dia lasa na-
nome zavatra feno tsilo sy ahi-poana ny tany. 

 
� Ny Fahafatesana 

Tonga amin'ny olombelona sy ny voary rehetra ny fahafate-
sana. 
 
Genesisy 3:19 Ny fahatsembohan’ny tavanao no hahazoa-
nao hanina mandra-piverinao any amin’ny tany; fa ny tany 
no nanalana anao; fa vovoka hianao, ary hiverina ho 
amin’ny vovoka indray hianao. 

 
� Lasa Ozona Ho antsika Kristy 
 

Tsy tokony hofaranantsika ny lisitry ny ozona izay tonga vo-
katry ny fahotana, raha tsy mbola mahalala isika fa i Jesosy, 
tamin'ny alalan'ny Fijaliany sy ny Fahafatesany teo amin'ny 
hazo fijaliana, dia lasa ozona ho antsika. 
 
Galatiana 3:13 Kristy nanavotra anay tamin’ny ozon’ny la-
làna, satria tonga voaozona hamonjy anay Izy; fa voasora-
tra hoe: ,,Voaozona izay rehetra mihantona amin’ny hazo’’  

FANEKENA TAMIN’i ADAMA (Tsisy Fepetra) 
 

Na dia teo aza ny ozona nahazo an’i Adama sy Eva noho ny 
fahotany, dia nanome fampanantenana famonjena azy Andri-
amanitra. Nanao fanekena vaovao indray tamin'ny olombelona 
Izy. 

 

Ny Fanekena 
Genesisy 3:15 Dia hampifandrafesiko hianao sy ny vehiva-
vy ary ny taranakao sy ny taranany: izy hanorotoro ny lo-
hanao, ary hianao kosa hanorotoro ny ombelahin-tongony. 
 

Nilaza Andriamanitra, tamin’izy niresaka tamin'ny Satana, fa ny 
taranaky ny vehivavy hanorotoro ny lohan’i Satana, ary izy ko-
sa hanorotoro ny ombelahin-tongony. 
 

Hatramin’ny nahenoan’i Satana fa handefa mpamonjy ho an’ny 
olombelona amin'ny alalan'ny taranaky ny vehivavy Andriama-
nitra, ny tanjony dia ny hanapotika izany taranaka izany. 
 

Rehefa nifandimby teo ny taranaka, dia nanalavitra 
an’Andriamanitra ny olona, ary lasa niharatsy andro 
aman’alina. Ny demonian’ny Satana aza moa dia nitambatra 
tamin'ny vehivavy mba hamorona voary manana ila-olona sy 
ila-demonia, mba hamitahina ny taranak’olombelona. 
 

Genesisy 6:4a Ny Nefilima nitoetra tambonin’ny tany ta-
min’izany andro izany, sy taorian’izany koa, raha nivady 
tamin’ny zanakavavin’ny olona ny zanak’Andriamanitra, ka 
niterahany. 
 

Io no nataon’i Satana mba hanajanonana ilay "taranaky ny ve-
hivavy" (Kristy) izay tsy maintsy ho avy sy hanorotoro ny loha-
ny. 
 

Io koa no fanahy niditra tao amin'ny Farao tamin'ny fotoana 
nahaterahan’i Mosesy, sy heroda mpanjaka tamin'ny fotoana 
nahaterahan’i Jesosy. Io fanahin’ny fatana io ihany no mbola 
mitady hamono ny zazakely mba hanakanana ny pla-
nin’Andriamanitra ho an’ny olombelona. Izy ihany no mbola 
mandresy lahatra amin'ny hamonoana ny zaza amin'ny ala-
lan'ny fanalan-jaza.    

 

FANEKENA TAMIN'NY NOA (Misy fepetra) 
 

Ny Tsodrano 
Taorian’ny Safodrano, dia nanao fanekena tamin’i Noa An-
driamanitra izay nanamafy ny fanekena fototra ary nanome fa-
nambarana feno kokoa momba ny planinan’nyfamonjena lehibe 
feno fitiavana ho an’ny olombelona. Tahaka ny nanomeza-
n'Andriamanitra fahefana an’i Adama sy Eva amin'ny zavatra 
rehetra eto an-tany, dia toy izany koa no nanomezany an’i Noa. 
 
Genesisy 9:1,2 Ary Andriamanitra nitso-drano an’i Noa sy ny 
zanany hoe: Maroa fara sy mihabetsaha ary mamenoa ny ta-
ny. Ary ny tahotra sy horohoro anareo hahazo ny bibi-dia re-
hetra sy ny voromanidina rehetra; ireny mbamin’izay rehetra 
mandady na mikisaka amin’ny tany sy ny hazandrano rehetra 
ao amin’ny ranomasina dia efa natolotra eo an-tànanareo. 
 
Genesisy 9:9,10a Indro, Izaho efa manorina ny fanekeko 

aminareo sy amin’ny taranakareo mandimby anareo sy 
amin’ny zava-manan-aina rehetra eo aminareo... 

 
Fepetra Roa 
 
� Tsy Mihinana Rà 
 

Nampitandrina an’i Noa Andriamanitra, fa tsy azon’i Noa sy ny 
fianakaviana ny mihinana rà. 
 
Genesisy 9:4 Kanefa ny nofo izay mbola misy aina (dia ny 
rany) no aza haninareo. 

 
� Tsy Mamono Olona 

 
Tsy mahazo mamono olona izy. 
 

Genesisy 9:6 Izay mandatsaka ny ran’olona, dia mba halat-
sak’olona kosa ny rany. 
 

Teo amin’ireo sehatra roa ireo no nanafihan’ny Satana indray 
ny taranak’olombelona. 
 

Tsy maintsy ho avy hatao sorona olombelona Jesosy ho an’ny 
zanak’olombelona rehetra. Ny rany no famelana ho an’ny 
olombelona rehetra. Ahoana indray ny tetik’i Satana hiadiana 
an’izany? 
 

Amin'ny alalan'ny sorona olona iraisana. 
 

Mbola hita io fomba fanao io ankehitriny amin'ny alalan’ireo 
mpanompon’i Satana. 

 

Ilay Famantarana Hita Maso 
Nisy famantarana hita maso io fanekena io. Nampanantena 
Andriamanitra fa tsy handringana ny tany manontolo amin'ny 
safodrano intsony Izy ary ny havana no famantarana 
amin’izany. 
 

Genesisy 9:12-15 Ary hoy Andriamanitra: Izao no famanta-
rana ny fanekena izay ataoko ho amiko sy ho aminareo 
mbamin’ny zava-manan-aina rehetra eo aminareo hatra-
min’ny taranaka fara-mandimby: Ny avako efa napetrako 
eo amin’ny rahona ho famantarana ny fanekena ho amiko 
sy ho amin’ny tany.  
 

Ary raha mampiangona rahona eo ambonin’ny tany Aho, 
ka hita eo amin’ny rahona ny avana, dia hotsarovako ny 
fanekeko izay ho amiko sy ho aminareo mbamin’ny zava-
manan-aina, dia ny nofo rehetra; ary tsy hisy safo-drano 
handringana ny nofo rehetra intsony. 

FANEKENA TAMIN’i ABRAHAMA 
 
Vao maika niharatsy ny olona talohan’ny safodrano, ary mbola 
nitohy nanao ny fomba ratsiny foana taorian’ny safodrano. Tsy 
nanoa an’Andriamanitra ny zanak’i Noa sy ireo taranany.  
 
Dia niteny tamin’i Abrahama Andriamanitra, niantso azy, ary 
nanavao ny Fanekeny tamin’ny olombelona. Manomboka eto 
dia tsy nifandray mivantana tamin'ny olombelona sy ny tarana-
ky Noa intsony Andriamanitra fa niantso ankohonana voatoka-
na mba hisolo tena Azy 
 
Naoty: Eto amin'ny andininy manarka ireto, dia notsipihina ny fepetra. 
Ary ny fitahiana dia natao anaty fononteny. 
 
Genesisy 12:1-3 Ary hoy Jehovah tamin’i Abrama: Mande-
hana miala amin’ny taninao sy ny havanao ary ny tra-
non’ny rainao hankany amin’ny tany izay hasehoko anao; 
(dia hahatonga anao ho firenena lehibe Aho sady hitahy 
anao sy hahalehibe ny anaranao; ary ho fitahiana tokoa 
hianao; ary hitahy izay manisy soa anao Aho, fa hanozona 
izay manozona anao; ary aminao no hitahiana ny firenena 
rehetra ambonin’ny tany.) 

 
Tamin’i isaka 

Navaozin’Andriamanitra io fanekena io tamin’i Isaka. 
 
Genesisy 26:3,4  Mivahinia eto amin’ity tany ity, hianao, 
(dia homba anao sy hitahy anao Aho; fa hianao sy ny tara-
nakao no homeko ireto tany rehetra ireto, ka hotoviko ny 
fianianana izay nataoko tamin’i Abrahama rainao; dia ha-
hamaro ny taranakao ho tahaka ny kintana eny amin’ny la-
nitra Aho, ka homeko ny taranakao ireto tany rehetra ireto, 
ary amin’ny taranakao no hitahiana ny firenena rehetra 
ambonin’ny tany. 

 

Tamin’i Jakoba 
Navaozin’Andriamanitra ny fanekena tamin’i Jakoba. 
 

Genesisy 28:13,14 Ary, indro, Jehovah niseho teo amboni-
ny ka nanao hoe: Izaho no Jehovah, Andriamanitr’i Abra-
hama rainao sy Andriamanitr’Isaka; (ny tany izay andria-
nao dia homeko anao sy ny taranakao; ary ny taranakao ho 
be tahaka ny vovoka amin’ny tany; dia hiely any andrefana 
sy any atsinanana ary any avaratra sy any atsimo hianao; 
ary aminao sy ny taranakao no hitahiana ny firenena rehe-
tra ambonin’ny tany.) 

 
Amintsika 

Navaozin’Andriamanitra tamintsika ny fanekena. 
 

Galatiana 3:14 (mba ho tonga amin’ny jentilisa ny fitahiana 
an’i Abrahama ao amin’i Kristy Jesosy, ary mba horaisint-
sika amin’ny finoana ny teny fikasana ny amin’ny Fanahy.) 

 
Galatiana 3:28,29 Tsy misy intsony na Jiosy na Grika, na 
andevo na tsy andevo, na lahy sy vavy; fa iray ihany hiana-

reo rehetra ao amin’i Kristy Jesosy. Fa raha an’i Kristy 
hianareo, (dia taranak’i Abrahama sy mpandova araka ny 
teny fikasana.) 
 
Amin’ny finoana sy fankatoavana, araka ny maha zanaky ny 
fanekena, dia afaka mandeha ao anatin’ny fitahian’ny fanekena 
rehetra tao amin’i Abrahama sy Isaka ary Jakoba koa isika. 

 
FANEKENA TAMIN’i MOSESY (Misy Fepetra) 

 
Nitombo ny taranak’i Abrahama, ary nandritra ny mosary, dia 
nentin’Andriamanitra tany Egypta. Tamin'ny voalohany dia olo-
na nasaina izy, fa avy eo lasa andevo. Afaka efajato taona avy 
teo, dia niantso an’i Mosesy Andriamanitra mba hanafaka ny 
Olony amin'ny fanandevozana ary hitondra azy any amin'ny ta-
ny mahavokatra be. 
 
Eksodosy 3:7,8a Ary hoy Jehovah: Efa hitako tokoa ny fa-
horian’ny oloko izay any Egypta, ary efa reko ny fitaraina-
ny noho ny ataon’ny mpampiasa azy; eny, fantatro ny ala-
helony; dia efa nidina Aho izao hamonjy azy amin’ny tà-
nan’ny Egyptiana ka hitondra azy hiakatra hiala amin’izany 
tany izany ho any amin’izay tany soa sy malalaka, dia any 
amin’izay tany tondra-dronono sy tantely. 

 
Hojerentsika ny zavatra niseho rehetra hatramin’io fotoana io 
ka hatramin’ny telo volana taorian’ny nahafahan’ny zanak’Isi-
raely tamin'ny tany Egypta. 

 
Ny Fanekena Nomena 

Eksodosy 19:3-6b Ary Mosesy niakatra ho ao 
amin’Andriamanitra, dia niantso azy Jehovah tao an-
tendrombohitra ka nanao hoe: Izao no holazainao amin’ny 
taranak’i Jakoba sy hambaranao amin’ny Zanak’Isiraely: 
Hianareo efa nahita izay nataoko tamin’ny Egyptiana sy 
izay nitondrako anareo tamin’ny elatry ny voromahery ary 
ny nampankanesako anareo ho atỳ amiko. 

 
Koa ankehitriny, raha hihaino ny feoko tokoa hianareo ka hi-
tandrina ny fanekeko, (dia ho rakitra soa ho Ahy mihoatra noho 
ny firenena rehetra hianareo; fa Ahy ny tany rehetra. Dia ho 
fanjakà-mpisorona sy ho firenena masina ho Ahy hianareo.) 
 
Amin'ny maha zanaky ny faneken’Andriamanitra antsika, dia ho 
voabatan’ny "elatry ny voromahery" isika ka ho afaka amin'ny 
fatotry ny fahababoana. Raha mankato ny Teniny ka mitan-
drina ny Fanekeny, dia ho lasa harena manokan’Andriamanitra 
koa isika. Amin'ny maha-zanaky ny fanekena antsika, dia mba 
lasa ho fanjakà-mpisorona sy ho firenena masina koa isika. 

NY FANEKENA TEO AMIN'NY PALESTINA (Misy Fepetra) 
 
Tany an’efitra ny zanak’Isiraely ary nanome azy ny lalàna An-
driamanitra. Notohizany tamin'ny fitahiana izany raha mitan-
drina ny lalàna izy, fa ozona kosa raha tsy manaraka izany. 
 
Ny fitahiana sy ny ozona dia hita ao amin'ny Deoteronomia 
28:1-68. Ireo fitahiana sy ozona ireo dia natao ho an’i Abra-
hama sy ny taranany rehetra. Natao ho an’ny firenen’i Isiraely 
izy aloha, dia vao amin'ny Testamenta Vaovao, ka amin'ny 
maha-zanak’Abrahama antsika dia lasa fananantsika koa izany 
io fitahiana io.       

 
Ny Fitahiana 

Ahoana no fomba ahazoan’ny zanak’Isiraely ireo fitahiana ireo? 
Amin'ny fankatoavana ny feon’Andriamanitra. 
 
Deoteronomia 28:1,2 Raha mihaino tsara ny feon’i Jehovah 
Andriamanitrao hianao ka mitandrina hanaraka ny didiny 
rehetra, izay andidiako anao anio, dia hasandratr’i Jehovah 
Andriamanitrao ho ambonin’ny firenena rehetra amin’ny 
tany hianao; ary ho tonga aminao sy ho azonao izao fita-
hiana rehetra izao, raha mihaino ny feon’i Jehovah An-
driamanitrao hianao. 
 
Raha mankatò ny feon’i Jehovah isika, raha mitandrina tsara 
ny Didiny isika, dia hisosa ho azy ny fitahian’Andriamanitra. Ho 
avy amintsika marina izany ary dia ho tratrantsika. 
 
Vakio Deoteronomia 28:3-14 ka soloy ny mpisolo toerana. 
Ohatra:  
" Hotahina aho ao an-tanàna, ary hotahina aho any an-tsaha.  
" Hotahina ny ateraky ny kiboko sy ny vokatry ny taniko ary ny 
ateraky ny biby fiompiko..." 

 
Ny Fepetra 

Nahoana ny firenen’i Isiraely no voaozona?  
 

Satria tsy nankato an’Andriamanitra izy. Tsy nitandrina ny 
Lalàny sy ny torolàlany izy. 
 
Deoteronomia 28:15 Fa raha tsy mihaino ny feon’i Jehovah 
Andriamanitrao kosa hianao ka tsy mitandrina hanaraka ny 
didiny rehetra sy ny lalàny, izay andidiako anao anio, dia 
ho tonga aminao sy hahatratra anao izao fanozonana rehe-
tra izao... 
 
Raha isika, amin'ny maha-zanaky ny fanekena antsika no 
"mankato amin'ny fomba hentitra" ny feon’i Jehovah ka mitan-
drina tsara ny lalàny rehetra, dia ho tahiany koa isika. Hosoka-
fan’Andriamanitra ho antsika ny Harena Tsarany, ary hiahy ny 
asan’ny tanantsika Izy. 

FANEKANA TAMIN’i DAVIDA (Tsisy Fepetra) 
 

Navaozin’Andriamanitra ny fanekena amin'ny taranaka izay na-
taony tamin'ny Adama sy Eva sy tamin’i Abrahama. 
 
2 Samoela 7:12,13 Ary rehefa tapitra ny andronao, ka hodi-
mandry any amin’ny razanao hianao, dia hatsangako han-
dimby anao ny zanakao izay haterakao, ary hampitoeriko 
ny fanjakany; dia io no hanao trano ho an’ny anarako, ary 
Izaho kosa hampitoetra ny seza fiandrianan’ny fanjakany 
ho mandrakizay. 

 
Ny Fampanantenana 

Ny Fampanantenana (ny Mpamonjy) dia ho avy amin'ny ala-
lan’i Davida ary Izy no hamerina indray ny fanjakana izay haha-
ritra mandrakizay. 

 
Amin'ny maha-mpandray anjara antsika ao amin'ny Fanekena 
Mandrakizay, dia tsy hijery ny fampanantenana ho an’ny Tara-
naka isika; hanaiky am-pinoana isika, fa I Jesosy no ilay Nam-
panantenana. Amin'ny maha-zanaky ny fanekena antsika, dia 
afaka ny hahita ny fanjakan’Andriamanitra hitoetra eto an-tany 
isika. 

 
Afaka manjaka toy ny mpanjaka isika ka hanjaka tanteraka eto 
amin'ny tany, sy amin’izay mipetraka eo aminy. Afaka man-
deha amin’ny fitahian’ny Fanekena Mandrakizay miaraka 
amin'Andriamanitra isika. Tsy miova anefa ny fepetra – dia ny 
finoana sy ny fankatoavana.  

 
FANONTANIANA FAMERENANA LESONA 
 
1. Lazao ny maha samihafa ny fanekena misy fepetra sy ny fanekena tsisy fepetra. 
 
 
 
 
 
2. Ataovy ny lisitry ny fanekena ato amin’ity lesona ity. 
 
 
 
 
 
3. Araka ny hevitrao, Inona no maha-zava-dehibe ny fahalalana ireo fanekena ireo ankehitriny? 

Faminaniana Mesianika Lehibe 
 

Toko sy andininy Fanatanterahana Lohahevitra 
Genesisy 3:15 Taranaky ny vehivavy Galatiana 4:4 
Genesisy 12:3 Taranak’'Isaka Lioka 3:34 
Nomery  24:17  Taranaka mpanjaka avy amin’i Jakoba Matio 1:2 
Genesisy 49:10 Mpanjakan’ny fokon’i Joda Lioka 3:33 
1 Samoela  2:10 Ho lasa mpanjaka Lioka 19:38 
Isaia 9:7 Mpandova ny seza fiandrianan’i Davida Lioka 1:32,33 
Salamo 45:6,7 Voahosotra sy mandrakizay Hebreo 1:8-12 
Mika 5:2 Teraka tao Betlehema Lioka 2:4-7 
Isaia 7:14 Ateraky ny Virijiny Lioka 1:26-31 
Jeremia 31:15 Famonoana zazakely Matio 2:16 
Osea11:1 Fitsoahana tany Egypta Matio 2:14,15 
Malakia 3:1 Nialohavan’ny iraka Lioka 7:24,27 
Salamo 2:7 Nambara fa Zanak’Andriamanitra  Matio 3:17 
Isaia 9:1,2 Fampianarana tao Galilia Matio 4:13-16 
Isaia 11:2  Santionany amin'ny Toetrany Lioka 2:52  
Salamo 78:2-4 Miresaka amin'ny alalan'ny fanoharana Matio 13:34,35 
Deoteronomia18:15  Ho Mpaminany tahaka an’i Mosesy Asa 3:20,22 
Isaia 61:1,2 Hansitrana ny fo torotoro Lioka 4:18,19 
Isaia 53:3  Holavin’ny olon’ny Fireneny Jaona 1:11 
Salamo 110:4  Mpisorona araka ny tenin’i Melkezideka Hebreo 5:5,6 
Zakaria 9:9 Fidirana feno fiderana Marka 11:7,9 
Daniela 9:25  Ny fotoan’ny fidirana feno fandresena Lioka 1:2;23;19:42 
Salamo 8:2 Derain’ny ankizy Matio 21:15,16 
Isaia 53:1 Tsy nino Azy Jaona 12:37,38 
Salamo 41:9 Navadiky ny Olony Lioka 22:47,48 
Zakaria 11:12  Navadika tamin'ny 30 farantsa Matio 26:14,15 
Zakaria 11:13  Famerenana ny vola/sahan’ny mpanefy ta-

nimanga 
Matio 27:6,7 

Salamo 109:7,8  Ny andraikitr’i Jodasy nalain’ny hafa Asa 1:18-20 
Salamo 22:7,8 Vavolombelona mandainga miampanga Azy Matio 26:60,61 
Salamo 35:11  Ampangain’ny vavolombelona mandainga Marka 14:57,58 
Isaia 53:7  Fahanginana manoloana ny fiampangana Marka 15:4,5 
Isaia 50:6 Fandrorana sy vono Matio 26:67 
Salamo 35:19 Nankahalaina amin'ny tsisy antony Matio 26:67 
Salamo 69:4 Ankahalaina tsy amin'ny antony Jaona 15:23-25 
Isaia 53:5 Fanatitra  fisoloana Romana 5:6,8 
Isaia 53:12 Voahombo niaraka tamin'ny olon-dratsy Marka 15:27,28 
Zakaria 12:10  Tanana sy tongotra voafantsika Jaona 20:27 
Salamo 22:7,8 Nolatsaina sy nomehezana Lioka 23:35 
Salamo 69:9 Fanomezan-tsiny Romana 15:3 
Salamo 109:4 Mivavaka ho an’ny fahavalony Lioka 23:34 
Salamo 22:17,18 Natao loka ny lambany Matio 27:35,36 
Salamo 22:1 Nafoin’Andriamanitra Matio 27:46 
Salamo 34:20  Tsisy taolana tapaka Jaona 19:32-36 
Salamo 69:21 Zava-mangidy sy vinaigitra sotroina Matio 27:34 
Zakaria 12:10 Nolefonina ny lanivoany Jaona 19:34 
Isaia 53:9  Ny fasany niaraka tamin'ny mpanankarena Matio 27:57-60 
Salamo 16:10 Ny fitsanganany amin’ny maty Marka:16:6,7 
Salamo 68:18  Fiakarana ho eo ankavanan’Andriamanitra  Marka 16:19 

Lesona Fahefatra 
 

Fanambaran’i Kristy Ao Amin'ny Testamenta Taloha  
 

Misy olona miantso ny Testamenta Taloha hoe bokin’ny tan-
tara. Na Tantara – fa ny tena marina aza dia " Ny Tantarany." 
Hatramin’ny namoronana izao tontolo izao sy ny olombelona, 
rehefa niteny Andriamanitra hoe: andao isika hanao olona mi-
tovy amin'ny endritsika, mandrapaharava ny firenen’i isiraely, 
dia nambara tao amin'ny boky tsirairay avy i Kristy. 
 
Misy faminaniana 330 mikasika ny fahatongavan’ny Mpamonjy 
ao amin'ny Testamenta Taloha. Tamin'ny voalohany, dia voa-
bango tokana izany, fa rehefa nandeha ny fotoana, dia lasa 
manana ny maha-izy azy avy ny fanambarana tsirairay.  
 
Ny fahatanterahan’ireo faminaniana tsara ireo tao amin'ny ten-
an’i Kristy dia porofo tsy azo ihodivirana fa Jesosy dia Za-
nak’Andriamanitra – Ilay nalefan’Andriamanitra hanavotra ny 
olona amin’ny sazin’ny fahotany. 
 
Naoty: Mba tsy hahafeno loatra ny bokintsika, dia tsy ho-
soratana ato daholo ny andinin’ny Testamenta Vaovao. Natao 
ao amin'ny satan’ny pejy teo aloha izany. 

 
NY FAHATONGAVAN’NY MPAMONJY 
 
Taranaky Ny Vehivavy 

Araka ny efa voalaza tetsy ambony, ny faminaniana voalohany 
ny amin’i Jesosy dia Izy ho taranaky ny vehivavy. 
 
Genesisy 3:15 Dia hampifandrafesiko hianao sy ny vehiva-
vy ary ny taranakao sy ny taranany: izy hanorotoro ny lo-
hanao, ary hianao kosa hanorotoro ny ombelahin-tongony. 

 

Nanamarika ny fahatanterahan’io faminaniana io i Paoly. 
 

Galatiana 4:4 fa rehefa tonga ny fotoan’andro, dia nira-
hin’Andriamanitra ny Zanany, nateraky ny vehivavy, nate-
raka tao ambanin’ny lalàna... 

 

Efa nampanantenana an’i Adama sy Eva ny fahatongavan’i 
Mpamonjy, Abrahama, Isaka, Jakoba ary Davida. 

 

Voalohany, toa ny teny fikasana ny amin’ny taranaka dia avy 
amin'ny vehivavy amin'ny ankapobeny. Avy eo, ny faminaniana 
dia lasa voafaritra tsara. Ny fampanantenana dia ho tanteraka 
eo amin'ny taranak’i Abrahama, Isaka - Jakoba - ary Davida. 
Ny faminaniana ny tetiharany dia miha-mazava hatrany.   

 
Teraka ao Betlehema 

Voaminany fa ho teraka ao Betlehema ny Mpamonjy, ary dia 
tao mihitsy Jesosy no teraka. 
 
Mika 5:1 Fa ianao, ry Betlehema Efrata, Izay kely tsy toko-
ny ho isan'ny arivon’i Joda akory, Dia avy ao aminao no 

hivoahan’izay anankiray ho Mpanapaka ho Ahy ao amin'ny 
Isiraely; Hatry ny fahagola no efa nivoahany, dia hatrizay 
hatrizay. 
 

Lioka 2:4-7 Ary Josefa koa niakatra avy tany Galilia, dia 
avy tao an-tanàna Nazareta, hankany Jodia, ho ao an-
tanànan’i Davida, izay atao hoe Betlehema, satria avy ta-
min’ny taranak’i Davida sy ny mpianakaviny, mba hosora-
tana izy sy Maria fofom-badiny, izay efa bevohoka. Ary ra-
ha nitoetra teo izy, dia tonga ny andro hahavelomany. Ary 
niteraka ny Lahimatoany izy, dia nohodidininy lamban-jaza 
ka nampandriny teo amin’ny fihinanam-bilona; fa tsy nisy 
nitoerany tao an-tranom-bahiny. 

 

Mpaminany toa an’i Mosesy 
Ny Mpamonjy dia mpaminany toa an’i Mosesy. 

 

Deoteronomia 18:15a Mpaminany avy eo aminao, dia avy 
amin’ny rahalahinao, tahaka ahy, no hatsangan’i Jehovah 
Andriamanitrao ho anao; izy no hohenoinareo. 

 

Mpisorona tahaka an’i Melkizedeka 
 

Ho mpisorona tahaka an’i Melkizedeka Izy. 
 

Salamo 110:4 Efa nianiana Jehovah ka tsy hanenina: Hia-
nao no Mpisorona mandrakizay, araka ny fanaon’i Melkize-
deka. 

 

Mpanjaka toa an’i Davida 
Handova ny seza fiandrianan’i Davida Izy. 
 

Isaia 9:6 Ny handrosoan’ny fanapahana sy ny fiadanana 
dia tsy hanam-pahataperana Eo amin’ny seza fiandrianan’i 
Davida sy ny fanjakany, Mba hampiorenana sy hampitoe-
rana azy Amin’ny rariny sy ny hitsiny Hatramin’izao ka ho 
mandrakizay; Ny fahasaro-piaron’i Jehovah, Tompon’ny 
maro, no hahatanteraka izany. 

 

Lioka 1:32,33 Izy ho lehibe ka hatao hoe Zanaky ny Avo In-
drindra; ary Jehovah Andriamanitra hanome Azy ny seza 
fiandrianan’i Davida rainy; ary hanjaka amin’ny taranak’i 
Jakoba mandrakizay Izy; ary ny fanjakany tsy hanam-
pahataperana. 

 

Fotoan’ny Fiaviany 
Ho tonga amin'ny fotoana miavaka eo amin’ny tantara ny Me-
sia. Hanolo-tena ho Mpanjakan’i Isiraely Izy, ary dia holavina. 
 
Daniela 9:25,26a  Koa aoka ho fantatrao sy ho azonao fa 
hatramin’ny hivoahan’ny didy hanavaozana sy hanam-
boarana an’i Jerosalema ka hatramin’i Mesia Andriana dia 
ho fito herinandro sy roa amby enim-polo herinandro; 
hamboarina indray ny làlana sy ny hady, dia amin’izay an-
dro mampahory. Ary rehefa afaka ny roa amby enim-polo 
herinandro, dia hovonoina ny Mesia ka tsy hanana. 

NY FAMINANIAN’I DAVIDA 
 

I Davida dia toa niditra lalindalina sy nahafantatra kokoa, mi-
hoatra ireo mpaminany sasany, raha ny momba ny fijalian’i 
Kristy. Tamin'ny alalan’ny fahoriana nahazo azy, dia mamp-
iseho antsika ny fihetsempon’i Kristy (sentony) teo amin'ny 
hazo fijaliana izy- eny fa na dia tao anatin’ny tany lalina aza Izy. 
Nosoritany ny fiverenan’i Jesosy any amin’ny efitra misy ny se-
za fiandrianana any an-danitra.          

 
Faminaniana ny Famadihana 
� Navadiky ny Namana 

Naminany Davida fa ny namany no hamadika an’i Jesosy, ho 
fohy ny andro iainan’io namany io ary ho soloina olon-kafa izy. 
 
Salamo 41:9 Eny, ny sakaizako, izay nahatoky ahy sady ni-
hinana ny haniko, No nanangana ny ombelahin-tongony 
hamely ahy. 
 
Salamo 109:8 Aoka ho vitsy ny androny; Ary aoka ho la-
san’olon-kafa ny anjara-raharahany! 

 
� Henendrikendrika Azy ny Vevolombelna Sandoka 
 

Naminany Davida fa hisy vavombelona sandoka hitsangana hi-
ampanga Azy. 
 
Salamo 27:12 Aza manolotra ahy ho amin’ny sitrapon’ny 
mpampahory ahy; Fa vavolombelona mandainga sy izay 
mifofofofo loza no mitsangana hiampanga ahy. 

 
Manamafy io faminaniana io Matio. 
 
Matio 26:60b,61 Ary nony farany dia nisy roa lahy tonga 
teo, izay nanao hoe: Ilehity nanao hoe: Mahay mandrava 
ny tempolin’Andriamanitra Aho sy manangana azy amin’ny 
hateloana. 

 
� Hankahalaina tsy amin'ny antony 

Hankahalaina tsy amin'ny antony Izy. 
 
Salamo 69:4 Maro noho ny volon-dohako ny isan’izay 
mankahala ahy tsy ahoan-tsy ahoana; Mahery izay ta-
hahafaty ahy, dia ny fahavaloko tsy ahoan-tsy ahoana; 
Mampanonitra ahy izay tsy nalaiko izy. 

 
Manamafy io faminaniana io i Jaona ary mitatitra azy. 
 
Jaona 15:23-25 Izay mankahala Ahy dia mankahala ny Rai-
ko koa. Raha tsy nataoko teo aminy izay asa tsy na-
taon’olona, dia tsy nanan-keloka izy; fa ankehitriny efa 
hitany sady efa halany Aho sy ny Raiko koa; fa tonga izany 
mba hahatanteraka ny teny izay voasoratra ao amin’ny 
lalàny hoe: “Halany foana Aho’’. 

Faminaniana Momba ny Fanomboana amin'ny Hazo Fijaliana 
 

Maro ny faminaniana momba ny famantsihana amin'ny hazo fi-
jaliana. Ny fahatanterahany dia hita ao amin'ny Matio 27, Mar-
ka 15, Lioka 23, Jaona 19. 

 
� Ny Tanana sy ny Tongotra Voafantsika 
� Nataon’ny miaramila loka ny akanjony 
 

Salamo 22:16-19 Fa mitangorona amiko ny amboa, Ny 
fiangonan’ny ratsy fanahy manemitra ahy. Manindrona ny 
tongotro aman-tànako izy  
 
Mahisa ny taolako rehetra aho, Ireo dia mibanjina sady 
mangarika ahy. Mizara ny fitafiako ho azy izy, Ary ny akan-
joko ilokany. Fa Hianao, Jehovah ô, aza manalavitra; Ry 
Heriko ô, faingàna hamonjy ahy! 

 
� Nalaim-baraka, Natao tsinontsinona, Noesoina 
� Teny Faminaniana Miverimberina 

Momba ny fanesoana 
 

Salamo 22:6-8  Ary izaho dia olitra, fa tsy olona, Fandàt-
san’olona sy fanevatevam-bahoaka. Izay rehetra mahita 
ahy dia manaraby ahy; Manondro molotra izy sady mi-
hifikifi-doha ka manao hoe: Ankino amin’i Jehovah, dia 
aoka Izy hamonjy azy; Eny, aoka Izy hanafaka azy, raha 
mankasitraka azy Izy! 

 
� Zava-mangidy sy vinaingitra ho Sotroina 
 

Salamo 69:21 Fa zava-mangidy no nomeny ho haniko; Ary 
vinaingitra no natolony ahy hosotroina, raha nangetaheta 
aho. 

 
� Nivavaka ho an’ny Fahavalony 

 
Salamo 109:4,5 Ny fitiavako dia valiany fandrafiana; Fa 
izaho kosa dia mivavaka. Ny soa nataoko novaliany ratsy, 
Ary ny fitiavako novaliany fankahalana. 

 
� Tsisy Taolana Tapaka 

 
Salamo 34:20 Miaro ny taolany rehetra Izy; Tsy hisy ho 
tapaka ireny na dia iray akory aza. 

NY Fitsanganany / Fiakarana 
 

Ny fahatanterahan’ireo faminaniana ireo dia hita ao amin'ny 
Matio 28, Marka 16, Lioka 24 et Jaona 20. 

� Na dia ao amin'ny Fahafatesana Aza 
 

Fantatr’i Jesosy fa rehefa maty Izy dia tsy hamela ny Fanahiny 
ao anaty lavaky ny fiainan-tsi-hita ny Rainy. Toy izao no nahi-
tan’i Davida izany.    
 
Salamo 16:10 Fa tsy ho foinao ho any amin’ny fiainan-tsi-
hita ny aiko; Tsy hamela ny Iray Masinao ho latsaka ao 
amin’ ny lavaka Hianao. 

 
� Ny Fandresena 

Nampiseho antsika amin’ny fomba mahavariana ny amin’ny fi-
verenan’i Jesosy amin’ny seza fiandrianana any an-danitra i 
Davida.  
 
Salamo 24:7-10 Asandrato ny lohanareo, ry vavahady, Ary 
misandrata hianareo, ry varavarana fahagola, Mba hidi-
ran’ny Mpanjakan’ny voninahitra. Iza izao Mpanjakan’ny 
voninahitra izao? Jehovah mahery tsi-toha, Jehovah mpi-
ady mahery. Asandrato ny lohanareo, ry vavahady; Ary 
manandrata ny lohanareo, ry varavarana fahagola, Mba 
hidiran’ny Mpanjakan’ny voninahitra. Iza ary izao Mpanja-
kan’ny voninahitra izao? Jehovah, Tompon’ny maro, Izy no 
Mpanjakan’ny voninahitra! 

 

Salamo 68:18 Efa niakatra ho any amin’ny avo Hianao ka 
nitondra babo; Efa nandray fanomezana teo amin’ny 
olombelona Hianao-- Eny, teo amin’ny maditra aza,--mba 
hitoeran’i Jehovah Andriamanitra any! 

 

NY FAMINANIAN’I ISAIA 
 
Tena mahagaga ny filazan’i Isaia ny antsimpirihan’ny fam-
inaniany. Isaia telo amby dimampolo dia mampiseho manonto-
lo ny fahafatesan’i Jesosy. Tena novelabelariny amin'ny antsi-
pirihiny izany ka nahatonga ny mpitondra fivavahana jiosy tsy 
hampiditra azy ao anatin’ny soratra masiny- ary nilazany fa ny 
kristiana jiosy no nampiditra izany tao. 

 

Tamin'ny 1947 no nahitana ny Soratra tao amin'ny Rano-
masina Maty. Ireo no Soratry ny Baiboly tranainy indrindra hita. 
Kanefa, iray ihany no hany sisa soratra tsy nanimbinana hita 
voatahiry hatramin’ny voalohany ka hatramin’ny farany. Dia ny 
bokin’i Isaia izany ary nitahiry ny toko faha telo amby dimam-
polo. 

 

Vakio aloha Isaia telo amby dimampolo alohan’ny hanohizana 
ny fijerena amin'ny fomba manokana ny faminanian’i Isaia. 
 

Nanambara ny tenany ao amin'ny faminanian’i Isaia Jesosy re-
hefa nilaza ny voalazan’i Isaia 61:1,2. 
 

Lioka 4:18,19 Ny Fanahin’i Jehovah no ato amiko, Satria 
nanosotra Ahy hitory teny soa mahafaly amin’ny malahelo 
Izy; Naniraka Ahy hitory fandefasana amin’ny mpifatotra 
Izy, Sy fampahiratana amin’ny jamba, Hanafaka izay nam-
pahorina, Hitory ny taona ankasitrahan’i Jehovah’’.  

Ny Tantaran’i Jesosy 
Misy faminaniana ao amin'ny Testamenta Taloha miresaka-
momba an’i Jesosy no mitantara ny fahaterahany fotsiny, ny fi-
razanany ary ny fanosorana Azy. 
 

� Nateraky ny Virijiny 
Isaia 7:14 Ary noho izany dia ny Tompo no hanome faman-
tarana ho anareo: Indro, hanan-anaka ny virijina ka hitera-
ka zazalahy; Ary ny anarany hataony hoe Imanoela. (Dar-
by) 

 
� Ankohonana 

Isaia 11:1 Ary hisy Solofo mitsimoka eo amin’ny fototr’i 
Jese, Ary hisy mitrebona avy eo amin’ny fàkany. 
 

� Fanosorana 
Isaia 11:2a Ary ny Fanahin’i Jehovah hitoetra ao aminy... 

 
Toetra miavak’i Jesosy  
 
� Fahendrena 

Isaia 11:2 Ary ny Fanahin’i Jehovah hitoetra ao aminy, Dia 
ny Fanahin’ny fahendrena sy ny fahazavan-tsaina; Ny Fa-
nahin’ny fanoloran-tsaina sy ny faherezana; Ny Fanahin’ny 
fahalalana sy ny fahatahorana an’i Jehovah. 
 

� Fanavahana ara-panahy 
Isaia 11:3 Ary ho hanitra ankasitrahana aminy ny fahataho-
rana an’i Jehovah, Ka tsy hitsara araka ny hitan’ny masony 
Izy, Na hampiaiky araka ny ren’ny sofiny. 
 

� Marina 
Isaia 11:4 Fa hotsarainy amin’ny fahamarinana ny malahe-
lo; Ary homeny rariny ny mpandefitra amin’ny tany; Hame-
ly ny tany amin’ny tsorakazon’ny vavany Izy, Ary ny fofo-
nain’ny molony no hamonoany ny ratsy fanahy. 

 
� Fahamarinana 

Isaia 11:5 Fahamarinana no ho fisikinany, Ary fanahy ma-
hatoky no ho fehin-kibony. 

 
� Fahanginana 

Isaia 42:2Tsy hiantsoantso Izy, na hanandratra ny feony, 
Na hanao izay handrenesana ny feony eny an-dàlana. 

 
Isaia 53:7Nampahorina Izy, Nefa nanetry tena ka tsy niloa-
bava, Dia tahaka ny zanak’ondry entina hovonoina, Sy 
tahaka ny ondrivavy izay moana eo anatrehan’ny mpanety 
azy,-- Eny, tsy niloa-bava Izy. 

� Fahalemena 

Isaia 42:3 Tsy hotapahiny ny volotara torotoro, Ary tsy ho-
vonoiny ny lahin-jiro manetona; Hamoaka izay tena rariny 
tokoa Izy. 

� Faharetana 
Isaia 42:4 Tsy ho reraka na ho kivy Izy, Mandra-panoriny 
ny rariny amin’ny tany, Ary ny nosy hiandry ny lalàny. 
 

� Fanazavana 
Isaia 42:6 Izaho Jehovah efa niantso Anao tamin’ny faha-
marinana Sy nitantana ny tànanao, Ary hiaro Anao Aho ka 
hanome Anao ho fanekena ho an’ny olona, Ho fanazavana 
ny jentilisa. 
 
Isaia 9:1 Ny olona izay mandeha amin’ny maizina Dia mahi-
ta mazava lehibe; Izay mitoetra amin’ny tany aloky ny faha-
fatesana No iposahan’ny mazava. 

 
� Fitserana 

Isaia 53:4 Nitondra ny aretintsika tokoa Izy Sady nivesatra 
ny fahoriantsika; Kanjo isika kosa nanao Azy ho nokapo-
hina sy nasian’Andriamanitra ary nampahorina. 

 
� Naetry 

Isaia 53:7 Nampahorina Izy, Nefa nanetry tena ka tsy niloa-
bava, Dia tahaka ny zanak’ondry entina hovonoina, Sy ta-
haka ny ondrivavy izay moana eo anatrehan’ny mpanety 
azy,-- Eny, tsy niloa-bava Izy. 

 
� Nampijaliana 

Isaia 53:10 Nefa sitrak’i Jehovah ny hanorotoro sy ham-
pangirifiry Azy; Rehefa manolotra fanati-panonerana Izy, 
Dia hahita taranaka sady ho maro andro, Ary ny sitrapon’i 
Jehovah dia hambinina eo an-tànany. 

 
� Tsisy Ota 

Isaia 53:9 Ary nokasaina hatao tao amin’ny olo-meloka ny 
fasany (Nefa teo amin’ny mpanan-karena Izy, rehefa novo-
noina), Na dia tsy nanao ratsy aza Izy, Sady tsy nisy fitaka 
teo am-bavany. 

 
� Halehibiazana 

Isaia 53:12 Koa dia hanome Azy anjara amin’ny lehibe Aho, 
ary hizara babo amin’ny mahery Izy; Satria naidiny ho 
amin’ny fahafatesana ny ainy, Ary natao ho isan’ny mpa-
nota Izy; Eny, Izy no nitondra ny fahotan’ny maro Sady 
manao fifonana ho an’ny mpanota. 

 
� Herin’ny Famonjena 

Isaia 53:11 Noho ny fisasaran’ny fanahiny dia hahita izany 
Izy ka ho afa-po; Ny fahalalana Azy no hanamarinan’ny 
Mpanompoko marina ny olona maro, Ary Izy no hivesatra 
ny helok’ireo. 

Irak’i Jesosy  
� Mpanaposaka ny Mazava 

Isaia 9:1 Ny olona izay mandeha amin’ny maizina Dia mahi-
ta mazava lehibe; Izay mitoetra amin’ny tany aloky ny faha-
fatesana No iposahan’ny mazava. 

 
� Mpitsara 

Isaia 11:3 Ary ho hanitra ankasitrahana aminy ny fahataho-
rana an’i Jehovah, Ka tsy hitsara araka ny hitan’ny masony 
Izy, Na hampiaiky araka ny ren’ny sofiny. 

 
� Mpanameloka ny ratsy 

Isaia 11:4 Fa hotsarainy amin’ny fahamarinana ny malahe-
lo; Ary homeny rariny ny mpandefitra amin’ny tany; Hame-
ly ny tany amin’ny tsorakazon’ny vavany Izy, Ary ny fofo-
nain’ny molony no hamonoany ny ratsy fanahy. 

 
� Mpanao ny Lalàna 

Isaia 42:4 Tsy ho reraka na ho kivy Izy, Mandra-panoriny 
ny rariny amin’ny tany, Ary ny nosy hiandry ny lalàny. 

 
� Mpanafaka 

Isaia 42:7 Hampahiratra ny mason’ny jamba, Hamoaka ny 
mpifatotra hiala ao an-trano-maizina Ary izay mipetraka ao 
amin’ny maizina hiala ao an-trano famatorana. 

 
� Mitondra ny fahoriantsika 

Isaia 53:4 Nitondra ny aretintsika tokoa Izy Sady nivesatra 
ny fahoriantsika; Kanjo isika kosa nanao Azy ho nokapo-
hina sy nasian’Andriamanitra ary nampahorina. 

 
� Mitondra ny Fahotantsika 

Isaia 53:6 Isika rehetra dia samy efa nania tahaka ny ondry, 
Samy efa nivily ho amin’ny làlantsika avy isika rehetra; Ary 
nataon’i Jehovah nihatra taminy avokoa ny helotsika rehe-
tra. 

 
� Mpanalalana 

Isaia 53:12 Koa dia hanome Azy anjara amin’ny lehibe Aho, 
ary hizara babo amin’ny mahery Izy; Satria naidiny ho 
amin’ny fahafatesana ny ainy, Ary natao ho isan’ny mpa-
nota Izy; Eny, Izy no nitondra ny fahotan’ny maro Sady 
manao fifonana ho an’ny mpanota. 

 
� Hany Mpamonjy Tokana 

Isaia 53:5 Nefa Izy dia voalefona noho ny fahadisoantsika 
Sy notorotoroina noho ny helotsika, Ny fampijaliana naha-
zoantsika fihavanana no namelezana Azy; Ary ny dian-
kapoka taminy no nahasitranana antsika. 

 
� Mpanasitrana 

Isaia 53:5b ... Ary ny dian-kapoka taminy no nahasitranana 
antsika. 

Anaran’i Jesosy 
 
� Imanoela 

Isaia 7:14 Ary noho izany dia ny Tompo no hanome faman-
tarana ho anareo: Indro, hanan-anaka ny virijina ka hitera-
ka zazalahy; Ary ny anarany hataony hoe Imanoela. (Dar-
by) 

 
� Mahagaga, Mpanolotsaina,  

Andriamanitra Mahery, Rain’ny 
Mandrakizay, Andrian’ny Fiadanana 

 
Isaia 9:5 Fa Zaza no teraka ho antsika, Zazalahy no omena 
antsika; Ary ny fanapahana dia eo an-tsorony, Ary ny ana-
rany atao hoe Mahagaga, Mpanolo-tsaina, Andriamanitra 
Mahery, Rain’ny mandrakizay, Andrian’ny fiadanana. 

 
� Mpanjakan’ny Fahamarinana 

Isaia 32:1 Indro, fa araka ny fahamarinana no hanjakan’ny 
mpanjaka, Ary ny lehibe hanapaka araka ny rariny. 

 
� Ilay Voafidiko 

 
Isaia 42:1 Indro ny Mpanompoko, Izay tantanako, Dia Ilay 
voafidiko sady sitraky ny foko; Napetrako tao aminy ny 
Fanahiko; Hamoaka fitsipika ho an’ny jentilisa Izy. 

 
� Tanan’i Jehovah 

 
Isaia 53:1 Iza no nino ny teny nampitondraina anay? Ary 
iza no nampisehoana ny sandrin’i Jehovah? 
  

� Mpitory teny Voahosotra 
 
Isaia 61:1 Ny Fanahin’i Jehovah Tompo no ato amiko, Sa-
tria Jehovah efa nanosotra Ahy hitory teny soa mahafaly 
amin’ny mpandefitra, Efa naniraka Ahy hahasitrana ny to-
rotoro fo Izy, Ary hitory fanafahana amin’ny babo Sy ha-
moaka ny ao an-trano-maizina ho amin’ny mazava. 

 
Famintinana 

Ny faminaniana 330 n’ny Testamenta Taloha, mitantara ny fi-
havian’ny Mpamonjy, dia tanteraka tao amin’i Kristy. Tsy azo 
saintsainina mihitsy hoe kisendrasendra fotsiny no ha-
hatanteraka izany faminaniana rehetra izany ao amin'ny 
fiaian’ny olona iray. Tsy ho fifanjifian-javatra mihitsy izany. Je-
sosy no Zanak’Andriamanitra. Izy no lazaina ao amin'ny Tes-
tamenta Taloha iray manontolo. Izy no Mpamonjy ny olombe-
lona.   

FANONTANIANA FAMERENAN-DESONA 
1. Inona ny faminaniana voalohany tanterin’ny Soratra momba ny fahatongavan’ny Mpamonjy? 

Ahoana no nahatonga izany ho sokajiana voatokana kokoa? 
 
 
 
 
2. Lazao ireo faminaniana telo  izay manambara fa ny Mpamonjy dia hiasa toy ny Mpaminany, 

Mpisorona sy Mpanjaka.           
 
 
 
 
3. Lazao ireo faminaniana roa lehiben’ny Salamo sy ny faminanian’i Isaia izay manambara ny 

lafiny lehibe amin’ny fahatongavan’ny asa famonjen’i Jesosy Kristy.    

                    Ny Tabernakelin’i Mosesy 
 

 Ilay Masina Indrindra – Andriamanitra Ray 
  Azon’ny MpisoronaBe idirana indray mandeha isan-taona 
 

 Fitaovana: 
  
     f  Ny Fiaran’ny Fanekena – Fanatrehan’Andriamanitra 
 

     g Ny Seza Fiandrianan’ny Fahasoavana – Ny Seza Fiandrianan’Andriamanitra 
 

 Ny Toerana Masina – Andriamanitra Zanaka 
 Azon’ny Mpisorona Irery Aleha 
 

 Fitaovana: 
  

     c Ny Latabatry ny Mofo – Jesosy, ilay Mofon’ny Fiainana  
 
     d Ny Fanaovan-jiro Volamena – Jesosy, Ilay Fahazavan’izao Tontolo izao 
 

     e Alitaran’ny ditin-kazo manim-pofona – Jesosy, Ilay Mpana                    
lalana 
 

Ny kianja – Andriamanitra Fanahy Masina 
 Azon’ny Mpino Rehetra Aleha 
 

      Fitaovana: 
 

                                      a Ny Alitaran’ny fanatitra dorana – Jesosy, Ilay Sorona Avo 
                                          indrindra 
 

                                                  b Ny koveta varahina – Jesosy, Ny Tenin'Andriamanitra Manadio 
 

Fanehoana ny Fiangonana–Fonenan’Andriamanitra amin'ny alalan'ny Fanahy Masina  
 

Éfesiana 2:19-22 Koa dia tsy mba vahiny sy mpivahiny intsony hianareo, fa tompon-tany, 
mpiray fanjakana amin’ny olona masina sady ankohonan’Andriamanitra, natsangana teo 
ambonin’ny fanorenan’ny Apostoly sy ny mpaminany, ary Kristy Jesosy no fehizoro indrin-
dra; ao aminy no irafetan’ny rafitra rehetra, mitombo tsara ho tempoly masina ao amin’ny 
Tompo. Ary ao aminy no miaraka aorina koa hianareo ho fonenan’Andriamanitra amin’ny 
Fanahy. 
 

Fanehoana ny Mpino – Ny Tempolin’Andriamanitra 
 

2 Korintiana 6:16b Fa isika no tempolin’Andriamanitra velona, araka ny na-
taon’Andriamanitra hoe: ,,Honina eo aminy Aho sy handeha eo aminy; ary ho Andriamaniny 
Aho, ary izy ho oloko’’. 

 

Karazan-Javatra Any an-Danitra 
 

Hebreo 8:5 dia ireo manao fanompoam-pivavahana amin’izay endrika sy aloky ny zavatra 
any an-danitra, tahaka ny natoron’Andriamanitra an’i Mosesy, rehefa hanao ny tabernakely 
izy; fa hoy Izy: ,,Tandremo mba hataonao araka ny endrika izay naseho taminao tao an-
tendrombohitra ny zavatra rehetra’’. 
 

Hebreo 9:23 Koa dia tsy maintsy nodiovina tamin’ireny ny tandindon’ny zavatra any an-
danitra, fa ny tenan’ny zavatra any an-danitra kosa dia tamin’izay fanatitra tsara noho ireny. 

Lesona Fahadimy 
 

Modelin’ny Fiderana sy ny Fanompoana 
 
Karazany, Modely ary Aloka 

Ao amin'ny Testamenta Taloha, Andriamanitra dia nanome ka-
razany, modely sy tandindon’ny fihavian’ny Mpamonjy. 
 
Nomen’Andriamanitra an’i Mosesy ny Lalàna raha vantany vao 
niala tany Egypta ny zanak’Isiraely. Tsy ho lasa firenena izy ra-
ha tsy manana lalàna mampiray azy azahoany mamaritra ny fi-
ainany. Mizara roa ny lalàna - ny iray ho an’ny fiarovana ny va-
hoaka amin'ny alalan'ny fisian’ny lalàna mifehy azy- ny iray 
kosa natao hahazahoana ny famonjena amin'ny alalan’i Jesosy 
Kristy. Izany hoe ny lalàna dia mizotra mankany amin’i Kristy. 

 
Andriamanitra koa dia nanome an’i Mosesy torolalana mazava 
hanamboarana ny tabernakely. Ny faritra rehetran’ny taber-
nakely dia fanehoana. Ny faritra rehetra dia milaza ny fiainana 
sy ny fahafatesan’i Mpamonjy nampanantenaina. Eto amin’ity 
lesona ity, dia hianatra ny tabernakely sy ny sorona isika. 

 
Nilaza Jesosy fa tsy tonga Izy handrava ny lalàna, fa hanatan-
teraka azy. 
 
Matio 5:17 Aza ataonareo fa tonga Aho handrava ny lalàna 
na ny mpaminany; tsy tonga Aho handrava, fa hanatante-
raka.   
 
Ilaina ny mahafantatra momba ny tabernakely, ny sorona, ny 
fety sy ny mpisorona, mba ahafahana mahalala ny tian’ireo an-
dinin-tsoratra ireo ho lazaina toy: 
 
Hebreo 8:1-3b,5  Ary amin’izany zavatra lazainay izany dia 
izao no fotony: Manana Mpisoronabe toy izany isika, dia 
Ilay efa mipetraka eo amin’ny ankavanan’ny seza fiandria-
nan’ny Avo Indrindra any an-danitra, Mpanao fanompoam-
pivavahana ao amin’ny fitoerana masina sy ny tena taber-
nakely, izay naorin’ny Tompo, fa tsy olona. Fa ny mpiso-
ronabe rehetra dia tendrena hanatitra fanomezana sy fa-
natitra; 
 
dia ireo manao fanompoam-pivavahana amin’izay endrika 
sy aloky ny zavatra any an-danitra, tahaka ny nato-
ron’Andriamanitra an’i Mosesy, rehefa hanao ny taber-
nakely izy; fa hoy Izy: ,,Tandremo mba hataonao araka ny 
endrika izay naseho taminao tao an-tendrombohitra ny za-
vatra rehetra’’. 

 

Karazany: 
Mampiseho sahady 
izay efa ho avy 
Fanehoana: 
Mampiseho zavatra 
izay  tsy mifandray 
amina fotoana 
 
Mety afaka manana 
fanehoana maro ny ao 
amin'ny  Karazany iray, 
fa tsy ny karazany ao 
amin'ny fanehoana 
Ohatra: 
Fetin’ny Paska – Kara-
zana fanafahana ny 
mpanota tamin'ny so-
ron’i Kristy 
 
Zanak’odrin’ny Paska – 
Fanehoana an’i Kristy 

NY TABERNAKELY 
Ny modelin’ny Tabernakely dia nomena an’i Mosesy – ny refi-
ny, ny hazo, ny fitaovana, ny volamena sy ny volafotsy, ny va-
tosoa, ny lamba. Nanana ny antony voasoritra daholo ny zava-
tra tsirairay avy- izy rehetra dia manondro an’i Kristy. 

 

Fizarana Telo 
Ny tabernakely dia misy faritra telo izay maneho ny olona telo 
ao amin'Andriamanitra – ny Ray, ny Zanaka ary ny Fanahy 
Masina. Maneho ny vatana, saina sy fanahin’ny olombelona 
koa izy ireo. 

 

� Ny Kianja 
Ny faritra voalohany dia ny tokontany. Afaka mandeha ao an-
tokontany daholo ny olona- ny Jiosy sy ny jentilisa lasa niova 
ho judaista. Ny tokontany dia maneho ny Fanahy Masina izay 
miasa miaraka amin'ny olona rehetra hitondra azy ho eo amin’i 
Kristy.  

 

� Ny Fitoerana Masina 
Ny Mpisorona no mahazo miditra ao amin'ny Toerana Masina. 
Manao ny sorona eo an-tokontany izy ary koa ao amin'ny To-
erana Masina. Ny Toerana Masina dia maneho an’i Jesosy izay 
sorona ho antsika. 

 

� Ny Efitra Masina Indrindra 
Tsy misy afa-tsy ny Mpisoronabe ihany no afaka miditra ao ami-
n'ny Efitra Masina Indrindra amin'ny andron’ny Fanonerana. Tsy 
maintsy manadio ny tenany izy aloha alohan’ny hidirany ao ami-
n'ny Efitra Masina Indrindra, izay vao manao ny sorona ho an’ny 
vahoaka. Raha mbola nisy ota teo amin'ny fiainany, tonga dia ma-
ty izy. Ny Efitra Masina Indrindra dia maneho ny fanatre-
han’Andriamanitra. 

 

Nosarahina tamin'ny lamba ny Efitra Masina Indrindra sy ny Efitra 
Masina na voaly matevina. Nony maty teo amin'ny hazo fijaliana 
Jesosy, dia voatriatra tamin'ny fomba mahagaga hatrany ambony 
ka hatrany ambany ilay lamba,  izay midika hoe tsy ilaina intsony 
ny manasaraka ny Masina amin'ny Masina Indrindra. 

 

Tsy ilain’ny mpisorona intsony ny ho tonga ao amin'ny fanatre-
han’Andriamanitra ho antsika! Jesosy dia lasa Mpisoronabent-
sika ary afaka manatona Azy mivantana isika. Afaka manatona 
ny fanatrehan’Andriamanitra am-pahatokiana isika. 

 

Matio 27:50,51 Ary rehefa niantso tamin’ny feo mahery indray 
Jesosy, dia nanolotra ny fanahiny. Ary indro, ny efitra lamba 
tao amin’ny tempoly dia triatra nizara roa hatrany ambony ka 
hatrany ambany; dia nihorohoro ny tany, ka nitresaka ny va-
tolampy... 

 

Rehefa natao sorona ho an’izao tontolo izao i Jesosy, dia tsy 
ilaina intsony ny tempoly na ny tabernakely. Tanteraka tao 
Aminy ny tanjony. Ny fitaovana, ny fety, ny sorona sy ny mpiso-
rona dia tandindon’i Kristy sy izay ho tanterahany ho an’ny olo-
na. 
 
Ankehitriny, rehefa manao fiderana sy fitsahona isika, dia 
tokony hotsarovantsika ny fizarana telon’ny tabernakely. 
Maneho antsika mantsy izany ny fomba ahatongavantika eo 

amin'ny  fanatrehan’Andriamanitra. Voalohany, tonga eo ano-
loany isika amin'ny asan’ny fahasoavana. Faharoa, miditra am-
piderana eo amin'ny tokontany isika noho izay fanavotany ant-
sika. Ary farany, dia miditra eo amin'ny Efitra Masina Indrindra 
isika hidera  an’Andriamanitra amin'ny maha-Andriamanitra  
Azy. 
 

NY FITAOVANA 
 
Ny fitaovana tsirairay hita ao amin'ny tabernakely dia maneho 
an’i Jesosy. Natao toy ny fanehoana ara-batana ny Mpamonjy 
ny olona izy. Ny singa nanamboarana ny fitaovana tsirairay avy 
dia misy antony manokana avokoa. 
 
� Volamena – fanehoana ny maha-Andriamanitra 
� Volafotsy - famonjena 
� Varahina - fitsarana 

 
Ny lokon’ny fanaronana koa dia misy dikany manokana. 
 
� Manga – ny lanitra tamin'ny voalohany na ara-boajanahary  
� Mena antitra – Fiandrianam-panjakana 
� Mena jaky – fisoronana 
 
Ny hazo akasia dia hazo tena mafy sy maharitra ary maneho 
an’i Kristy tsy mety lò. 
 

Ao an-tokotany 
 
� Ny Alitara varahina 

Afaka miditra ao amin'ny tokontany daholo ny olona. Vao nid-
itra ny varavarana, ny zavatra hitan’izy ireo voalohany dia ny 
alitara varahina. Nantsoina hoe koa alitara fandorohana izy io. 
Eto no nanaovana ny sorona ho an’ny ota, rehefa nanatona 
an’Andriamanitra izy. Vita tamin'ny hazo akasia sy alimo io ali-
tara io. Ny hazo akasia dia mampiseho ny tsy fahazoan’ota an’i 
Kristy ary ny alimo dia maneho ny fitsarana ny fahotana. 
 
Ny sorona natao teo amin'ny alitara dia naneho ny sorona fa-
rany izay hataon’ny Zanak’Andriamanitra. 
 
Hebreo 9:26b fa ankehitriny dia efa naseho indray mande-
ha tamin’izao andro farany izao Izy mba hanafaka ny ota 
tamin’ny nanaterany ny tenany. 
 
Lasa sorona ho antsika noho ny ota Jesosy. Izao kosa dia 
tokony homentsika Azy ny tenantsika ho sorona velona. 
 
Romana 12:1 Koa amin’izany mangataka aminareo aho, ry 
rahalahy, noho ny famindrampon’Andriamanitra, mba ha-
tolotrareo ny tenanareo ho fanatitra velona, masina, si-
trak’Andriamanitra, dia fanompoam-panahy mety hataona-
reo izany. 

� Ny Koveta 
Ny koveta vita tamin'ny varahina dia fanampin’ny faitaovana. 
Feno rano izy ary ny mpisorona dia tsy maintsy manasa tanana 
sy tongotra alohan’ny fisoronana. Atao araka ny ilana azy io fa-
nasana io ary midika ny fanasan’i Kristy ny pentipentitsika, 
nykentrona amin'ny tavantsika, ary ny faharatsiantsika. 
 
Éfesiana 5:25b,-27 ... dia tahaka ny nitiavan’i Kristy ny 
fiangonana ka nanolorany ny tenany hamonjy azy, mba 
hahamasina azy amin’ny anadiovany azy amin’ny rano fa-
nasana amin’ny teny; mba horaisiny ho an’ny tenany izany 
ho fiangonana malaza tsy misy pentimpentina, na fiketro-
nana, na izay toy izany, fa mba ho masina sady tsy misy 
tsiny izy. 
 
Rehefa nahazo ny famonjena, dia tokony hotohizana ny fa-
nadiovana. Raha manota isika, dia tsy maintsy miaiky isika ary 
mandray ny famelana. 
1 Jaona 1:9 Raha miaiky ny fahotantsika isika, dia mahato-
ky sy marina Izy ka mamela ny fahotantsika sy manadio 
antsika ho afaka amin’ny tsi-fahamarinana rehetra. 

 
Tokony hitohy koa ny famatsiana Tenin'Andriamanitra. 
 
Jaona 15:3 Efa madio rahateo hianareo noho ny teniko, 
izay nolazaiko taminareo. 

 
Ao amin'ny Fitoerana Masina 

Misy karazany telo ny fitaovana tao amin'ny fitoerana Masina. 
Ny Latabatry ny mofo eo amin'ny ilany havanana, Ny fanaovan-
jiro volamena eo ankavia ary ny ditin-kazo mani-pofona eo afo-
voany. 
 

� Ny Latabatra fanaova-mofo 
Ny Latabatra fanaova-mofo dia vita amin'ny hazo akasia ary 
mifono volamena. Maneho ny maha olombelona sy maha An-
driamanitra an’i Kristy izy. Misy mofo foana eo amin’io latabatra 
io ary Kristy no dikany – Ny Mofon’Aina. 
 
1 Korintiana 10:16,17 Ny kapoaky ny fisaorana izay isao-
rantsika, tsy firaisana amin’ny ran’i Kristy va izany? Ny 
mofo izay vakintsika, tsy firaisina amin’ny tenan’i Kristy va 
izany? Satria iray ihany ny mofo, dia tena iray ihany isika 
na dia maro aza; fa isika rehetra dia samy mandray 
amin’izany mofo iray izany avokoa. 

 
Nanoratra i Paoly fa tena iray isika - mofo. Jesosy no mofo, ary 
mofo koa isika ao Aminy. 
 

� Ny Fanaovan-jiro Volamena 
Ny fanaovan-jiro dia vita amin'ny volamena madio ary maneho 
an’i Kristy tahaka ny fahazavana tena marina. 
 
Hoy Jaona, 

Jaona 8:12 Ary Jesosy niteny tamin’ny olona indray ka nanao 
hoe: Izaho no fahazavan’izao tontolo izao; izay manaraka Ahy 
tsy mba handeha amin’ny maizina, fa hanana ny fahaza-
van’aina. 

 

Rehefa miaraka amin'ny Jesosy isika, dia mandeha ao amin’ny 
Fahazavany ary dia lasa fahazavana ho an’ny hafa. 
 

Matio 5:16 Aoka hazava eo imason’ny olona toy izany koa ny 
fahazavanareo, mba hahitany ny asa soa ataonareo ka hanka-
lazany ny Rainareo Izay any an-danitra. 

 

� Ny alitaran’ny ditin-kazo mani-pofona 
Ny alitaran’ny ditin-kazo mani-pofona koa dia vita amin'ny hazo 
akasia mifono volamena. Ny soron’ny emboka manitra tsy an-
kiato dia maneho an’i Kristy Ilay Mpanalalana antsika.   
 

Romana 8:34 Iza no manameloka? Kristy Jesosy no efa maty, 
eny, sady nitsangana tamin’ny maty koa ka mitoetra eo 
amin’ny tànana ankavanan’Andriamanitra ary mifona ho ant-
sika! 

 

Tsy maintsy tohizantsika amin'ny fomba manara-potoana isa-
nandro amin'ny alalan'ny vavaka ny soron’ny emboka manitra. 
 

Apokalipsy 8:3,4 Ary nisy anjely anankiray koa tonga ka nitsan-
gana teo ambonin’ny alitara ary nitondra lovia volamena fando-
roana ditin-kazo manitra; ary nomena ditin-kazo manitra betsaka 
izy, hanaterany azy mbamin’ny vavaky ny olona masina rehetra 
eo ambonin’ny alitara volamena fandoroana ditin-kazo manitra, 
izay eo anoloan’ny seza fiandrianana. Ary ny fofon’ny ditin-kazo 
manitra mbamin’ny vavaky ny olona masina dia niakatra avy eo 
an-tànan’ny anjely ho eo anatrehan’Andriamanitra. 

Ny Efitra Masina Indrindra 
 

� Ny Fiaran’ny Fanekena 
Misy fitaovana roa ny ao amin'ny Efitra Masina Indrindra – ny fia-
ran’ny fanekena sy ny seza fiandrianan’ny fahasoavana (fankasitra-
hana). Ny tehin’i Arona, ny vato fisaky ny lalàna ary vazy misy mana 
dia tao amin'ny fiara. 
 

Vita amin'ny hazo akasia sy volamena ny fiara, ireo dia mbola 
midika ny maha-olona sy maha-Andriamanitra an’i Kristy. 
 

Tao anatin’ny fiara no nahitan’i Mosesy ny fanatrehan’Andria-
manitra. Ankehitriny Jesosy no toeram-pihaonantsika amin'An-
driamanitra.    
 

Eksodosy 25:22 Ary ao no hihaona aminao Aho, ka ao ambo-
nin’ny rakotra fanaovam-panavotana no hitenenako aminao, dia 
ao anelanelan’ny kerobima roa, izay eo ambonin’ny fiaran’ny Va-
volombelona, ka holazaiko izay rehetra handidiako anao holazai-
nao amin’ny Zanak’Isiraely. 

 

� Ny Seza Fiandrianan’ny Fahasoavana 
Ny toeram-pisoronana dia vita tamin'ny vaolamena tsy mitampoka. 
Eo ambonin’ny fiara, eo amin'ny sisin’ny seza fiandrianan’ny fa-
hasoavana, no misy ny kerobima roa vita amin'ny volamena tsy ma-
dio. Ny seza fiandrianan’ny fahasoavana dia maneho ny seza fiandri-
anan’Andriamanitra arovan’ny anjeliny. 
 

Hebreo 4:16 Koa aoka isika hanatona ny seza fiandrianan’ny fa-
hasoavana amin’ny fahasahiana, mba hahazoantsika famin-
drampo sy hahitantsika fahasoavana ho famonjena amin’izay 
andro mahory. 

FANATITRA 
 
Misy dikany lehibe toy ny fitaovana sy ny fety koa ny fananati-
tra. Ny fanatitra sy ny sorona rehetra dia tsy maintsy atao am-
pinoana mba hahatanteraka azy. 
 
Misy fanomezana dimy lehibe, izay azo hianarana ao amin'ny 
toko dimy voalohan’ny Levitikosy. Maneho ny kara-
zan’endrikin’ny sorona feno rehetra izy – Jesosy. 
 
Azo zaraina roa mazava izany: 
 
� Hanitra ankasitrahana – maneho ny fahatsaran’i Kristy izay 

faly amin'ny fanaovana ny sitrapon’Andriamanitra. 
� Fofona ratsy – maneho an’i Kristy mitondra ny heloky ny 

mpanota 
 

Fanatitra hanitra ankasitrahana 
 
� Fanatitra odorana 

 
Ny tanjon’ny Fanatitra odorana dia ny hanatonana 
an’Andriamanitra. 
 
Mety ho ombilahy izy io, na ondry, na osy, na voromailala na 
domohina. Ny fifidianana ny biby dia atao araka ny fananan’ny 
olona. Izany dia tokony ho ny zavatra sarobidy indrindra 
azon’ny olona omena sady tsisy tasy no tsisy fahalemena. 

 

Fanomezana an-tsitrapo izany ary fanehoana ny fanolorante-
nan’i Kristy, tsisy pentipentina, amin'Andriamanitra. 
 

Ny olona mitondra fanomezana dia mametraka ny tanany eo 
amin'ny lohan’ilay biby ka mamindra ny fahotany any amin’ilay 
biby avy eo dia tapahiny loha. Tsy mora no nanao izany satria 
io biby atao fanomezana io dia fantatr’ilay olona izay nitondra 
azy tsara, ary matetika dia biby efa taman-trano. 
 

Torak’izany koa, tsy mora tamin'Andriamanitra ny nanome ny 
Zanany hovonoina noho ny otantsika. 

 

� Fanatitra koba tsara toto 
 

Ny tanjon’ny Fanatitra koba tsara toto dia fisaorana 
an’Andriamanitra. Vita amin'ny koba tsara toto, menaka, sira sy 
emboka manitra izany, ary naman’ny fanatitra an-tsitrapo iha-
ny. 
 

Ny koba tsara toto dia tsy maintsy tonga lafatra – tsisy vainga-
na, tsisy voany ary tsisy fangarony hafa. Maneho ny fahalavo-
rarian’i Kristy izany. 

 
Maneho ny fanatrehan’i Fanahy Masina eo amin'ny fiainan’i 
Kristy ny menaka. 
 
Rehefa dorana ny emboka manitra, dia mamoaka fofona tena 
tsara.  Maneho ny fijalian’i Jesosy ho antsika izany sy ny faha-

lavorariana nentiny namakivaky io fotoana io. 
 
Ny sira dia maneho fitehirizana io fanatitra io. 
 
Ao amin’io fanomezana io dia tsy asiana masirasira, izay 
maneho ny ota sy ny fampianaran-diso. Tsy hisy koa ny tante-
ly, izay maneho ny zava-tsoan’ny Olombelona. Ny iray tanana 
feno amin’io fanatitra io dia tsy maintsy odorana ho fanomez-
ana ho an’Andriamanitra, fa ambiny kosa dia ampiasain’ny mpi-
sorona. 

 
� Fanati-pihavanana 

 
Ny tanjon’ny fanati-pihavanana dia ny hisian’ny fotoam-
piraisana, sy fanakaikezana an’Andriamanitra, ary fiderana. 
 
Hafa ity fanomezana ity satria misy ampahany mankany ami-
n'Andriamanitra, ny ampahany iray mankany amin'ny mpisoro-
na ary ny sisa mankany amin'ny ankohonana nanome ny soro-
na. Maneho an’i Kristy mampihavana antsika amin'Andriamani-
tra io. 
 
Tsy azo omena ny fanati-pihavanana raha mbola nisy fahotana 
tsy voavela eo amin'ny fiainan’ny olona. Andriamanitra mantsy 
tsy mahay miaina miaraka amin'ny ota. 

 
Fanatitra Fofona Ratsy 
 
� Fanatitra noho ny ota 

Ny tanjon’ny sorona ho an’ny ota dia ny hanaronana ny fa-
hadisoan’ny ota. 
 

Ombilahy no atao sorona (raha ho an’ny mpisorona na ny fi-
kambanany), osilahy tanora (ho an’ny mpitondra), ondrivavy 
tanora (raha tsy mpisorona na mpitondra).  Tsy tokony hisy 
pentipentina na faharatsiana mihitsy ny biby atolotra ho an’ireo 
tranga rehetra ireo. 
 

Tsara ny manamarika fa ho an’ny fanatitra odorana, ny fan-
omezana dia araka izay fahefa-manaon’ny olona. Nefa, izay 
tokony homena amin'ny soron’ny fahotana, dia araka ny saran-
gan’ilay olona. Ny fanomezana ho an’ny mpisorona no tena le-
hibe indrindra – mbola ngeza noho ny an’ny mpitondra. 
 

Ny olona mitondra ny sorona, ny olona izay mitady famelana ny 
helony, dia tsy maintsy mitondra ny fanomezana ao amin'ny 
tempoly eo anoloan’ny vahoaka. Tsy maintsy mifona ny 
amin’ny fahotany izy. Avy eo, dia tsy maintsy mamono ilay biby 
tsy manan-tsiny izy izay mitondra ny fahotany. Izany dia 
maneho ny filantsika ny famelana sy ny fanekena ny andraikit-
sika tamin'ny fahafatesan’i kristy ho an’ny otantsika. 

 

Jesosy, izay tsy nahalala ota dia lasa ota ho antsika. 
 

2 Korintiana 5:21 Izay tsy nahalala ota dia efa nataony ota 
hamonjy antsika, mba ho tonga fahamarinan’ Andriamani-
tra ao aminy kosa isika. 

Avy eo ny mpisorona dia naka ra ka namafy izany teo amin'ny 
alitaran’ny ditin-kazo mani-pofona, dorany eo ambonin’ny alita-
ra varahina ny ampahan’ny sorona, avy eo maka ny ambin’ny 
sorona izy ary mandoro izany any ivelan’ny toby. 
 
Ao amin'ny Hebreo, dia vakiantsika fa i Jesosy dia nijaly tany 
ivelan’ny trano. 
 
Hebreo 13:12 Ary amin’izany Jesosy koa dia niaritra teny 
ivelan’ny vavahady mba hahamasina ny olona amin’ny ra-
ny. 
 
Isika koa dia tokony ho vonona hitondra ny fandatsana izay 
nahazo Azy, hitady Azy ary Izy irery Ihany, ary ny hidera Azy 
mandrakariva. 
 
Hebreo 13:13-15 Koa aoka isika hivoaka hankeo aminy eo 
ivelan’ny toby, mitondra ny latsa izay nentiny. Fa etỳ isika 
tsy manana tanàna maharitra, fa mitady ny ho avy. Koa 
aoka isika hanatitra ny fanati-piderana amin’ny alalany ho 
an’Andriamanitra mandrakariva, dia ny vokatry ny molotra 
izay manaiky ny anarany. 
 

� Fanatitra noho ny fahamelohana 
 
Ao amin'ny Fanatitra noho ny ota, dia manana ny sarin’i 
Kristy izay mikarakara ny ratra noho ny otantsika tao amin'ny 
Fahafatesany isika. 
 
Tsy tsara loatra ve rehefa avy nanaiky an’i Jesosy, dia tsy 
ilaina intsony ny fanadiovana noho ny otantsika? 

 
Hoy Jaona, 
1Jaona 1:8-10 Raha hoy isika: Tsy manana ota isika, dia 
mamita-tena, ary ny marina tsy ato anatintsika. Raha 
miaiky ny fahotantsika isika, dia mahatoky sy marina Izy ka 
mamela ny fahotantsika sy manadio antsika ho afaka 
amin’ny tsi-fahamarinana rehetra. Raha hoy isika: Tsy 
nanota isika, dia mampandainga Azy, ary ny teniny tsy ato 
anatintsika. 
 
Ny fanatitra noho ota dia tsy maintsy raisina, ary izany dia ma-
hazo ny lafim-piainana rehetra isan’andro. Tena ilaina ny 
mianatra ireto teboka enin’ny fahamelohana ireto, satria izy ire-
to dia tena teboka mahameloka ny kristiana ankehitriny, izay 
tsy hainy ho ota akory. Tsara loatra ny mahalala, fa mahazo 
famelana eo noho eo isika, na dia mahafantatra aza fa meloka 
tao anatin’ny sokajin’ireo ota ireo. 
 
Ny fiaikena no dingana voalohany amin'ny famelana. 
 
Levitikosy 5:5 koa raha meloka amin’ny anankiray 
amin’ireo izy, dia hiaiky izay zavatra nanotany. 

Mbola ny fiakena ihany koa no dingana voalohany mba ho 
voavela. 
 
1Jaona 1:9 Raha miaiky ny fahotantsika isika, dia mahato-
ky sy marina Izy ka mamela ny fahotantsika sy manadio 
antsika ho afaka amin’ny tsi-fahamarinana rehetra. 
 

� Fahamelohana enina karazany 
 

� Otan’ny vavolombelona mandainga 
 

Mikasika ny filazana ny marina eo anoloan’ny fitsarana no fise-
hoany ankehitriny. Raha misy olona mahafantatra ny marina ka 
manafina izany, dia fahotana izany.   
 
Levitikosy 5:1 Ary raha misy manota, satria mandre ny 
feon’ny fampianianana, sady vavolombelona nahita na na-
halala, nefa tsy manambara izy, ka mahameloka azy izany. 

 
� Otan’ny fahalotoana 

 
Ity ota ity dia mahakasika ny fikasihina faty na zavatra maloto 
na dia nafenina azy aza izany. 
 
Levitikosy 5:2 na misy mikasika izay zavatra tsy madio, na 
ny fatin’ny bibi-dia tsy madio, na ny fatin’ny biby fiompy 
izay tsy madio, na ny fatin’ny biby mandady na mikisaka 
izay tsy madio, nefa tsy hitany izany, ka mahaloto sy ma-
hameloka azy izany. 
 
Rehefa fantatra ilay izy dia lasa ota. Ankehitriny dia misy kara-
zana fahalotoana maro manodidina antsika. Misy zavatra hi-
tantsika tampoka na dia tsy te hijery izany aza isika, na zavatra 
nataontsika nefa tsy fantantsika fa ratsy. 
 
� Otan’ny voady tsy notanterahina 
 

Hentitra Andriamanitra ny amin’ny voady ataon’ny olona. Raha 
tsy mitana ny tenintsika isika, dia tsy afaka ny hino isika fa mi-
tana ny Azy Andriamanitra. 
 
Afaka mahatoky ny Teniny isika raha fantatsika fa mahatoky ny 
antsika koa ny hafa. Tsy maintsy mianatra mitana ny teny no-
mena isika. Tsy maintsy manao izay notenenintsika fa hatao 
isika. 
 
Levitikosy 5:4 na misy mianiana ka miteniteny foana 
amin’ny molotra hanao ratsy na hanao soa, na inona na 
inona tenitenenin’ny olona foana ka asiany fianianana, ne-
fa tsy hitany izany, rehefa fantany, ka meloka amin’ny 
anankiray amin’ireo izy. 

 
Nomery 30:3 Raha misy lehilahy mivoady amin’i Jehovah, 
na mianiana hamehy ny fanahiny hifady, dia tsy hitsoa-
teny izy; araka izay rehetra naloaky ny vavany no hataony. 

� Ota momba ny zava-masina 
 

Levitikosy 5:15a Raha misy olona manao izay mahadiso ka 
manota tsy nahy ny amin’ny zava-masin’i Jehovah... 
 
MASINA ho an’Andriamanitra daholo ny zavatry ny taber-
nakely, ny andro firavoravoana sy ny fanatitra. Tsy azo hamai-
vanina mihitsy ireo na amin'ny asa na amin'ny teny. Ankehitri-
ny, mety hiseho izany amin'ny: 
 
� Tsy marina amin’ny zavatra momba an’Andriamanitra - 

"Nasain’ny Tompo milaza aminao aho", na koa "mivavaka 
telopolo minitra isan’andro aho" nefa tsy manao an’izany 
akory aho 

� Tsy miraharaha ny talenta nomen’Andriamanitra 
� Mitazona ny ampahafolony sy ny fanomezana 
� Ota tsy fantatra 
 
Levitikosy 5:17 Ary raha misy olona manota, satria manao 
izay tsy tokony hatao ka mandika ny anankiray amin’ny di-
din’i Jehovah, nefa tsy fantany izany, ka mahameloka azy, 
ary mitondra ny helony izy. 
 
� Tsy mahatoky eo anatrehan’Andriamanitra 
 
Tsara ny manamarika fa ireto lisitry ny zavatra maneho ny tsy 
fahatokisana eo anatrehan’Andriamanitra ireto dia ota amin'ny 
olona avokoa. Mba ho tanteraka ny famelana, dia nilaina ary 
mbola ilaina mihitsy ny mamerina ny zavatra amin'ny tompony. 
 
Levitikosy 5:15 Raha misy olona manao izay mahadiso ka 
manota tsy nahy ny amin’ny zava-masin’i Jehovah...  
- mandainga amin'ny namany momba ny zavatra napetraka 
taminy,  na zavatra natolo-tanana, 
- na fampanantenana 
- na halatra, 
- na nanodikodina ny zavatry ny namany, 
- na nandà fa nahita zavatra very, na manao fianianana 
sandoka 
- rehefa manota toy izany izy ka meloka, dia hamerina ny 
zavatra nangalariny na nahodikodiny, na ny tahiry izay 
nankinina taminy, ny zavatra very izay hitany, na ny zava-
tra izay nanaovana fianianana sandoka. 
 

Fehiny 
 

Rehefa mianatra momba ny tabernakely, ny fataovana sy ny 
fanatitra isika, dia azontsika fa mifantoka amin'ny fahatonga-
van’ny Mpamonjy daholo izy rehetra. Jesosy no mameno ny 
isaky ny endrika, ny marika ary ny modely. Vitany avokoa ny 
fanatitra rehetra. 
 
Rehefa mino an’i Jesosy Kristy isika, dia nandray ny sorona na-
taony ho antsika isika. Amin'ny alalan'ny finoana Azy dia afaka 
amin'ny ota isika. Afaka mihika hafaliana toy ny nataon’i Jere-

mia ao amin'ny bokin’ny Fitomaniana isika. 
 
Fitomaniana 3:22,23 Ny famindrampon’i Jehovah no tsy 
nahalany ritra antsika, fa tsy mitsahatra ny fiantrany. 
Vaovao isa-maraina izany; lehibe ny fahamarinanao. 

 
FANONTANIANA FAMERENAN-DESONA 
 
1. Inona no zavatra asehon’ireo faritra telon’ny tabernakely? 
 
 
 
 
 
2. Inona no zavatra asehon’ny fitaovana telon’ny Efitra Masina Indrindra? 
 
 
 
 
 
3. Manomeza lisitra telon’ny fanatitra tsara sy telon’ny fanatitra ratsy. 

Mirazotran’ny Paska sy ny Soron’i Jesosy  

 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Fizahana ao amin'ny Testamenta Taloha                  Fizahana ao amin'ny Testamenta Vaovao  
 
1.  fotoana fandinihana kilema – 3 andro sy tapany 
     Eksodosy12:3,5,6                  Jaona 18:38 (3 taona sy tapany) 
 
2.  ilay zanak’ondry efa voadinika dia vonoina        
     Eksodosy12:6                  Jaona 12:24; Matthieu 16:21 
 
3.  Ny rà latsaka dia mampanalavitra ny fitsaran’Andriamanitra 
     Eksodosy12:7,12,13                   Hébreux 9:22,12; Jaona 1:7 
 
4.  Mila mihetsika ny olona mba ho voavonjy 
     Eksodosy12:22                    Jaona 3:16 
 
5.  Mila hohanina ny nofon’ny fanatitra mba ho fahatsiarovana 
     Eksodosy12:8-10                    Marc 14:22 
 
6.  Amin’ny maha zanak’ondry an’i Jesosy dia tsy ho an’ny tenany izany 
     Ésaïe 53:7                    Matthieu 27:13,14 
 
7.  Maty tao anatin’ny fotoana fankalazana ny paska Jesosy 
                     Marc 14:12; Marc 15:6 
 
8.  Tsy misy tapaka ny taolana 
     Eksodosy12:46; Nombres 9:12                    Jaona 19:33,36 
 
9.  Tsy afaka mihinana ny nofon’ny fanatitra ny tsy mino 
     Eksodosy12:43,45,48                    1 Korintiana10:21 
 
10. Kristy Paska ho antsika 
                     1 Korintiana5:7 
 
11. Jesosy dia maty tao amin’ny tanàna izay tsy maintsy ankalazan’ny va-
hoaka ny paska 
      Deutéronome 16:2; 2 Rois 23:27             Marc 10:33 
   
 
  
                                                 Compilée par Dr. Jack Tuls 

Lesona fahenina 
 

Fety, Mpanjaka sy Mpisorona 
 
FETY 

 
Ny fetin’ny isiraely dia fotoana tena firavoravoana, fotoan’ny 
fiderana, fotoan’ny fanekena. Natao izany hahatsiarovana ny 
fotoan-dehibe teo amin'ny tantaran’isiraely, nefa koa tandin-
don’ny tranga lehibe ho avy. Nisy fito ny fety. 
 
� Fetin’ny Paska 
� Fetin’ny Mofo tsy misy masirasira 
� Fetin’ny Fijinjana 
� Fetin’ny Pentekosta 
� Fetin’ny Anjomara 
� Fetin’ny Andron’ny Fanavotana 
� Fetin’ny Tabernakely 

 
NY Paska (Pesach) 
Fizahana : Eksodosy 12:1-14, 21-29;  
Levitikosy23:4,5; Nomery 33:3; Deoteronomia16:1-8 
 

Nanomboka ny alin’ny andro nahazoan’ny zanak’Isiraely   
toromarika hamono zanak’ondry ary hametraka ny ràny 
amin'ny tolam-baravarana amin’ny hysopa iray fihina. Tantera-
ka izany tamin'Jesosy, Ilay Zanak’ondrin’Andriamanitra, nom-
bohona tamin'ny hazo fijaliana ho an’ny otan’ny Olombelona 
rehetra. I Jesosy no Ilay Zanak’ondrin’ny Paska novonoina ta-
lohan’ny nanorenana izao tontolo izao. 
 
Nangataka tamin’i Farao i Mosesy mba hamela ny vahoaka 
handeha. Nandà izany i Farao ka tonga tamin'ny tanin’ny Egyp-
ta ny loza. Ny fahafatesan’ny lahimatoa no loza farany. 

 
Andriamanitra dia nanome toromarika an’i Mosesy, izay na-
nome toromarika ny vahoaka, mba hamono zanak’ondry. Ny 
ran’io zanakondry io dia tsy maintsy atao eo amin'ny sisiny 
roan’ny varavarana ary eo amin'ny tolana ka hysopa no ampia-
saina. Ny fametahana ny ra dia tandindon’ny hazo fijaliana. Tsy 
nahosotra akory ny fanaovana izany fa nafafy. Naneho ny ra 
nandrikan’i Jesosy izany tamin'ny alalan'ny vono nahazo Azy.  
 
Nandrahoana tamin'ny anana mangidy ary nohanina tamin'ny 
mofo tsy nasiana masirasira ilay zanak’ondry. Ny anana man-
gidy dia maneho ny fijaliana sy ny fahafatesan’i Jesosy ary ny 
mofo tsy misy masirasira maneho an’i Jesosy tsy azon’ny ota. 
Ny sorona dia nohanina am-pitsanganana ho an’ny olona izay 
vonona ny handeha. 
 
Nalalaka ny zanak’Isiraely ny hanao io sorona io. Izay nanatan-
teraka izany dia nieren-doza ka tsy maty ny lahimatoany.  
 
Mbola afaka manao safidy isika izao. Afaka mino ny Tenin'An-

Ny fanasan’ny Tompo no 
solon’ny Paska . 
   Ny fihinanana ny nofo dia 
maneho fihinanana ny 
vatan’i Kristy 
Jesosy no Teny, ankehi-
triny isika mihinana ny no-
fony amin'ny alalan'ny fihi-
nanana ny Teniny 
Hoy Jaona: 
  Tamin'ny voalohany ny 
teny, ary ny Teny dia tao 
amin'Andriamanitra ,ary ny 
Teny dia Andriamanitra 
…Ary ny Teny dia tonga 
nofo ka nonina tamintsika 
(Jean 1:1,14a) 

driamanitra isika ary manaiky na mandà ny soron’i Kristy izay 
nataony ho antsika. 

 
Jaona 3:16-18 Fa toy izao no nitiavan’Andriamanitra izao 
tontolo izao: nomeny ny Zanani-lahy Tokana, mba tsy ho 
very izay rehetra mino Azy, fa hanana fiainana mandraki-
zay. Fa Andriamanitra tsy naniraka ny Zanaka ho amin’izao 
tontolo izao hanameloka izao tontolo izao, fa mba hamon-
jeny izao tontolo izao. Izay mino Azy dia tsy helohina; fa 
izay tsy mino kosa dia efa voaheloka rahateo, satria tsy ni-
no ny anaran’ny Zanakalahy Tokan’Andriamanitra izy. 
 
Ny fankalazana ny Fetin’ny Paska dia hahatsiarovana ny niton-
dran’Andriamanitra ny zanak’Isiraely hiala an’ny Egypta. ma-
neho ny fahafahan’ny fanandevozana tao Egypta izy. Ho antsi-
ka, dia ny famelana ny harikorikon’ny fahotana. 
 
Naseho tamin'ny fomba maro i Kristy tao amin’io fety io, ary 
nanisy tabilao isika teo amin'ny fiandohan’ny lesona mba ha-
nehoana ny mirazotrany.  

 
Ny Mofo Tsy misy Masirasira (Hag Ha Matzoh) 
Fizahana: Eksodosy 12:8, 15-20, 31-39; 13:3-10;  
Levitikosy23:6-8; Nomery 28:17-25; Deoteronomia16:1-8 

 
Talohan’ny Fetin’ny Paska, ny Fetin’ny Mofo tsy misy masira-
sira sy ny Fetin’ny Fijinjana, ny vilia rehetra tao an-trano dia 
nodiovina avokoa mba ho azo antoka tsara fa tsisy masirasira 
intsony ny sakafo rehetra. Rehefa vita io fanandiovana io, vao 
afaka miomana ho amin'ny fety ny vehivavy. 
 
Mitohy mandritra ny fito andro ny Fetin’ny Mofo tsy misy Ma-
sirasira. Maneho ny fotoana hanalavirana ny fahotana izany- 
na fisarahana amin'ny ota mihitsy – mba hovoatokana ho 
an’Andriamanitra. 
 
Ny Masirasira dia anehoana foana ny ota, ny fampianaran-diso 
na ny fahadisoam-panantenana. Ny fanadiovana fiomanana dia 
miteny fa ny masirasira kely dia ampy handotoana ny sakafo 
rehetra. 
 
Io fety io dia maneho ny sorona tsisy fahotana sy tonga lafatra 
nataon’i Kristy. Manazava amintsika ny maha-zava-dehibe 
an’io sorona io i Paoly. 
 
1 Korintiana 5:7,8 Esory ny masirasira ela, mba ho vonga-
na vaovao hianareo, araka izay tsy maha-misy masirasira 
anareo. Fa voavono Kristy, Paska ho antsika;ka dia aoka 
isika hanao andro firavoravoana, tsy amin’ny masirasira 
ela, na amin’ny masirasira lolompo sy faharatsiana, fa 
amin’ny mofo tsy misy masirasira, dia ny fahadiovam-po 
sy ny fahamarinana. 

Fetin’ny Fijinjana ou Andron’ny Voaloham-bokatra (Bikkurin) 
Fizahana: Levitikosy23:9-14 

 
Ny Fetin’ny Fijinjana dia nanomboka teo amin'ny fidiran’ny za-
nak’Isiraely tao amin'ny Tany Nampanantenaina. Tsy nisy 
famafazana na fijinjana teo aminy fony tany an’efitra. 
 
Io fety izay nankalazaina ny lohataona io, dia mifantoka 
amin'ny fanevahevana ny amboara eo anatrehan’i Jehovah. Ny 
amboara dia maneho ny tsara indrindra. Io amboara io dia ma-
neho ny fijinjana feno, ary izany dia fotoana fankasitrahana an’i 
Jehovah noho ny fijinjana izay ho avy. 

 
I Paoly dia nanambara an’i Jesosy ho toy ny Amboaran’ny fit-
sanganana. 
 
1 Korintiana 15:20,21 Nefa tsy izany, fa efa natsangana ta-
min’ny maty tokoa Kristy ho santatr’izay efa nodi-mandry. 
Ary satria ny olona iray no nisehoan’ny fahafatesana, dia 
ny Olona iray kosa no nisehoan’ny fitsanganan’ny maty. 
 
Rehefa niditra tany an-danitra Jesosy, dia nisolo tena an’ireo 
rehetra izay nanaraka Azy ao amin'ny fitsanganana Izy. Jesosy 
no santatra fa isika no vokatra? 

 
Fetin’ny Pentekosta 
Fizahana : Eksodosy 19,20,24; Eksodosy 23:16,17;  
Levitikosy23:15-21; Nomery 28:26-31; Deoteronomia16:9-12 

 
Raha nandeha tamin'ny voalohany tany amin’i Farao i Mosesy, 
dia nilaza taminy fa tsy maintsy mandeha any an’efitra ny za-
nak’Isiraely mba hanao fety. Rehefa afaka izy ka tonga teo 
amin'ny tendrombohitry Sinay, dia nanao toby. Teo izy no no-
men’Andriamanitra ny lalàna sy ny Fetin’ny Pentekosta. Di-
mampolo andro taorian’ny nivoahana ny tany Egypta no nan-
kalazana azy voalohany. 
 
Ny soron’ny pentekosta dia misy mofo roa. Ny fanorotoroana 
sy fanapotepotehana ny varimbazaha dia maneho ny fijalian’i 
Jesosy, izany no kisarin’ny mofo roa- ny mpinon’ny Testamenta 
Taloha sy ny mpinon’ny Testamenta Vaovao . 
 
Ny mpinon’ny Testamenta Taloha dia niankina tamin'ny fa-
hafatesan’i Kristy aty aoriana ho an’ny famonjen azy. Niankina 
tamin'ny Fitsanganany izy mba ho voafindra any amin'ny Para-
disan’ny Lanitra. Ny finoan’izy ireo dia tao amin'ny fahatonga-
van’i Kristy foana. Ny finoantsika kosa dia mijery mankany ao-
riana. 
 
Ny fetin’ny Pentekosta dia maneho ny fahafenoan’ny Fanahy 
Masina. Tanteraka izany ny andron’ny Pentekosta rehefa na-
paritaka tamin'ny olombelona ny Fanahy Masina. 
 
Asa 2:1-4 Ary nony tonga ny Andro Pentekosta, dia teo 
amin’ny fitoerana iray izy rehetra. Ary nisy feo tonga tam-
poka avy tany an-danitra, toy ny rivotra mahery mifofofofo, 

ka nanenika ilay trano niangonany. Ary nisy lela maro mi-
tarehin’afo niseho taminy, izay nizarazara; ary nipetraka 
tamin’izy rehetra isan-olona izany. Ary samy feno ny Fa-
nahy Masina izy rehetra, ka dia niteny tamin’ny fiteny maro 
samy hafa, araka ny nampitenenan’ny Fanahy Masina azy. 
 
Tamin'ny fahatongavan’ny Fanahy Masina, dia nafindra avy 
tamin'ny soratry ny vato ny lalàna ary natao tao am-pontsika. I 
Paoly sy ny mpanoratra ny bokin’ny Hebreo dia manazava hoe: 
 
2 Korintiana 3:2,3 Hianareo no epistilinay voasoratra ato 
am-ponay sady fantatra sy vakin’ny olona rehetra; eny, 
aseho ho epistilin’i Kristy izay entinay hianareo, tsy noso-
ratana tamin’ny ranomainty anefa, fa tamin’ny Fana-
hin’Andriamanitra velona, tsy teo amin’izay tena vato fisa-
ka, fa teo amin’izay vato fisaka nofo, dia ny fo. 

 
Hebreo 10:15,16 Ary ny Fanahy Masina koa manambara 
izany amintsika; fa rehefa voalazany hoe: ,,Izao no faneke-
na hataoko aminy, Rehefa afaka izany andro izany, hoy Je-
hovah: Hataoko ao am-pony ny lalàko, Sady hosoratako ao 
an-tsainy’’. 

 
Fetin’ny Trompetra (Rosh Hashana) 
Fizahana : Levitikosy23:23-25 

 
Mba ahafantarana tsara ny fetin’ny Trompetra, dia tsy maintsy 
haintsika ny ampiasana ny trompetra ao amin'ny Testamenta 
taloha sy ny Vaovao. Rehefa nidina ny tendrombohitra Sinay i 
Mosesy, dia nanamasin-tena ny vahoaka, ary avy teo, dia izao 
no vakiantsika: 
 
Eksodosy 19:16 Ary nony tamin’ny marain’ny andro faha-
telo dia nisy kotrokorana sy helatra ary rahona matevina 
teo amin’ny tendrombohitra, ary nisy feon’anjomara mafy 
indrindra, dia tora-kovitra ny olona rehetra izay teo an-
toby. 
 
Tsy ny tselatra sy ny kotrokorana no nampatahotra ny olona, 
na ny hatevin-drahona teo amin'ny tendrombohitra. Ny feon’ny 
trompetra izay re mihoatran’ny feon’ny kotrokorana mafy no 
nampivarahontsana azy. 
 
Ny trompetra dia manana feo miavaky ny mozika izay azo re-
nesina ao anatin’ny kotaban’ady, ary manerana ny tany. 

 
Nampiasaina ny trompetra hiantsoana ny olona amin'ny fider-
ana. Tena re nanerana ny tanin’ny Isiraely ny feon’ny trompe-
tra. Nilaza izy hoe: "Avia ka derao Jehovah."  
 
Toy ny fiantsoana mafy amin'ny ady ny fanenon’ny trompetra, 
toy ny fiantsoana handroso sy hihiaka ny fandresena.  
 
Jeremia dia nanoratra, 
Jeremia 51:27 Manangàna faneva eny amin’ny tany; 
Mitsofa anjomara any amin’ny firenena! 

Ny feon’ny trompetra dia fanambarana. 
 
Hoy isaia, 
Isaia 58:1 Ezaho ny fiantsonao, fa aza atao malemy, Asan-
drato ny feonao ho tahaka ny an’ny anjomara, Ka ambarao 
amin’ny oloko ny fahadisoany Ary amin’ny taranak’i Jako-
ba ny fahotany! 
 
Manana ny dikany ny feon’ny trompetra. Ao amin'ny bokin’ny 
Fanambarana, ny nampiasaina ny trompetra sy ny feo, dia sai-
ka mitovitovy dika. 
 
Ny trompetra dia midika faminaniana – milaza ny Tenin'Andri-
amanitra. 
 
Ankehitriny, ny Fetin’ny trompetra dia antso amin'ny fijinjana. 
Amin'ny alalan'ny filazana ny Tenin'Andriamanitra no ankalaza-
intsika azy amin’ireo manodidina antsika, amin'ny firenentsika 
ary amin’izao tontolo izao. Ny feon’ny trompetra dia ny feon’ny 
mpino manambara fa Jesosy dia Zanak’Andriamanitra  - tonga 
nofo izy ho fanavotana antsika- ary izay rehetra manaiky azy 
dia tonga Zanak’Andriamanitra. 

 
Tokony hankalaza izany isan’andro ny mpino rehetra, ary hisy 
koa ny fitsarana farany. Hisy antso faran’ny trompetra. Hoy ny 
apostoly momba izany. 
 
1 Korintiana 15:51-54 Indro, zava-miafina no ambarako 
aminareo: tsy hodi-mandry avokoa isika rehetra, fa vetive-
ty, toy ny indray mipì-maso, rehefa maneno ny trompetra 
farany, dia hovana isika rehetra; 
 
fa hotsofina ny trompetra, ary ny maty hatsangana tsy ho 
lo intsony, ary isika hovana. 
 
Fa ity mety lo ity tsy maintsy hitafy ny tsi-fahalòvana, ary 
ity mety maty ity tsy maintsy hitafy ny tsi-fahafatesana. Fa 
rehefa mitafy ny tsi-fahalòvana ity mety lo ity, ary mitafy ny 
tsi-fahafatesana ity mety maty ity, dia ho tanteraka ny teny 
voasoratra hoe: “Ny fahafatesana noresena ka levona’’. 
 
Maty tamin'ny andron’ny Paska Jesosy ka tonga fanatantera-
hana azy. Tonga tamin'ny andron’ny Pentekosta ny Fanahy 
Masina nanatanteraka azy. Maro no mieritreritra fa ny andro 
Fetin’ny trompetra no hiavian’i Jesosy satria tsy mbola tantera-
ka io fety io. 

Ny Andro  Fanavotana (Yom Kippur) 
Fizahana : Levitikosy23:26-32 

 
Ny andro Fanavotana no tena mahafinaritra sy masina indrin-
dra amin'ny fety isan-taona. Io no andro tokana amin'ny taona 
afahan’ny Mpisoronabe miditra ao amin'ny Toerana Masina In-
drindra hanao sorona ho an’ny vahoaka. 

 
� Famafazan-drà 

Ny Fanavotana dia midika manarona ny fahotana amin'ny 
ran’ny zanakondry. Mijery eo aloha mankany amin’ny famelana 
heloka amin'ny ran’i Jesosy - Ilay Zanakondrin’Andriamanitra 
tsy misy kilema.  

 
Isan-taona amin'ny andron’ny fanavotana, ny Mpisoronabe dia 
manaparitaka ny ran’ny zankondry tsy misy tsiny, tsisy penti-
pentina ary tsy misy kilema. Entina ao ambadiky efitra lamba io 
ra io ary afafy eo amin'ny fanadiovana ho fanaronana ny faho-
tan’ny vahoaka. 
 
Ny famafazana ny ran’ny zanakondry tsy manan-tsiny dia 
maneho ny sorona solovaikan’i Jesosy teo amin'ny hazofi-
jaliana. Jesosy, ilay Zanak’ondrin’Andriamanitra, dia nan-
datsaka ny rany ary nanafaka antsika sy ny fandringanan’ny 
ota. 
 
Tao amin'ny Testamenta Taloha, io sorona sy famafazana ra io 
dia ahazoana ny fanavotana, fanaronana ny fahotan’ny va-
hoaka, izay mibanjina ny hazo fijaliana am-pinoana. Ny mpi-
non’ny Testamenta Taloha, toy an’i Abrahama, dia nino 
an’Andriamanitra ary dia nisaina ho fahamarinany izany. 
 
Ao amin'ny Testamenta Vaovao, ny teny hoe fanavotana sy fa-
naronana dia tsy ampiasaina intsony. Miorina amin’ny asa feno 
sy lehiben’ny fisoronana mandrakizain’i Jesosy, ny fahotantsika 
dia tsy hoe voasarona intsony, fa navela (Paska), nesorina, no-
fafana. Tapitra tanteraka ny fisiany. 
 
Salamo 103:12 Tahaka ny halavitry ny atsinanana amin’ny 
andrefana No halavitry ny anesorany ny fahotantsika 
amintsika. 

 
� Ilay osilahy natao sorona 

Ny fanesorana ny fahotantsika dia aseho amin’ny alalan’ilay 
zanak’ondry faharoa, amin’ny ny andron’ny fanavotana. Tsy 
inona izany fa ilay osilahy atao sorona izay ampitondrain’ny 
Mpisoronabe ny fahotan’ny olona amin'ny fametrahana ny ta-
nany eo ambony lohany. Avy eo dia alefa any an’efitra ilay osi-
lahy sorona, mba horoahina. Io dia maneho ny fahotan’ny olo-
na izay ho entin’ny Zanak’ondrin’Andriamanitra, Ilay efa ho avy. 
 
Levitikosy 16:10,21,22 Fa ny osilahy izay niharan’ny filoka-
na ho an’i Azazela kosa dia hapetraka velona eo anatre-
han’i Jehovah hanaovana fanavotana ho azy, mba hande-
fasana azy hankany an-efitra ho an’i Azazela. ... Dia hape-
trak’i Arona amin’ny lohan’ny osilahy velona ny tànany 

roa, ka hekeny eo amboniny ny heloky ny Zanak’Isiraely 
rehetra sy ny fahadisoany rehetra, dia ny fahotany rehetra; 
dia hametraka izany eo amin’ny lohan’ny osilahy izy ka 
hampandeha azy ho entin’ny lehilahy voatendry hankany 
an-efitra. Ary ho entin’ ny osilahy ho any an-efitra ny hel-
ok’izy rehetra; dia halefany any ny osilahy.    (Dikanteny 
Semeur) 

 
Toy ny soron’ny Zanak’ondry tamin'ny andron’ny fanavotana, 
izay karazan’ny asa fisoloan-tenan’i Jesosy, dia ohatr’izay koa 
ny asan’ny osilahy sorona ka dia lasa nafindra toerana lavitra .    
 
Jaona 1:29b Indro ny Zanak’ondrin’Andriamanitra, Izay 
manaisotra ny fahotan’izao tontolo izao. 
 
Lasa sorona ho antsika Jesosy tamin'ny Fahafatesany teo 
amin'ny hazo fijaliana. Nitondra ny fahotantsika lavitra tokoa 
Jesosy. Ny mitondra lavitra ny fahotantsika dia isan’ny fanavo-
tana. 

 
� Mpisolo Antsika 

 
Efa naminany ny amin’ny asa fisoloana nataon’i Jesosy i Isaia. 
 
Isaia 53:8-12 Ny fampahoriana sy ny fitsarana no nenti-
nanaisotra Azy; Ary iza tamin’ny niara-belona taminy no nihevi-
tra Fa nofongorana niala tamin’ny tanin’ny velona Izy, Ka ny fa-
hadisoan’ny oloko no nikapohana Azy? Ary nokasaina hatao tao 
amin’ny olo-meloka ny fasany (Nefa teo amin’ny mpanan-karena 
Izy, rehefa novonoina), Na dia tsy nanao ratsy aza Izy, Sady tsy 
nisy fitaka teo am-bavany. Nefa sitrak’i Jehovah ny hanorotoro 
sy hampangirifiry Azy; 
 
Rehefa manolotra fanati-panonerana Izy, Dia hahita taranaka sa-
dy ho maro andro, Ary ny sitrapon’i Jehovah dia hambinina eo 
an-tànany. Noho ny fisasaran’ny fanahiny dia hahita izany Izy ka 
ho afa-po; Ny fahalalana Azy no hanamarinan’ny Mpanompoko 
marina ny olona maro, Ary Izy no hivesatra ny helok’ireo. 
 
Koa dia hanome Azy anjara amin’ny lehibe Aho, ary hizara babo 
amin’ny mahery Izy; Satria naidiny ho amin’ny fahafatesana ny 
ainy, Ary natao ho isan’ny mpanota Izy; Eny, Izy no nitondra ny 
fahotan’ny maro Sady manao fifonana ho an’ny mpanota. 

 
I Davida koa efa nampilaza io fotoana izay hitondran’i Jesosy 
any anaty lavaka lalina ny otantsika io. 
 
Salamo 88:3-7 Fa diboka ny fahoriana ny fanahiko; Ary ny 
aiko manakaiky ny fiainan-tsi-hita. Natao ho isan’izay mid-
ina any an-davaka aho Ary efa tahaka izay tsy manan-kery; 
Efa nafoy ho any amin’ny maty aho, Tahaka izay voavono, 
mandry ao am-pasana, Izay tsy tsarovanao intsony, Fa 
voafongotry ny tànanao. Efa nametraka ahy any an-davaka 
ambany indrindra Hianao, Ao amin’ny maizina, dia ao 
amin’ny lalina. Ny fahatezeranao manindry ahy mafy, Ary 
ny alon-dranonao rehetra azeranao amiko. 

Nohitsakitsahina ny fahotantsika. 
 
Mika 7:19 Hamindra fo amintsika indray Izy ka hanitsakit-
saka ny fahotantsika, eny, harianao ho any amin’ny rano-
masina lalina ny fahotany rehetra. 
 
Rehefa nitondra ny fahotantsika lavitra any amin'ny halalin’ny 
tany, izay toerana nangejana , namotehana , namelana azy ary 
natao tsy misy intsony mihitsy, dia nitsangana tamin'ny maty 
Jesosy ary niakatra any amin'ny Ray nitondra ny rany mba ha-
petraka any an-danitra. Tamin’izay fotoana izay dia feno ny fa-
navotana antsika. 
 
Hebreo 9:11,12 Fa Kristy kosa, rehefa tonga ho Mpisoro-
nabe ny amin’ny zavatra tsara ho avy, dia namaky teo 
amin’ny tabernakely lehibe lavitra sady tsara lavitra, izay 
tsy nataon-tànana, izany hoe: tsy isan’izao zavatra ary 
izao, ary tsy mba nitondra ran’osilahy sy ran-janak’omby 
Izy, fa ny ran’ny tenany, dia niditra indray mandeha ho any 
amin’ny fitoerana masina ka nahazo fanavotana mandraki-
zay. 
 
� Tamin'ny sorona nataony, dia feno ny famonjena antsika. 
� Ao Aminy no ahazoantsika ny famelana heloka. 
� Ao aminy no nahafaka antsika tamin'ny fahamelohan’ny 

ota. 
 
Ny asa izay nataon’i Jesosy hividianana ny fahotantsika dia 
feno tanteraka. Finoana no anekentsika izany eo amin'ny faha-
velomantsika.      

 
Ny Andro fanavotana dia mijery ireo andro ho avy, rehefa ma-
naiky ny firenen’i Isiraely fa Jesosy no Ilay Mesia, ka dia hito-
many mafy Azy, tahaka ny fitomanian’ny olona ny zananilahy 
tokana. 
 
Zakaria12:10 Ary haidiko amin’ny taranak’i Davida sy 
amin’ny mponina any Jerosalema ny fanahin’ny fahasoa-
vana sy ny fifonana, ka hijery Ahy Izay nolefoniny izy, ary 
hisaona Azy toy ny fisaonana zanakalahy tokana izy sady 
halahelo Azy toy ny fahalahelovan’ny olona ny lahimatoa-
ny. 

 
Ny Fetin’ny Tabernakely (Succoth) 
Fizahana : Levitikosy23:33-44;  
Deoteronomia16:13,14; Néhémie 8:13-18 
 

Ny Fetin’ny Tabernakely dia nankalazana ny fidiran’ny za-
nak’Isiraely tao amin'ny tany nampanantenaina. Mandritra ny 
fito andro dia mivoaka ny tranony izy ary miaina amin'ny trano 
ratsankazo sy rantsana hafa misy ravina miraikitra amin'ny 
hazo. Ho fotoana hahatsiarovana ny fivenjivenjeny tany 
an’efitra, sy mba hifaliany satria Andriamanitra no nitondra azy 
ho any amin’io taniny io. 

 
Ny Fetin’ny Trompetra dia natao tamin'ny fotoam-pijinjana. Ny 

andro faran’ny Fety, dia hitsangana ao amin'ny tempoly Jesosy 
ka hiteny hoe: 
 

Jaona 7:37b Raha misy olona mangetaheta, aoka izy hana-
tona Ahy ka hisotro. 

 

Ny Fetin’ny Taberankely dia tandindon’ny fiainan’i Kristy. Fo-
toam-pitsaharana ho azy izany. Fotoana ahazoany miaina ao 
amin'ny trano maharitra izany, ary koa mba hampatsiahivana fa 
ny fotoantsika ety dia fandalovana ihany. Fotoana natao hia-
inana amin'ny natiora (ny tany), ary koa, hiainana ao amin'ny 
Fanahy Masina . 
 

Izany dia tandindon’ny zavatra hankafizin’ny mpino mandritra 
ny arivo taona – ilay fotoana tsy misy ady. Miandry an’io ny 
firenena Jiosy rehefa mitsahatra ny "fanjakany" farany. Mamp-
iseho an’io ny andro fahafito fitsaharana- ilay andro izay hanja-
kan’ny fanjakan’Andriamanitra eto an-tany. 
 

Misy mpino sasany hijanona eo amin'ny Fetin’ny Paska ao 
amin'ny famelana. Ny sasany hanohy ny fanandraman’ny pen-
tekosta. Fa mbola misy koa, tsy maintsy miditra ao amin'ny ta-
nàna, ary mametraka ny fanjakan’Andriamanitra eto an-tany. 
 

Ho antsika, io fotoana io, dia fotoana andraisana ny lovantsika 
nampanantenaina, mandeha ao anatin’ny fifehezana, ary 
mampandroso amin-kery ny fanjakan’Andriamanitra eto an-
tany. 

 

MPANJAKA SY MPISORONA MANDRAKIZAY 
 

Ireo fanatitsika ara-panahy 
 

� Ny Vatantsika 
 

Romana 12:1 Koa amin’izany mangataka aminareo aho, ry 
rahalahy, noho ny famindrampon’Andriamanitra, mba ha-
tolotrareo ny tenanareo ho fanatitra velona, masina, si-
trak’Andriamanitra, dia fanompoam-panahy mety hataona-
reo izany. 

 
� Ny Fanomezantsika 

 

Filipiana 4:18 Fa manana ny zavatra rehetra aho sady ma-
nana amby ampy aza; feno aho, rehefa nandray tamin’i 
Epafrodito ilay zavatra nampitondrainareo, dia hanitra an-
kasitrahana, fanatitra tian’Andriamanitra sady ankasitra-
hany. 

 

� Fiderana 
 

Hebreo 13:15 Koa aoka isika hanatitra ny fanati-piderana 
amin'ny alalany ho an'Andriamanitra mandrakariva, dia ny 
vokatry ny molotra izay manaiky ny anarany. 
 
Salamo 116:17 Hianao no haterako fanati-pisaorana, Ary 
ny anaran’i Jehovah no hantsoiko. 
 

� Manangan-Tanana  

Salamo 141:2 Aoka hankeo anatrehanao mandrakariva toy 
ny ditin-kazo manitra ny fivavako, Ary ho toy ny fanatitra 
hariva ny fanandratako ny tànako! 

 
� Fahamarinana 

 
Salamo 4:5 Manatera fanati-pahamarinana, Ary matokia 
an’i Jehovah. 

 
� Fifaliana 

 

Salamo 27:6 Koa dia hisandratra ambonin’ny fahavaloko 
manodidina ahy ny lohako, Ka hanatitra fanatitra hihobiana 
ao an-dainy aho; Hihira sy hankalaza an’i Jehovah aho. 

                                                                                                         (Version Semeur) 

� Fo Torotoro sy mangorakoraka 
 

Salamo 51:17 Ny fanatitra ho an’Andriamanitra dia fanahy 
torotoro; Ny fo torotoro sy mangorakoraka, Andriamanitra 
ô, tsy mba ataonao tsinontsinona. 
 

Manan-danja amintsika ny mahafantatra ny asan’ny mpanjaka-
sy ny mpisorona (pretra) ao amin'ny Testamenta Taloha, satria 
ny mpino ankehitriny dia natao ho mpanjaka sy mpisorona 
avokoa. 
 

Apokalipsy 1:5,6 ary avy amin’i Jesosy Kristy, Vavolombe-
lona marina sy Lahimatoa amin’ny maty ary Lehiben’ny 
mpanjaka amin’ny tany. Ho an’izay tia antsika ka namaha 
antsika ho afaka amin’ny fahotantsika tamin’ny rany, sady 
efa nanao antsika ho fanjakana, dia mpisorona ho 
an’Andriamanitra Rainy,--ho Azy anie ny voninahitra sy ny 
fanjakana mandrakizay mandrakizay. Amena.     

(Semeur) 
 

Amin'ny maha-mpisorona antsika, dia manana asa fitoriana 
tokony hotanterahina isika. Amin'ny maha-mpanjaka antsika 
indray dia tsy maintsy mahafehy ny tany isika. Tsy maintsy 
mampihatra ny fahefana ara-panahy voavao isika ary man-
drondana ny manda eo amin'ny fianan’ny olona sy ny fi-
tondran’ity tany ity. Tsy maintsy miaina tahaka ny mpanjaka 
isika eto amin’ity fiainana ity. 
 
Romana 5:17 Fa raha ny fahadisoan’ny olona anankiray no 
nanjakan’ny fahafatesana noho ny nataon’ny anankiray, 
mainka izay mahazo ny haben’ny fahasoavana sy ny fa-
nomezan’ny fahamarinana no hanjaka amin’ny fiainana 
noho ny nataon’ny Anankiray, dia Jesosy Kristy. 
 
Miaina toy ny mpanjaka isika amin'ny alalan'ny fijoroana vavo-
lombelona, sy ny fitoriana filazantsara amin’izao tontolo izao 
ary ny iraka rehetra. Nomeny antsika ny firenena rehetra ho toy 
ny lova. 
 
Salamo 111:6 Ny herin’ny asany nasehony tamin’ny olony, 
Tamin’ny nanomezany azy ny lovan’ny jentilisa. 

 
Rehefa miverina eto an-tany indray Jesosy hametraka ny fan-

jakany,dia manjaka mandritra ny arivo taona miaraka Aminy 
eto amin’ity tany ity koa isika. 
 
Apokalipsy 2:26,27a Ary izay maharesy ka mitandrina ny 
asako hatramin’ny farany dia homeko fahefana amin’ny 
jentilisa; ary hiandry azy amin’ny tehim-by izy ka hanoroto-
ro azy... 
 
1 Korintiana 6:2,3 Sa tsy fantatrareo fa ny olona masina dia 
hitsara izao tontolo izao? Ary raha hitsara izao tontolo izao 
hianareo, moa tsy mendrika hitsara izay zavatra madinika 
indrindra va hianareo? Tsy fantatrareo va fa hitsara anjely 
isika? mainka fa izay zavatra momba izao fiainana izao. 
 
Amin'ny maha-mpisorona antsika, dia manana adidy hiasa toy 
ny mpisolo tena Azy isika eo anoloan’ny olona. Tsy maintsy 
manome an’Andriamanitra tsy tapaka ny dera isika. Tokony ho 
mpiasan’Andriamanitra isika amin'ny alalan'ny fanomezam-
pahasoavan’ny fisoronana. Tokony ho mpisorona mahasolote-
na an’Andriamanitra eo anatrehan’ny very isika. 
 
Ny asa masina voatokana ho an’ny Levita dia tokony ho asant-
sika koa amin'ny maha-mpisorona mpino antsika.   

 
Ny fisoronan’ny Levy 

Rehefa nentin’Andriamanitra nivoaka ny tany Egypta ny za-
nak’Isiraely ka nomen’Andriamanitra ny lalàna, dia navahana 
ny fokon’ny Levy mba hatao pretra (mpisorona). Maro ny mpi-
sorona fa ny Mpisoronabe kosa dia iray ihany tamin’izany. Mpi-
sorona ireo olona ireo satria teraka tao amin'ny fokon’ny Levy. 
Tsy nofantenan’Andriamanitra manokana ho pretra izy. 
 
Ny Mpisoronabe dia maneho an’i Kristy. Tsy ho voatantarant-
sika eto ny momba ny lamba, kanefa kosa dia tena tsara ny 
mianatra ny dikan’ny singa tsirairay aminy. 
 
Ny Mpisoronabe ihany no mandeha miditra ao amin'ny Fitoer-
ana Masina indrindra amin’ny andro Fanavotana ary mamafy 
ny ran’ny sorona eo amin'ny seza fiandrianan’ny fahasoavana 
ho an’ny fahotan’ny vahoaka. Toy izao no namehezan’ny 
mpanoratra ny Hebreo izany ho antsika. 
 
Hebreo 9:7 Fa ny faharoa kosa no idiran’ny mpisoronabe 
irery ihany indray mandeha isan-taona; ary izy aza dia tsy 
miditra, raha tsy mitondra ra, izay ateriny noho ny amin’ny 
tenany sy ny fahadisoana nataon’ny olona amin’ny tsi-
fahalalana. 
 
Hatramin’ny fotoana nanomezana ny lalàna, ny taranaky ny 
Levy dia voadidy ho mpisorona. Kanefa, rehefa tonga Jesosy, 
dia tsy mba taranak’i Aarona akory Izy. Tsy avy amin'ny tara-
nak’i Levy koa. Avy amin'ny taranak’i Joda i Jesosy- avy ami-
n'ny Davida, nefa voalaza fa mpisorona araka fanaon’i Melki-
zedeka.  

Nahoana? 
 
Ny asa fisoronan’ny Levita dia fisoronana hetsika – atao – asa. 
Izany dia fisoronan’olona manatanteraka ny asan’ny Lalàna. 
Nilaza ny mpanoratra ny bokin’ny Hebreo fa "eo ambanin’ny 
didy momba ny nofo" izy ireo. 
 
Hebreo 7:16  izay natao tsy araka ny lalàn’izay didy momba 
ny nofo, fa araka ny herin’ny fiainana tsy manam-
pahataperana. 

 

Ny teny hoe "nofo" dia midika hoe vatana – mandalo ihany. 
Mpisorona mandritra ny fotoana voafetra fotsiny izy. Mpa-
natanteraka ny teny midina fotsiny izy. Aoka izay hazava tsara. 

 

Araka ny fanaon’i Melkizedeka 
 

� Iza moa i Melkizedeka? 
Ao amin'ny Genesisy faha 14 no nanambarana voalohany an’i 
Melkizedeka. 
 

Genesisy 14:18-20 Ary Melkizedeka, mpanjakan’i Salema, 
nivoaka nitondra mofo sy divay; ary izy dia mpiso-
ron’Andriamanitra Avo Indrindra. Dia nitso-drano azy izy 
ka nanao hoe: Hotahin’Andriamanitra Avo Indrindra anie 
Abrama, Dia Andriamanitra Izay nahary ny lanitra sy ny ta-
ny; Ary isaorana anie Andriamanitra Avo Indrindra, Izay efa 
nanolotra ny fahavalonao teo an-tànanao. Dia nomen’i 
Abrama azy ny ampahafolon’ny zavatra rehetra. 
 

I Melkizedeka dia mpanjaka sady mpisorona. Asehon’ny 
mpanoratra ny bokin’ny Hebreo amintsika bebe kokoa ny 
momba ny fihaonana sy ny mombamomba an’i Melkizedeka 
 

Hebreo 7:1-3 Fa io Melkizedeka io, izay mpanjakan’i Sale-
ma sy mpisoron’Andriamanitra Avo Indrindra, ilay nitsena 
an’i Abrahama, rehefa niverina avy nandresy ny mpanjaka 
maro izy ka nitso-drano azy, sady nomen’i Abrahama ny 
ampahafolon’ny zavatra rehetra aza (voalohany, raha adika 
ny anarany, dia Mpanjakan’ny fahamarinana, dia vao 
Mpanjakan’i Salema koa, izany hoe: Mpanjakan’ny fiada-
nana; tsy manan-dray, tsy manan-dreny, tsy manana tanta-
ram-pirazanana, tsy manana voalohan’andro na faran’ny 
fiainana, fa natao tahaka ny Zanak’Andriamanitra), izy dia 
mitoetra ho mpisorona mandrakariva. 
 

Tsy nanana ray i Melkizedeka, tsy nanana reny ary tsy nisy fia-
viana, tsy nisy fiandohana ary tsy nisy koa fiafarana. Noho ireo 
antony maro ireo, dia maro no mihevitra fa i Melkizedeka dia fi-
sehoan’i Kristy tao amin'ny Testamenta Taloha.  

 

� Toy ny ahoana no halehibeny? 
Ny halehiben’i Melkizedeka dia norefesina amin’ny fifidi-
anan’Andriamanitra an’i Abrahama, ilay nataony ho rain’ny fi-
anakaviana marobe, tranainy indrindra amin’ny teny fikasana 
ny amin’ny fihavian’i Kristy, lehilahy manankarena be, nefa dia 
notsofin’i Melkizedeka rano. Ary tao amin’i Abrahama, ny mpi-
soron’ny Levy rehetra mbola ho avy, dia nandray avy amin’ny 
fisoronana lehibe noho ny azy. Mbola averina ihany, fa ny boky 
ho an’ny Hebreo no angalantsika fampianarana eto. 

Hebreo 7:4-7 Ary hevero ny halehiben’io lehilahy io, izay 
nomen’i Abrahama patriarka ny ampahafolon’izay tsara 
tamin’ny zavatra nobaboina. Ary izay avy tamin’ny tara-
nak’i Levy ka mandray ny fisoronana no mahazo teny haka 
ny fahafolon-karena amin’ny olona araka ny lalàna, dia 
amin’ny rahalahiny izany, na dia teraky ny kibon’i Abraha-
ma aza ireny; nefa izay tsy isan’ny firazanan’ireo akory no 
nandray ny fahafolon-karena tamin’i Abrahama sy nitso-
drano ilay nanana ny teny fikasana. Ary tsy azo lavina 
akory anefa fa ny kely no mahazo fitahiana amin’ny lehibe 
noho ny tenany. 

 

Faminanian’i Davida 
Naminany i Davida mahakasika ny fisoronan’i Melkizedeka. 
Mariho tsara fa ity mpisorona ity dia nofidin’Andriamanitra  - ni-
anianana - ary mpisorona mandrakizay. 
 

Salamo 110:4 Efa nianiana Jehovah ka tsy hanenina: Hia-
nao no Mpisorona mandrakizay, Araka ny fanaon’i Melki-
zedeka. 

 
Nohamafisina tao amin'ny Hebreo 

Nohamafisin’ny mpanoratra ny boky ho an’ny Hebreo io fami-
naniana io. 
 

Hebreo 5:6-10 ary toy ny lazainy eo amin’ny teny hafa koa 
hoe: ,,Hianao no Mpisorona mandrakizay Araka ny fanaon’i 
Melkizedeka’’. Tamin’ny andron’ny nofony, raha nanao 
fivavahana sy fangatahana nomban’ny fitarainana mafy sy 
ny ranomaso be tamin’izay nahavonjy Azy tamin’ny fa-
hafatesana Izy, sady voahaino noho ny fahatahorany 
an’Andriamanitra, dia nianatra fanarahana tamin’izay fa-
horiana nentiny Izy, na dia Zanaka aza; 
 

 ary rehefa natao tanteraka Izy, dia tonga loharanon’ny fa-
monjena mandrakizay ho an’izay rehetra manaraka Azy, fa 
notononin’Andriamanitra hoe Mpisoronabe ,,araka ny fa-
naon’i Melkizedeka. 

 
Fanovana ny Fisoronana sy Lalàna 
 

Rehefa maty ka natsangana Jesosy, dia vita ny asa fiso-
ronan’ny Levy. Feno tanteraka ny sorona nataon’i Jesosy. Ny 
fisoronan’ny Levy sy ny sorony dia tsy ilaina intsony. 
 

Hebreo 7:11,12 Koa raha nisy fanatanterahana tamin’ny fi-
soronan’i Levy (fa tamin’izany no nahazoan’ny olona ny la-
làna), ahoana no mbola ilana mpisorona hafa hiseho araka 
ny fanaon’i Melkizedeka ihany, izay tsy hotononina ho ara-
ka ny fanaon’i Arona? Fa raha ovana ny fisoronana, dia tsy 
maintsy ovana koa ny lalàna. 
 
Fa ny fisoronana araka ny fanaon’i Melkizedeka kosa dia ma-
haritra mandrakizay. Mandrakizay io sorona io. 
 
Hebreo 7:24-27 fa Izy kosa dia manana fisoronana tsy dim-
basana, satria maharitra mandrakizay Izy; koa amin’izany 
dia mahavonjy tokoa izay manatona an’Andriamanitra 

amin’ny alalany Izy, satria velona mandrakizay hanao fifo-
nana ho azy. Fa Mpisoronabe tahaka izao no miendrika ho 
antsika: dia Izay masina, tsy misy tsiny, tsy misy loto, voa-
saraka amin’ny mpanota ka natao avo noho ny lanitra, Izay 
tsy mila hanatitra fanatitra isan-andro tahaka ny 
ataon’ireny mpisoronabe ireny, voalohany noho ny otan’ny 
tenany, dia vao noho ny an’ny olona kosa; fa izany dia na-
taony indray mandeha ihany, raha nanatitra ny tenany Izy. 

 
Mpisorona Ankehitriny 

Ny mpisorona tamin'ny fotoan’ny Testamenta taloha dia tandi-
don’ilay tena Mpiosorona marina. Namita tanteraka ny sorona i 
Jesosy. Tsy ilaina hanao fisoronana na hisolo tena antsika any 
amin'Andriamanitra intsony ankehitriny ny mpisorona. 
 
Ao  amin'ny bokin’ny Apokalypsy, dia mahita isika fa isika izao 
no mpanjaka sy mpisorona. Tsy maintsy manao sorona 
amin'ny alalan'ny Fanahy Masina isika. Tokony hanjaka mi-
araka amin’i Kristy isika. 
 
Apokalipsy 1:6 sady efa nanao antsika ho fanjakana, dia 
mpisorona ho an’Andriamanitra Rainy, ho Azy anie ny vo-
ninahitra sy ny fanjakana mandrakizay mandrakizay. Ame-
na! 
 
Apokalipsy 17:14 Ireo dia hiady amin’ny Zanak’ondry, ary 
ny Zanak’ondry haharesy azy, satria Tompon’ny tompo sy 
Mpanjakan’ny mpanjaka Izy, ary haharesy azy koa izay 
momba Azy, dia olona voantso sy voafidy ary mahatoky. 
 
Jesosy no Tompo, ny mpino rehetra koa dia tompo. 
 
Mpanjaka Jesosy, fa ny mpino koa dia mpanjaka. 
 
Naoty: raha mila fanampim-pampianarana bebe kokoa mikasika ny ta-
bernakely, ny fanolorantena, ny fanomezana sy ny mpisorona, dia& am-
pirisihina hamaky ny boky Pattern for Living, par Alex W. Ness. 

 
FANONTANIANA FAMERENAN-DESONA 
1. Ataovy ny lisitry ny fety fiton’ny Isiraely. 
 
 
2. Soritsorito ny dikan’ny Fetin’ny Trompetra. 
 
 
3. Inona no asa amin'ny maha-mpanjaka sy maha-mpisorona antsika ankehitriny? 

Lesona Fahafito 
  

Maherifon’ny Testamenta Taloha 
 
Maro ireo mahery fo hita ao amin'ny Testamenta Taloha – na 
vavy na lahy, izay tokony ho haintsika sy alaintsika tahaka. Tsy 
misy mahasolo ny famakiana ny tantaran’izy ireny ao amin'ny 
Baiboly. 
 
Rehefa mamaky ny zontram-pianan’ireo mahery fo ao amin'ny 
Testamenta Taloha ireo isika dia, tokony mba hanontany tena 
hoe: "Inona no dia nahasamihafa ny fiainan’izy ireo amin'ny 
an’ny hafa manodidina azy? Inona ny zavatra azoko hianarana 
avy amin'ny fiainany?". Tena zava-dehibe ny zava-bitany, ka 
afaka ny hianatra bebe kokoa avy aminy isika amin'ny fahala-
lana azy ireo. 
 
Ao amin'ny Hebreo 11 no anomezan’ny mpanoratra amintsika 
ny famintinana mahaliana ireo mahery fo ireo. Ka toy izao no 
amaranany azy: 
 
Hebreo 11:32-34 Ary inona koa no holazaiko? Fa ho lany 
ny andro, raha milaza an’i Gideona sy Baraka sy Samsona 
ary Jefta aho, Davida koa sy Samoela ary ny mpaminany, 
- izay nandresy fanjakana tamin’ny finoana,  
- niasa fahamarinana,  
- nahazo teny fikasana,  
- nanakombona ny vavan’ny liona,  
- namono ny fidedadedan’afo,  
- afaka tamin’ny lelan-tsabatra,  
- raha nalemy dia nampahatanjahina,  
- tonga nahery tamin’ny ady,  
- dia nampandositra ny miaramilan’ny firenena hafa. 
 
Ny finoana no tena zavatra iraisan’ireo mahery fo ireo. Olona 
tsotra mety ho solafaka ihany izy. Kanefa nandingana izany fa-
halemena izany izy ary niaina tamim-pinoana.  

 
ENOKA – NIARAKA TAMIN'ANDRIAMANITRA  
Fizahana : Genesisy 4:17,18; 5:19-25; Joda 1:14 
 

Tsy Mety maty! 
 
Niaina nandritra ny 365 taona, tany amin'ny fotoana talohan’ny 
safodrano i Enoka. Niaina tao anatin’ny fotoana izay nilomano-
san’ny zanak’olombelona tao anaty fahotana be, ka nahatonga 
an’Andriamanitra hitsara azy ireo sy ny tany tamin'ny sa-
fodrano. Kanefa i Enoka dia "niaraka tamin'Andriamanitra.". 
 

Genesisy 5:24 Ary niara-nandeha tamin’Andriamanitra 
Enoka; ka tsy hita izy, fa nentin’Andriamanitra. 
 

Tsy maty i Enoka! Nandeha teto an-tany izy ary dia lasa tsy hi-
ta. Ny mpanoratra ny Hebreo no milaza fa ny finoana no naha-
tonga an’izany. 
 

Hery: 
   Fisakaizana ami-
n'Andriamanitra 

Hebreo 11:5a  Finoana no namindrana an’i Enoka tsy hiha-
ran’ny fahafatesana; ka dia tsy hita izy, satria nafin-
dran’Andriamanitra... 
 

Araka ny Baiboly, dia roa ihany – i Enoka sy i Élia – no tsy 
nandalo fahafatesana. 
 

Faminanian’i Enoka 
Ao amin'ny bokin’i Joda, no ahitantsika ny faminanian’i Enoka 
izay mbola tsy tanteraka. Tsara ny ahafantarana fa ny fam-
inanian’i Enoka dia manambara ny Fahatongavana Faharoan’i 
Kristy. 
 

Joda 1:14 Ary Enoka koa, ilay fahafito nandimby an’i Ada-
ma, dia efa naminany ny amin’ireny olona ireny ka nanao 
hoe: ,,Indro, tonga Jehovah mbamin’ny masiny tsy omby 
alinalina. 

 
NOA – ILAY MPANAMBOATRA NY SAMBO FIARA 
Fizahana : Genesisy 5:29; 6-9 
 

120 Taon’ny Finoana sy Fankatoavana 
 
Raha nanamboatra ny sambo fiara i Noa, dia nandeha tamim-
pinoana sy fankatoavana nandritra ny 120 taona tao anatin’ny 
fotoana izay nanjakan’ny ratsy teto an-tany. Manambara amint-
sika ny Baiboly fa ratsy avokoa ny zavatra rehetra teto an-tany. 
 
Genesisy 6:5 Ary hitan’i Jehovah fa be ny faharatsian’ny 
olona tambonin’ny tany, ka izay fisainana rehetra avy 
amin’ny fony dia ratsy ihany mandritra ny andro. 
 
Na dia voadidin’izany faharatsiana be izany aza anefa i Noa, 
dia mamaky isika hoe: 
Genesisy 6:9b Noa dia lehilahy marina sady tsy nisy tsiny 
teo amin’ny olona niara-belona taminy; eny, niara-nandeha 
tamin’Andriamanitra Noa. 

 

Nandeha tena teo akaikin’Andriamanitra i Noa, ka dia afaka 
nanankinan’Andriamanitra ny planin’ny sambo fiara izay hiton-
dra ny fahafahana ho an’ny ankohonany sy ny biby. 
 

Tena olombelona i Noa. Fa nandeha tam-pinoana izy tahaka 
izay ataontsika koa. Nifandimby ny taona, nandritra ny fitopolo 
taona mahery, dia niasa nandrafitra zavatra hafahafa izy, izay 
inoany fa afaka hitsingevana rehefa tonga ny safodrano izay 
hanafotra ny tany rehetra. Tsy mbola nisy nahita izany safo-
drano izany, fa angamba koa tsy mbola nisy nahita izany orana 
izany. Tsy maintsy ho naneso sy nanevateva azy ny mpiara-
belona taminy. Ary azo eritreretina fa toy ny olona efa very 
saina angamba izy.  
 

I Noa dia ohatra velona ny amin’ny olona izay mahafantatra fa 
naheno an’Andriamanitra, ary na dia teo aza ny fanenjehana sy 
ny zavatra misafotofoto, dia tsy nitsahatra ny nino izay 
nolazain’ny Jehovah taminy izy. Izy no ohatry ny finoana ma-
haritra. 

 
Ny fiainany dia voafintin’ny mpanoratra ny boky ho an’ny He-

Hery: 
Faharetana 
Fisakaizana amin'An-
driamanitra  

Fahalemena: 
   Fahamamoana 

breo. 
 
Hebreo 11:7 Finoana no nanamboaran’i Noa sambo-fiara 
hamonjena ny ankohonany, fa natahotra izy, rehefa noto-
roan’Andriamanitra hevitra ny amin’ny zavatra tsy mbola 
hita; koa izany no nanamelohany izao tontolo izao sy naha-
tongavany ho mpandova ny fahamarinana araka ny finoa-
na. 

 
ABRAHAMA – ILAY MPIFINDRA MONINA ARA-PANAHY 
Fizahana : Genesisy 12-25:10 

 
Naoty: Novain’Andriamanitra ho Abrahama ny anaran’i Abrama rehefa 99 
taona izy. Mba hahamora ny fampianarana, dia Abrahama no ampiasaina. 

 
Sakaizan’Andriamanitra – Rain’ny Firenena Maro 
 

Maro ny boky nosoratana mahakasika an’i Abrahama. Ny fino-
any sy ny fankatoavany tamin'ny nifindrafindrany monina dia 
tsy manam-paharoa. Hozaraina amintsika ny fandreseny sy ny 
fahalemeny. Tena olona tso-po i Abrahama, kanefa dia izy no 
nofidin’Andriamanitra ho rain’ny firenena maro. 
 

Toy izao no amintinan’ny mpanoratra ny boky ho an’ny Hebreo 
ny fiainany: 
 

Hebreo 11:8-11 Finoana no naneken’i Abrahama, rehefa 
nantsoina, hiainga hankany amin’izay tany ho azony ho lo-
va; ka dia niainga izy, nefa tsy fantany izay halehany. 
 

Finoana no nivahiniany tany amin’ny tany nolazain’ny teny 
fikasana, toy ny any an-tanin’olona, mitoetra an-day, mba-
min’isaka sy Jakoba, mpiara-mandova izany teny fikasana 
izany aminy; fa nanantena hahazo ny tanàna misy fanore-
nana izy, Andriamanitra no Tompo-marika sy Mpanao iza-
ny.  
 

Ary na Saraha aza, dia finoana koa no nandraisany hery 
hanan-anaka, rehefa nitsaha-jaza izy, satria nataony fa ma-
hatoky Ilay efa nanome ny teny fikasana. 

 

Mahare matetika ny finoan’ny Abrahama isika, kanefa dia tsara 
ny manamarika fa ny mpanoratra ny boky ho an’ny Hebreo dia 
milaza koa ny finoan’i Saraha. 
 

Tamin'ny alalan'ny mpaminany Isaia, dia niteny Andriamanitra 
fa i Abrahama dia namany. 
 

Isaia 41:8 Fa hianao kosa, ry Isiraely mpanompoko, Sy Ja-
koba, izay nofidiko, Taranak’i Abrahama sakaizako! 

 

Nantsoin’Andriamanitra 
Tsy milaza amintsika ny tantaran’i Abrahama ny Baiboly afa-tsy 
ny fihaviany, talohan’ny faha fitopolo taonany, rehefa nilaza 
taminy tao amin'ny tananan’ny Ora Andriamanitra ary niteny 
taminy hiala tao amin’io tanàna io. 
 
Genesisy 12:1-3 Ary hoy Jehovah tamin’i Abrama: Mande-
hana miala amin’ny taninao sy ny havanao ary ny tra-
non’ny rainao hankany amin’ny tany izay hasehoko anao; 
dia hahatonga anao ho firenena lehibe Aho sady hitahy 

Hery: 
Fankatoavana 
Fandraisana olona 
Mahalala ny la-
lan’Andriamanitra  
Manalalana ny hafa 
Fahalala-tànana 

Fahalemena: 
tahotra(ny fahafatesa-
na, noho ny hatsara ta-
rehy loatr’i Saraha) 

anao sy hahalehibe ny anaranao; ary ho fitahiana tokoa 
hianao; ary hitahy izay manisy soa anao Aho, fa hanozona 
izay manozona anao; ary aminao no hitahiana ny firenena 
rehetra ambonin’ny tany. 

 

Misy karazany telo ny fampanantenan’Andriamanitra tamin’i 
Abrahama. 
 

� Hanome azy firenena Izy. 
� Izy dia ho rain’ny firenena lehibe. 
� Izy no hitahiana ny olona rehetra maneran-tany. 

 

Na dia tsara toy inona aza izany fampanantenana izany, dia tsy 
tena manokana. Nanana safidy i Abrahama. Afaka hino 
an’Andriamanitra izy, hiala ireo olom-pantany ka hifindra moni-
na amin'ny toerana tsy mbola fantatra ka dia mandeha am-
pinoana fotsiny, na izy mijanona teo amin’izay nisy azy ihany. 
Fa ny valin-teniny dia ny finoana sy ny fankatoavana. 
 

Genesisy 12:4a Dia nandeha Abrama araka izay efa 
nolazain’i Jehovah taminy... 
 

Tsy nilaza tamin’i Abrahama Andriamanitra, talohan’ny nialany 
an’i Ora, hoe hanome tany azy. Fa ny nolazainy azy fotsiny dia 
handeha am-pinoana, mamakivaky ny tanin’ny Kanana, man-
deha mitety tany toy ireny mpifindra monina ireny. 
 

Nitsodrano azy tsy an-kiato Andriamanitra ary nanome azy ha-
rena be, kanefa dia tsy mba nanan-janaka izy- tsisy mpandova. 
Tamin'ny farany anefa, enina amby folo taona taorian’ny nam-
panantenan’Andriamanitra azy fa ho rain’ny firenena lehibe izy, 
tamin'ny alalan'ny Hagara dia nanana anaka lahy izy, Isimaela. 
 

Ny vahoaka arabo rehetra dia taranak’i Isimaela. Kanefa tsy I 
Isimaela ilay zaza nampanantenaina, izay hahazahoan’ny 
firenena rehetra fitahiana. 

 

Teraka i Isaka 
Lasa ihany ny telo amby folo taona, ary dia nohavao-
zin’Andriamanitra ny teny fikasany tamin’i abrahama. 
 

Genesisy 17:1,4-6 Ary rehefa sivy amby sivi-folo taona Abrama, 
dia nisehoan’i Jehovah izy ka nitenenany hoe: Izaho no Andria-
manitra Tsitoha; mandehana eo anatrehako, ka aoka ho tsy misy 
tsiny hianao. Raha ny amiko, dia, indro, aminao ny fanekeko, ka 
ho tonga rain’ny firenena maro hianao. Ary ny anaranao tsy 
hatao hoe Abrama intsony, fa hatao hoe Abrahama, satria efa na-
taoko ho rain’ny firenena maro hianao. Dia hahamaro ny tarana-
kao indrindra Aho, ka hataoko ho firenena maro hianao; ary hisy 
mpanjaka hiseho avy aminao. 
Genesisy 21:5 Ary efa zato taona Abrahama, raha niteraka 
an’isaka zanany izy. 
 

Ny dikan’ny hoe Abrahama dia, rain’ny vahoaka marobe. 
 
 

 

Ny sorona 
Nanohy nino an’Andriamanitra i Abrahama, ary dia niandry te-
lopolo taona vao nahazo an’i Isaka. Ary raha mbola mpitovo iny 
Isaka, dia niteny tamin’i Abrahama Andriamanitra. Ilay mpano-

ratra tantara jiosy, Josephus, dia nanambara fa teo amin'ny 
faha dimy amby roampolo taonany teo ho eo i Isaka tamin’io.  
 
Genesisy 22:1,2 Ary rehefa afaka izany zavatra izany, dia 
nizahan’Andriamanitra toetra Abrahama, ka hoy Izy tami-
ny: Ry Abrahama ô! ary hoy izy: Inty aho.  
 
Ary hoy Izy: Ento ny zanakao, ny lahitokanao, izay tianao, 
dia Isaka, ka mankanesa any amin’ny tany Moria; ary atero 
any izy ho fanatitra dorana ao amin’ny tendrombohitra 
anankiray izay holazaiko aminao. 
 
Tena sarotra mihitsy ny hieritreritra izay zavatra nahazo an’i 
Abrahama tamin’io fotoana io. Andriamanitra...  ilay Sakaiza-
ny...  rehefa niandry nandritra ny fotoana ela amin'ny hahazoa-
ny io zazan’ny fampanantenana io... ilay mpandova azy... dia 
izao asain’Andriamanitra hatao sorona izao indray? 

 
Finoana sy Fankatoavana 

Inona no valin-tenin’i Abrahama? Dia mbola ny fankatoavana 
sy ny finoana ihany. 
 
Genesisy 22:3 Ary nifoha maraina koa Abrahama, dia nanisy la-
sely ny borikiny ka nitondra zatovony roa lahy koa niaraka tami-
ny sy Isaka zanany; ary namaky ny hazo hataina amin’ny fanati-
tra dorana izy, dia niainga ka nankany amin’ny tany izay efa no-
lazain’Andriamanitra taminy. 

 
Tsapantsika ny finoany rehefa mamaky izay lazainy tamin'ny 
tovolahy anankiroa izy rehefa nandao azy. 
 
Genesisy 22:4,5 Nony tamin’ny andro fahatelo Abrahama 
dia nanopy ny masony ka nahatazana ny tany tery lavitra 
ery. Ary hoy Abrahama tamin’ny zatovony: Mijanòna eto 
amin’ny boriky hianareo, fa izaho sy ny zazalahy handeha 
hankery; ary hivavaka izahay, dia hiverina eto aminareo 
indray. 
 

Hiverina eo aminao izahay. Lasa ihany Abrahama hanatante-
raka ny sorona nampanaovin’Andriamanitra azy; fa mbola na-
nohy nino ihany izy fa mbola ho rain’ny firenena maro. 
 

Tsapantsika ny finoany rehefa namaly an’i Isaka izy hoe. 
 

Genesisy 22:8a Fa hoy Abrahama: Anaka, Andriamanitra 
no hahita izay ondry hatao fanatitra dorana. 
 

Tamin’ny minitra farany, dia nasehon’Andriamanitra ilay ondry 
ho sorona. 
 

Genesisy 22:11-13 Fa niantso azy Ilay Anjelin’i Jehovah ta-
ny an-danitra ka nanao hoe: Ry Abrahama, ry Abrahama ô! 
ary hoy kosa izy: Inty aho.  
 

Dia hoy Izy: Aza maninjitra ny tànanao amin’ny zazalahy, 
ary aza maninona azy akory hianao; fa hitako izao fa mata-
hotra an’Andriamanitra hianao, ka tsy narovanao tamiko 
ny zanakao, dia ny lahitokanao.  
 

Ary Abrahama niherika nijery, ka, indro, nisy ondrilahy teo 

ivohony, voasangazotry ny kirihitrala ny tandrony; dia lasa 
Abrahama ka naka ny ondrilahy ary nanatitra azy ho fanati-
tra dorana ho solon’ny zanany. 

 
Eo amin’io sorona io, dia aseho antsika ny sary mahafina-
ritr’Andriamanitra Ray manome ny Zanany atao sorona ho 
an’izao tontolo izao. Raha mijery ara-jeografika isika dia hahita 
fa ny soron’io ondry nisolo vaika io dia notanterahina teo ami-
n'ny toerana izay namantsihana an’i Jesosy teo amin'ny hazo 
fijaliana an-jato taonany maro taty aoriana. 

 

JAKOBA – ILAY NIHAZO NY FIZOKIANA 
Fizahana : Genesisy 25:21-49:33 
 

Ny hoe Jakoba lasa Isiraely 
Misy toa mifanohitra be ihany ny fiainan’i Jakoba. Ny anarany 
dia midika hoe mpisongona, ary ny fiainany dia manomboka 
amin’izany. Ary hoy koa Andriamanitra, "Jakoba ilay tiako." 
 

Ny tantarany dia tantaran’ny lehilahy iray sy vehivavy iray izay 
miezaka ny hahatanteraka ny planin’Andriamanitra. Izany dia 
tantaran’ny olona manandrana hanatanteraka eo amin'ny vata-
na izay notanterahin’Andriamanitra tamin'ny fanahy. Tena oha-
tra tsara tokoa izany fiainana voaova tamin'ny alalan'ny he-
rin’ny fahalalana an’Andriamanitra izany. 

 

Talohan’ny nahaterahan’ireo kambana, Esao sy Jakoba, dia 
izao no lazain’Andriamanitra mahakasika azy. 
 

Genesisy 25:23 Ary hoy Jehovah taminy: Firenena roa no 
ao an-kibonao; Ary vahoaka roa toko no hisaraka hatrao 
am-bohokanao; Ary ny vahoaka iray toko hahery noho ny 
iray toko. Ka ny zokiny hanompo ny zandriny. 
 

Niteny Andriamanitra hoe: "Ny zokiny no hanompo ny zandri-
ny," kanefa ao amin'ny Genesisy 25, dia hitantsika ny fandre-
sen’i Jakoba lahatra an’i Esao amin'ny hanomezany azy ny fi-
zokiana ho takalon’ny sakafo iray lovia. Ao amin'ny Genesisy 
27, no hamakiantsika ny fomba ratsy nampiasain’i Rebeka sy 
Jakoba hangalarana ny fitahiana fanome ny lahimatoa tamin’i 
Esao, ilay zanaka. Nandainga tamin'ny rainy i Jakoba, ary dia 
sahy nampiasa ny anaran’Andriamanitra mihitsy aza tao ana-
tin’ny laingany. Nandray ny fitahiana izay tokony ho an’i Esao 
izy, fa tato aoriana, noho ny tahotra mafy ny ainy dia lasa nit-
soaka izy. 

 

Fahitana tao Betela 
Na dia tao anatin’ny fitsoahana ny valifatin’ny rahalahiny aza 
izy, dia nahita fahitana tao Betela i Jakoba. 
 

Genesisy 28:12-15 Ary nanonofy izy, ka, indro, nisy tohatra nio-
rina tamin’ny tany, ka nipaka tamin’ny lanitra ny lohany; ary, in-
dreo, nisy anjelin’Andriamanitra niakatra sy nidina teo aminy. 
 

Ary, indro, Jehovah niseho teo amboniny ka nanao hoe: Izaho no 
Jehovah, Andriamanitr’i Abrahama rainao sy Andriamanitr’Isaka; 
ny tany izay andrianao dia homeko anao sy ny taranakao; ary ny 
taranakao ho be tahaka ny vovoka amin’ny tany; dia hiely any 
andrefana sy any atsinanana ary any avaratra sy any atsimo hia-
nao; ary aminao sy ny taranakao no hitahiana ny firenena rehetra 
ambonin’ny tany. Ary, indro, Izaho momba anao ka hiaro anao 

Hery: 
   Mahalala ny làlan’ An-
driamanitra  
Fahalemena: 
   Mpamitaka 

amin’izay làlan-kalehanao rehetra ary hampody anao indray ho 
amin’ity tany ity; fa tsy handao anao Aho mandra-panaoko izay 
voalazako taminao. 

 
Nohavaozin’Andriamanitra ny fampanantenana izay nataony 
tamin’i Abrahama. Tonga tamin'ny alalan'ny Jakoba ny Mesia. 
 
Genesisy 28:21,22 Dia nivoady Jakoba ka nanao hoe: Raha 
homba ahy Andriamanitra ka hiaro ahy amin’izao làlana 
alehako izao, ary hanome ahy mofo hohaniko sy lamba hi-
tafiako, ka ho tafaverina soa aman-tsara any amin’ny tra-
non’ny raiko aho, dia Jehovah no ho Andriamanitro. Ary ity 
vato izay naoriko ho tsangam-bato ity ho tra-
non’Andriamanitra, ary izay rehetra homenao ahy, dia ho-
meko Anao tokoa ny ampahafolony. 

 
Ilay Mpamitaka Voafitaka 

Tsy tonga lafatra tampoka ny fiainan’i Jakoba. Namitaka an-
drainy izy ary izao kosa dia voafitak’i Labana izay ho lasa rafo-
zany. Nanao fifanarahana taminy i Jakoba fa hiasa ho azy 
mandritra ny fito taona mba hahazoany an’i Rahely ho vadiny, 
kanefa dia nofitahin’i Labana sy Lea, izay tsy iza fa rahavavin’i 
Rahely ihany izy, ary dia voatery hiasa fito taona indray mba 
ahazoana an’i Rahely ho vadiny. 

 
Tamin'ny farany, rehefa nipetraka niaraka tamin’i Labana nan-
dritra ny roampolo taona be izao, izay nahazoan’i Labana tom-
bony be tokoa teo amin'ny fihariany, dia nolazain’Andriamanitra 
I Jakoba hody any amin’ny taniny. 
 
Genesisy 31:13 Izaho no Andriamanitr’i Betela, izay nano-
soranao tsangam-bato sy nivoadianao tamiko; miaingà an-
kehitriny hiala amin’ity tany ity, ka modia any amin’ny tany 
nahaterahanao. 

 
Nankatoa an’Andriamanitra Jakoba, kanefa dia mbola nataho-
tra an’i Esao rahalahiny izy; rehefa nahare fa ho avy i Esao 
miaraka amin’ny efajato lahy hihaona aminy, dia nanomboka 
nivavaka izy! Nampatsahiviny an’Andriamanitra ny fampanan-
tenany. Nivavaka izy amin'ny fiarovana ny vadiny sy ny zana-
ny. 

 



87 

Fivoriana tany Peniela 
Alors qu'il continue de prier à Péniel, Jacob a une réunion per-
sonnelle avec Dieu. Son nom et sa vie furent changés. 
 
Genesisy 32:25-31 Dia Jakoba irery no sisa nitoetra teo; 
ary nisy lehilahy anankiray nitolona taminy ambara-
pahazavaratsin’ny andro. Ary rehefa hitany fa tsy naharesy 
azy Izy, dia notendreny ny foto-peny; ka dia nivika ny foto-
pen’i Jakoba, raha mbola nitolona taminy Izy. Ary hoy Izy: 
Avelao Aho handeha, fa efa mazavaratsy ny andro.  
 
Fa hoy kosa Jakoba: Tsy havelako handeha Hianao, raha 
tsy tahinao aho.  
 
Ary hoy Izy taminy: Iza moa no anaranao? dia hoy izy: Ja-
koba.  
 
Ary hoy indray Izy: Tsy hatao hoe Jakoba intsony ny ana-
ranao, fa Isiraely; satria efa nitolona tamin’Andriamanitra 
sy tamin’ny olona hianao ka nahery.  
 
Dia nanontany Jakoba ka nanao hoe: Masìna Hianao, lazao 
kely izay anaranao. Ary hoy Izy: Ahoana no anontanianao 
ny anarako? Dia nitahy azy teo Izy. 
Ary ny anaran’izany tany izany dia nataon’i Jakoba hoe 
Peniela; fa, hoy izy, efa nahita an’Andriamanitra nifanatrika 
tamiko aho, nefa voavonjy ny aiko. 

 
Jakoba ilay mpamitaka, no lasa Isiraely, ilay miarami-
lan’andriamanitra . Ny taranany dia fantatra amin'ny maha-
vahoakan’isiraely azy, na Israelita. Mbola izany anarana izany 
ihany no ahalalana azy hatramin’izao. 
 

JOSEFA – ILAY MPANAVOTRA FIRENENA 
Fizahana : Genesisy 37-50 
 
Avy amin'ny harena dia lasa nitafy vorokitsay – Indroa 
 

Araka ny itantaran’ny Baiboly ny fiainan’i Josefa, dia toa nahaf-
inaritra be ny fahazazany. Ny rainy, Jakoba, dia nanan-karena 
be ary i Josefa no zanaka tiany indrindra. Mbola zaza izy, dia 
nahazo fisehoana avy tamin'ny Andriamanitra. 
 

Io nofiny io, sy ny fahatsapany ny fitiavan-drainy azy manoka-
na, ary mety koa ho ny avonavony, dia ampy nankahalan’ny 
rahalahiny azy. Natsipiny tao anaty lavaky ny vovo izy, ary avy 
eo dia namidiny ho andevo. 
 

Genesisy 37:28 Ary raha nandalo teo ny Midianita mpan-
dranto, dia nakarin’ny rahalahiny niala tao an-davaka Jose-
fa ka namidiny sekely volafotsy roa-polo tamin’ny Isimaeli-
ta; ary dia nitondra an’i Josefa ho any Egypta ireo. 
 

Tany Egypta, dia lasa mpanaramaso ny trano, ny fananan’ny 
mpanan-karena Potifara, i Josefa. Niaina sy nobeazina tamim-
piadanana izy na dia andevo aza. Kanefa taty aoriana kely dia 
nikasa ny hampanota azy ny vadin’i Potifara. 

Azo atao ve ny mitolona 
amin’Andriamanitra? 
  Eny rehefa atao am-
pinoana sy misy antony 
tsara 
Ohatra: 
  Abrahama 
  Nitolona tamin'Andriama-
nitra ho an’ny sodoma sy 
Gomoro 
 Jakoba 
  Nitolona tamin'Andriama-
nitra hahazoana tsodrano 
  Mosesy 
  Nitolona tamin'Andriama-
nitra ho an’ny za-
nak’Isiraely  

Hery: 
  Fo mitsetra 
  Mpamorona, Milamina,  
  Tsikitsiky lava, azo ianki-
nana 
 
Fahalemena: 
  Avonavona– mirehareha 
ny nofinofiny tamin'ny fi-
anakaviany 

Genesisy 39:7-9 Ary taorian’izany ny vadin’ny tompony 
nanopy ny masony hijery an’i Josefa ka nanao hoe: Avia 
handry amiko.  
 
Dia nandà izy ka nanao tamin’ny vadin’ny tompony hoe: 
Indro, ny tompoko tsy mahalala izay tandremako ato an-
trano, fa izay rehetra ananany dia efa natolony ho andraiki-
tro avokoa. Tsy misy lehibe noho izaho raha amin’ity trano 
ity, ary tsy misy zavatra narovany amiko afa-tsy hianao 
ihany, satria vadiny hianao; koa hataoko ahoana no hanao 
izany, ratsy lehibe izany ka hanota amin’Andriamanitra? 
 
Koa satria nandà foana ny fakam-panahy i Josefa, dia niam-
panga lainga azy ny vadin’i Potifara, ary dia nogadraina izy 
 

Genesisy 39:19,20 Ary rehefa ren’ny tompony ny tenin’ny 
vadiny, izay niteny taminy ka nanao hoe: Araka ireo teny 
ireo no nataon’ilay andevolahinao tamiko, dia nirehitra ny 
fahatezerany. Ary ny tompon’i Josefa dia naka azy ka na-
nao azy tao an-trano-maizina, izay fitoeran’ny mpifatotra 
diso tamin’ny mpanjaka; dia nitoetra tao an-trano maizina 
izy. 
 

Lasa indray ilay zaza nihanta taloha. Ankehitriny dia migadra 
izy. Toa lavitry ny nofy izay nataony izy izao. Mety manontany 
tena angamba izy hoe tena avy amin'Andriamanitra ve ilay 
nofy. Hitany nitsaoka azy ny rahalahiny, kanefa izao dia an-
devo nogadraina izy izao. Mety ho nanontany izy hoe: "Andri-
amanitra o, inona no ratsy nataoko?" 

 

Nandritra izany fotoana izany anefa, dia tsy nitsahatra nihaino 
an’Andriamanitra i Josefa ary nanazava ny nofin’ny olona izy 
tao am-ponja. Taty aoriana, dia nampahitan’Andriamanitra nofy 
i Farao, tsisy olona afaka nandika izany anefa afa-ts’i Josefa. 
Nivoaka ny fonja izy ary nasehon’Andriamanitra azy ny fanaza-
vana ny nofy. Tamin'ny alalan'ny nofy sy ny fanazavany ilay 
mosary amin'ny fotoana ho avy, no nahalasa an’i Josefa ho 
olona itokisan’i Farao. 

 

Tonga tokoa ny mosary araka izay efa nolazain’i Josefa ary dia 
tonga tany Egypta ny vahoaka maroben’ny foko hafa mba haka 
sakafo araka izay efa nandaminan’i Josefa azy. Anisan’izany 
olona tonga izany ny rahalahin’i Josefa. Ary dia nitsaoka azy 
izy ireo araka izay efa hitany tamin'ny nofiny. 

 

Lesona hianarana 
 

Inona no lesona azo tsoahintsika amin'ny fiainan’i Josefa? 
 

Rehefa maneho nofy na fisehoana amintsika Andriamanitra, 
dia tsy maintsy ataony tonga izany. Indraindray, dia tsy hitant-
sika ny fotoan’Andriamanitra sy ny zavatra tsy maintsy miova 
eo amin'ny fiainantsika mba azahoany mampiasa antsika, sy 
hitondra antsika any amin'ny toerana izay hampiasainy antsika.  

 
I Josefa koa dia ohatra tena tsaran’ny famelana izay miasa eo 
amin'ny fiainan’ny mpino. 

 … Dia maneho an’i Kristy  

 
Maneho an’i Kristy ao amin'ny Testamenta Taloha i Josefa. 
 
� Navelany ny fiadanany tao amin'ny hareny ary nandeha 

any an-tany lavitra. 
� Nitondra ny famelana ho an’ny firenena maro izy 
� Namela an-tsitrapo ny rahalahiny izy. 
 
Toy izao no namehezan’i Josefa izay niainany, 
 
Genesisy 50:19,20 Ary hoy Josefa taminy: Aza matahotra; 
fa moa solon’Andriamanitra va aho? Hianareo no nisaina 
hanisy ratsy ahy; fa Andriamanitra kosa nisaina izany ho 
soa, hanao tahaka ny amin’izao anio izao, hamelona olona 
betsaka. 

 
MOSESY – MPANAFAKA TAO AMIN'NY FANANDEVOZANA 
Fizahana : Deoteronomia Eksodosy -  
 

40 Taona tao amin'ny tranon’ny Farao 
 

Teraka andevo i Mosesy, natao tao anaty harona ary nale-
fan’ny reniny teny amin'ny reniranon’ny Neily mba hamonjena 
azy, avy eo vao hitan’i zanakavavin’i Farao. Nobeazina toy ny 
zanak’i Farao izy, fa rehefa tonga ny fotoana, dia hitany marina 
ny olona niaviany. Manazava izany ny mpanoratra ny boky ho 
an’ny Hebreo. 
 

Hebreo 11:24-27 Finoana no nandavan’i Mosesy tsy hatao 
hoe zanaky ny zanakavavin’i Farao, rehefa lehibe izy,-- ni-
fidy mantsy hiara-mitondra fahoriana amin’ny 
olon’Andriamanitra toy izay hanana fifaliana vetivety 
amin’ny fahotana, nanao ny fanaratsiana an’i Kristy ho ha-
rena be lavitra noho ny zava-tsoan’i Egypta, satria nijery 
ny famalian-tsoa izy. Finoana no nandaovany an’i Egypta, 
ka tsy natahorany ny fahatezeran’ny mpanjaka; fa nahari-
tra toy ny mahita Izay tsy hita izy. 

 

40 Taona Niafina Tany an’Efitra 
 

Nitsoaka nankany an’efitra i Mosesy ka niaina tany nandritra ny 
efapolo taona. Ka dia niseho taminy tao amin'ny roimemy nire-
hitra Andriamanitra ka niantso azy hitondra ny olony hivoaka ny 
fanandevozana. 
 
Eksodosy 3:2,4,6,9,10 Ary Ilay Anjelin’i Jehovah niseho 
taminy teo anaty lelafo teo amin’ny roimemy anankiray; dia 
nijery izy, ka, indro, nirehitra afo ny roimemy, kanefa tsy 
nahalevonana... Ary rehefa hitan’i Jehovah fa nivily hizaha 
izy, dia niantso azy tao afovoan’ny roimemy Andriamanitra 
ka nanao hoe: Ry Mosesy, ry Mosesy! 
 

Dia hoy izy: Inty aho.  
 

Dia hoy koa Izy: Izaho no Andriamanitry ny razanao, dia 
Andriamanitr’i Abrahama sy Andriamanitr’Isaka ary An-
driamanitr’i Jakoba. Dia nisaron-tava Mosesy, fa natahotra 
hijery an’Andriamanitra izy.  

Hery: 
  tsotra 
  mahalala ny là-
lan’Andriamanitra  
Fahalemena: 
  Manana toetra ratsy ma-
hatonga fihetsika mahery 
vaika: 
  Namono egyptiana 
  Niady tamin'ny Mpiandry 
ondry 
  Namaky ny vato fisaka 
  Nikapoka ny vato indroa 

Ary ankehitriny, indro, ny fitarainan’ny Zanak’Isiraely dia 
efa mby atỳ amiko, sady efa hitako koa ny fahoriana izay 
ampahorian’ny Egyptiana azy. Koa avia ankehitriny hianao 
hirahiko ho any amin’i Farao hitondra ny Zanak’Isiraely 
oloko hivoaka avy any Egypta. 

 
40 Taona Nitondrana ny Zanak’Isiraely  
 

Tsy misy ohatra tsara indrindra mahakasika ny olona mandeha 
eo ambany fahefan’Andriamanitra toy an’i Mosesy. Nitondra ny 
loza teo amin'ny tranon’i Farao izy. Nanangana ny tanany izy 
ka nizara ny ranomasina. Nametraka ny tehiny tao anaty rano 
mangidy izy ka lasa nadio tsara ny rano. Niresaka tamin'An-
driamanitra izy. Nandresy lahatra an’Andriamanitra izy momba 
ny fiainan’ny vahoakany. Nitondra olona mihoatra ny iray tapi-
trisa izy tany amin'ny tany efitra, nandritra ny efapolo taona. 
Tamin'ny alalany no nahazoantsika ny tabernakely sy ny lalà-
na. Na dia izany aza, dia araka ny vakiantsika ao amin'ny No-
mery, dia olona tena nalemy fanahy i Mosesy – tena nalemy 
fanahy mihoatra ny olona rehetra teto ambony tany. 
 
Nomery 12:3 Ary Mosesy dia lehilahy nalemy fanahy mi-
hoatra noho ny olona rehetra atỳ ambonin’ny tany. 

 

Inona ny toetran’ny mpitondra tokony hianarantsika amin’i Mo-
sesy? Ny fahefana sa ny fanetrentena. Ny fahe-
fan’Andriamanitra dia miseho eo amin'ny olona malemy fanahy. 
Ny fanetrentena dia tsy hoe fiahiana antsika tsy am-
piavonavonana. Ny tena fanetrentena dia tsy fiahiana ny tena 
mihitsy. 
 

I Mosesy no hany olona tokana nalevin’Andriamanitra. 
 

Deoteronomia 34:4-7 Dia hoy Jehovah taminy: Io no tany 
izay nianianako tamin’i Abrahama sy Isaka ary Jakoba hoe: 
Homeko ny taranakao izy; nataoko mahita azy ny maso-
nao, nefa tsy ho tafita ho tonga eny hianao. Ary Mosesy, 
mpanompon’i Jehovah, dia maty teo amin’ny tany Moaba 
araka ny tenin’i Jehovah. Ary naleviny tao an-dohasaha tao 
amin’ny tany Moaba, tandrifin’i Beti-peora, izy; ka tsy misy 
olona mahalala ny fasany mandraka andro-any. Efa roa-
polo amby zato taona Mosesy vao maty; ary tsy pahina ny 
masony, na nihena ny heriny. 
 

DAVIDA – ILAY MPANJAKAN’ISIRAELY LEHIBE INDRINDRA 
 

I Davida dia iray amin'ny olona malaza indrindra ao amin'ny 
tantara.  Tamin'ny nanjakany no nahatraran’ny fanjakan’isiraely 
ny tanjany indrindra. I Davida dia tena nisongadina ao amin'ny 
boky efatrin’ny Testamenta Taloha - 1 sy 2 Samoela, 1 Tantara 
ary ny Salamo. Noho ny maha-manan-danja azy, Jesosy dia 
tsy nantsoina hoe zanak’i Abrahama fa zanak’i Davida. 
 

Ny Fanosorana Azy 
I Davida dia farany amin'ny zanaka lahy miisa fito, kanefa raha 
mbola izy niandry ny ondrin’ny rainy iny, dia nandefa an’i Sa-
moela Andriamanitra hanosotra azy ho mpanjaka manaraka. 

1 Samoela 16:12b,13 Ary hoy Jehovah: Mitsangàna, hosory 
izy, fa io no izy. Ary Samoela nandray ny tandroka feno 
diloilo ka nanosotra azy teo amin’ny rahalahiny; ary ny Fa-
nahin’i Jehovah dia nilatsaka tamin’i Davida hatramin’iny 
andro iny. 
 

Teo noho eo, nantsoina ho any amin'ny tranon’i Saoly Mpan-
jaka i Davida mba hitendry lokanga. Tsy fantantsika hoe hafiri-
ana no nijanonany teo amin’io asany io. Haintsika fotsiny fa 
niverina tany antranony izy talohan’ny nifanandrinany tamin’ilay 
ngoavambe Goliata. 

 

Ny Herin-Tsainy 
i Davida dia olona tena manana herin-tsaina raha tsy hijery afa-
tsy ny namonoany liona sy bera, raha niandry ny bibin’ny rainy 
tany an-tsaha izy. 
 

1 Samoela 17:34,35 Fa hoy Davida tamin’i Saoly: Ny mpa-
nomponao niandry ny ondrin-drainy, ary nisy liona sy bera 
tonga tao ka nahalasa zanak’ondry teo amin’ny ondry; dia 
nanenjika azy aho ka namely azy, ary azoko teny am-bavany 
ilay zanak’ondry; ary nony handramatra ahy izy, dia nohazo-
niko tamin’ny somony, ary nasiako ka matiko. 

 

Nanao ny fanandraman’ny finoana tamin'Andriamanitra sy ny 
herin-tsainy i Davida tamin’ireo fifandonana ireo ary nanome 
azy ny finoana hamonoana ilay olona goavana Goliata. 
 

1 Samoela 17:26 Ary hoy Davida tamin’ny olona teo anilany: 
Ahoana sy ahoana ange no hatao amin’izay lehilahy mahafaty 
io Filistina io ka mahafa-tondromaso ny Isiraely? Fa zinona 
moa io Filistina tsy mifora io, no dia hihaika ny miarami-
lan’Andriamanitra velona?  
 

1 Samoela 17:45-47 Fa hoy kosa Davida tamin’ilay Filistina: 
Hianao manatona ahy amin’ny sabatra sy ny lefona ary ny le-
fom-pohy; fa izaho kosa manatona anao amin’ny anaran’i Je-
hovah, Tompon’ny maro, Andriamanitry ny miaramilan’ny Isi-
raely, Izay efa nohaikainao. Anio no hanoloran’i Jehovah 
anao amin’ny tànako, ary hamely anao aho ka hanapaka ny 
lohanao, dia homeko ny voro-manidina sy ny bibi-dia ny fa-
tin’ny miaramalin’ny Filistina anio, mba ho fantatry ny tany 
rehetra fa manana Andriamanitra tokoa ny Isiraely. Ary ho 
fantatr’izao fiangonana rehetra izao fa tsy sabatra sy lefona 
no amonjen’i Jehovah; fa an’i Jehovah ny ady, ary hanolotra 
anareo ho eo an-tànanay Izy. 

 

Haintsika ny tohin’ny tantara. Tsy nanao aro-tena Davida, fa 
nandeha nifanandrina tamin’ilay ngezalahy niaraka tamin'ny 
vato kilonjy dimy sy pilotra. Matiny ilay goavana ary dia lasa 
mahery fon’ny vahoaka rehetra izy. 

 

Ny Fandeferany 
Nosoran’Andriamanitra ho mpanjaka manaraka tao isiraely i Davi-
da raha mbola izy mpiandry ondry irery iny. Mety ho fiton-
dran’Andriamanitra manokana mihitsy angamba izany hoe mpi-
tendry lokangan’ny mpanjaka aloha, avy eo mpitari-tafiny, ary fa-
rany vinantolahiny. Avy eo aza moa izay lasa namana tena tian’i 
Jonatana indrindra, Zanak’i Saoly ary mpandova ara-dalàna ny 
findrianana. 

Hery: 
  Mpanompo Izy 
  Nanana fanajana tan-
teraka ny hosotra 
  Nahalala ny 
làlan’Andriamanitra  
  Nanaiky ny fanitsiana 
ary nifona 
fahalemena: 
  NY Vehivavy tsara 
  Tsy mahateny loatra ny 
ankohonany sy ny na-
many 

Kanefa lasa nialona azy i Saoly ary natahotra ny fahalazany be 
teo amin'ny vahoaka. Hitan’i Saoly mora foana fa mety ho lasa 
mlpanjaka manaraka izy ary nikasa ny hamono azy imbetsaka. 
Nitsoaka azy i Davida ary niery tany anaty lava-bato toy ireny 
jiolahy ireny. Afaka ny namono an’i Saoly indroa izy, fa tsy na-
nao izany. 
 

1 Samoela 24:10(11) Indro, hitan’ny masonao andro-any ny 
nanoloran’i Jehovah anao ho eo an-tànako tao an-johy; ary 
nisy nilaza hevitra hamonoana anao, saingy niantra anao 
ny masoko, ka hoy izaho: Tsy haninjitra ny tànako amin’ny 
tompoko aho, fa voahosotr’i Jehovah izy. 
 

1 Samoela 26:8,9 Ary hoy Abisay tamin’i Davida: Efa voa-
hidin’Andriamanitra eo an-tànanao ny fahavalonao izao; 
koa, masìna hianao, aoka holefoniko indray mandeha mon-
ja hataoko miboroaka amin’ny tany izy, fa tsy hamely azy 
indroa akory aho. Fa hoy Davida tamin’i Abisay: Aza ma-
mono azy; fa iza no maninjitra ny tànany tamin’ny voaho-
sotr’i Jehovah ka tsy nanan-tsiny? 
 

Maty i Saoly ka nampiakarina ho mpanjakan’i Joda i Davida. 
Avy eo maty ny zanak’i Saoly ka dia lasa mpanjakan’isiraely 
manontolo Davida. 

 

Ny Fanjakany 
� Nisy fisehon-javatra goavana maro nandritra ny fanjakan’i 

Davida. Namabo an’i Jerosalema izy ary nanao azy renivo-
hitry Isiraely. 

� Nentiny tao Jerosalema ny fiara na nahatonga ny taber-
nakelin’i Davida. 

� Nanitatra ny fanjakany izy. 
� Naka an’i Batseba izy, vadin’i Oria, ka dia nihaiky ny faho-

tany am-pahibemaso. 
� Nomena azy ny planin’ny tempoly lehibe izay namboarin’ny 

zanany Solomona. 
 

Mpitsaoka an’Andriamanitra 
Ny tena lova tsaran’i Davida ho antsika dia ny fahaizany zava-
maneno. Izy no nanoratra ny ampahany betsaka indrindra ami-
n'ny bokin’ny Salamo izay teny tena mankahery indrindra ho 
an’ny mpino reraka, na very fanantenana na mitady hamoifo 
ankehitriny. Izy koa no nanoratra ny faminaniana tsaran’ny fi-
havian’ny Mesia. 
 

Amin'ny alalan'ny tabernakelin’i Davida, dia nanome antsika ny 
sary tsaran’ny fiderana sy fanompoana izay tokony hoataontsi-
ka ankehitriny izy. 
 

Mpiady Davida, Mpanjaka, mpaminany ary mpanao salamo. 
Olon’ny fon’Andriamanitra koa izy. 
 

Asa 13:22b ,Izaho nahita an’i Davida, zanak’i Jese, lehilahy 
araka ny foko, izay hanao ny sitrapoko rehetra’. 

 

Famintinana 
Tsy ho voatanisantsika eto avokoa ny filazana ny bokin’i Josoa 
– ilay miaramilan’Andriamanitra, Gideona- Ilay Lehilahy Nanan-
Danja, Samoela- ilay Mpitsara Marina, na i Solomona, Élia, Éli-

sa, Daniela, Ezra, na i Nehemia. Tsy misy ho ampy ny takelaka 
hianarana momba an’i Saraha, Estera, Rota na i Débora. 
Kanefa na inona na inona jerentsika ao amin'ny fotoan’ny Tes-
tamenta Taloha, dia nanana olona foana –na lehilahy io, na 
vehivavy- Andriamanitra hanatanteraka ny sitrapony. Misy ma-
hery fo foana mitsangana ho an’Andriamanitra. 

 
Ireo mahery fo ireo dia tena lehilahy sy vehivavy nanana ny 
heriny sy ny fahalemeny tahaka antsika koa. Rehefa mandinika 
azy ireo isika amin'ny maha-olombelona azy, dia afaka miteny 
isika fa tokony hahavita izay vitany. Afaka mijery antsika ao 
amin'ny Gideona na Débora amin'ny fotoantsika isika. 
 

FANONTANIANA FAMERENAN-DESONA___________________________________ 
1. Inona no zavatra iombonan’ny fiainan’ireo maherifo hita ao amin'ny Testamenta Taloha voa-

laza ao amin'ny Hebreo 11? 
 
 
 
 
 
 
2. Milazà ohatra ao amin'ny Baiboly mikasika ny finoana sy ny fankatoavan’i Abrahama. 
 
 
 
 
 
 
 
3.   Ahoana no afahana milaza fa i Josefa dia tandindon’i Kristy? 

Fahagagana tao amin'ny Testamenta Taloha 
(Ampahan’ny lisitra) 

Famoronana Genesisy Ny fatsakana tao Beri-sheba 21:13-18 
Ny tany Tok 1  Borikin’i Balama 22:20-35 
Ny Olombelona 1:26,27; 2:7,21,22 Fandresena ny Medianita Tok 25;31 
Ny Famindrana an’i Enoka 5:19-24 Ny fandevenana an’i Mosesy Deot. 34 
NY Safodrano 7:9-12,17-24 Josoa Josoa 
Ny Tilikambon’i Babela 11:1,5-9 Fanasarahana ny Jordana 3:7-17:4 
Abrahama 111,5-9 Fisehoana mahagaga 5:13-15 
Loza teo amin’i Farao sy ny tranony 12:10-20 Fahazoana an’i Jeriko Tok 6 
Zavatra mirehitra sy afo 15:17,18 Nijanona ny masoandro 10:12-15 
Bevohoka i Saraha 17:15-19;  

18:10-14;21;1-3 
Gideona Mpanjaka 

Fahajamban’ny olona 19:9-10 Afo teo amin'ny vato 6:19-24 
Faharavan’ny Sodoma sy Gomora 19:15-25, 28,29  Volon’ondry 6:36-40 
Vadin’i Lota lasa vongan-tsira 19:24-28 Faharesen’ny medianita Tok 7 
Ny lavadranon’i Agara 21:14-21 Élia 1 Mpanjaka 
Mosesy Eksodosy Mosary lavabe 17:1;Jakoba 5:17 
Roimemy nirehitra 3:1-14 Nomen’ny goaika hanina 17:2-7 
Ny Tehin’i Mosesy 4:1-5;7:8-13 Fitsanganan’ny zanak’ilay ma-

nanontena 
17:17-24 

 Ny tànana boka 4:6-12 Fisoronana mahagaga 18:1-39 
Ny loza folon’ny Egypta  Orana mahagaga 18:1,2 
Ny reniranon’ny Neily 4:9,14-24 Sakafon’anjely 19:1-18 
Ny Sahona 8:1-6 Fisehoana mahagaga 19:9-18 
Moka 8:16-19   2 Mpanjaka 
Lalitra maharary 8:20-31 Afon’ny lanitra 1:9-15 
Loza teo amin'ny biby 9:1-7 Fisarahan’ny Jordana 2:1-8 
Aretina 9:8-11 Elia nampiakarina tamin'ny fiara afo 2:9-11 
Avandra 9:13-25 Élisa  
Valala 10:1-20 Fizaran’ny Jordana 2:12-14 
Haizimbe 10:21-29 Fahadiovan’ny rano 2;19-22 
Fahafatesan’ny lahimatoa Ch 11;12:29-33 Fitsarana ny mpananihany 2:23-25 
Dia tany an’efitra  Tany feno rano 3:1-22 
Rahona-afo 13:21 Menak’ilay mananontena 4:1-7 
 Fisambaravoaran’ny ranomasina mena 14:21-31 Fitsanganan’i Zanaka - sonamita 4:8-37 
Fahasitranan’ny ranon’ony 15:22-27 Fahasitranan’i Namana 5:1-19 
Ny Mana 16:1-5 Fahabokan’i Gehazy 5:26,27 
 Ny papelika 16:8,11-13  Lelam-pamaky nitsikafona 6:1-7 
Ny rano avy tamin'ny vato 17:1-9 Fahajambana sy maso misoka-

tra 
6:8-23 

Fandresena teo amin'ny amalekita 17:8-16 Jona Jona 
Tao Sinay: Afo- rahona matevina– 
tselatra- kotroka– fierondreron’ny 
trompetra– manoratra ny didy folo 

 
 
 
Deot. 5:22-26 

Natelin’ny trondro be 1:17;2:10 

Fitsarana an’i Nadaba sy Abiho Levitikosy10:1-7 Daniela Daniela 
 Nomery Avotra tao amin'ny lavaky ny liona 6:16-23 
Monomonona sy afo 11:1-3 Fisehoan’ny nofy 2:15-23 
Fahabokan’i Miriama 16;26:9-11 Sadraka, Mesaka, Abednego  
Tehin’i Arona 17 Avotra avy tao amin'ny laforo 

mirehitra afo 
3:19-29 

Ny bibilava varahina 21:4-9   

Lesona Fahavalo 
 

Fahagagan’ny Famoronana sy Fitsarana 
 

Ny fahagagana dia fisehoan-javatra mahagaga tsy manaraka 
ny lalàn’ny natiora mba anehoana ny tanjon’Andriamanitra, ha-
hatonga na fitahiana mahagaga noho ny fankatoavana na fitsa-
rana noho ny tsy fankatoavana. 

 
FAHAGAGAN’NY FAMORONANA 
 

Ny Lanitra sy ny Tany 
� Niteny Andriamanitra  

Ny famoronana ny lanitra sy ny tany dia ohatra mahafinaritra 
n’ny fahelehibeazan’ny hery mahagagan’Andriamanitra. Niteny 
fotsiny izy dia tò ny teniny! Ny filazana ny famoronana tao 
amin'ny Genesisy dia nampiasa foana foana ny teny hoe , "Hoy 
Izy". I Davida sy ny mpanoratra ny boky ho an’ny Hebreo dia 
nampiasa ny, "Tamin'ny Teny." 
 

Hebreo 11:3  Finoana no ahafantarantsika fa ny te-
nin’Andriamanitra no nanaovana izao tontolo izao, ka dia 
tsy izay zavatra miseho no nanaovana izao zavatra hita 
izao. 
 

Salamo 33:6 Ny tenin’i Jehovah no nanaovana ny lanitra;  
Ary ny fofonain’ny vavany no nanaovana ny hamaroany 
rehetra. 

 
NY Lehilahy sy ny Vehivavy 

Genesisy 1:26,27 Ary Andriamanitra nanao hoe: Andeha Isika 
hamorona olona tahaka ny endritsika, araka ny tarehintsika; ary 
aoka izy hanjaka amin’ny hazandrano ao amin’ny ranomasina sy 
ny voro-manidina sy ny biby fiompy sy ny tany rehetra ary ny bi-
by rehetra izay mandady na mikisaka amin’ny tany. Ary Andria-
manitra nahary ny olona tahaka ny endriny; tahaka ny en-
drik’Andriamanitra no namoronany azy; lahy sy vavy no namo-
ronany azy. 
 

Genesisy 2:7 Ary vovo-tany no namoronan’i Jehovah Andriama-
nitra ny olona, ary nofofoniny fofonaina mahavelona ny vavoro-
ny; dia tonga olombelona izy. 
 

Nambara tamintsika fa ny bokin’i Joba no boky tranainy indrin-
dra ao amin'ny Baiboly. Tsy nanana fisalasalana mihitsy i Joba 
ny amin'ny fiaviany. 
 

Joba 10:8a Ny tànanao ihany no namorona ahy ka nanisy 
endrika izao tenako rehetra izao... 

 

Tanjon’ny Famoronana 
 

� Manome fahafahampo an’Andriamanitra 
Efa narindran’Andriamanitra ny famoronana ny olombelona 
mba hahafaly ny Ray mba hisian’ny ankohonana mandrakizay. 
Mila vady ho an’ny Zanany Izy ary koa ankohonana mandraki-
zay izay afahany mitombo. Namorona ny lehilahy sy ny vehiva-
vy Andriamanitra mba hananany fifandraisam-pitiavana man-

drakizay sy fisakaizana akaiky Aminy. 
 
Éfesiana 2:4-7 Fa Andriamanitra, Izay manan-karena 
amin’ny famindrampo, noho ny halehiben’ny fitiavany izay 
nitiavany antsika, na dia fony mbola matin’ny fahadisoana 
aza isika, dia nahavelona antsika niaraka tamin’i Kristy (fa-
hasoavana no namonjena anareo); ary niara-natsangany 
isika ka niara-napetrany any an-danitra ao amin’i Kristy 
Jesosy, mba hasehony amin’ny andro ho avy ny haben’ny 
haren’ny fahasoavany amin’ny fahamoram-panahiny 
amintsika ao amin’i Kristy Jesosy. 

 

� Mankato ny Tanjony Mandrakizay 
 

Norofoniny ny olombelona mba hahatanterahany ny tanjony 
mandrakizay. 
 

Éfesiana 1:9-11 rehefa nampahafantariny ny zava-miafina 
ny amin’ny sitrapony isika, araka ny safidiny izay noka-
sain’ny tenany, hahatanterahany ny fitondrana hatao man-
dra-pahatapitry ny andro voatendry, hanangonany ny zava-
tra rehetra ho iray ao amin’i Kristy, na ny any an-danitra, 
na ny etỳ an-tany, dia ho ao aminy; ao aminy koa no 
nanaovana antsika ho lovany, rehefa notendrena rahateo 
isika araka ny fikasan’izay mahefa ny zavatra rehetra araka 
ny ankasitrahan’ny fony, 

 

� Hankamamiany ny fiderana sy ny fanompoana 
 

Noforoniny ny olona mba hahita fifaliana amin'ny fiderana sy 
fanompoana Azy. 
 

Isaia 43:7,21 Dia izay rehetra antsoina amin’ny anarako  
Sady noariko ho voninahitro, Dia izay noforoniko sy na-
taoko..  
 

Izao olona noforoniko ho Ahy izao No hanambara ny fider-
ana Ahy. 
 

Manana tanjona lehibe mandrakizay Andriamanitra rehefa 
namorona ny olombelona ho toy ny endriny. Kanefa ny fahaga-
gan’ny famoronan’Andriamanitra dia tsy nijanona teo amin'ny 
famoronana ny lanitra sy ny tany, na teo amin'ny famoronana 
ny olona fotsiny. Nitohy manerana ny Testamenta Taloha ma-
nontolo izany. Izy no namorona ny mana sy ny rano tany 
an’efitra. Izy no namorona ny menaka sy sakafon’ilay 
mananontena tao Zarefata. 

 

FAHAGAGAN’NY FITSARANA 
 

Misy ohatra maron’ny fitsarana ao amin'ny Baiboly. 
 

� Ny safodrano dia fitsarana ho an’ny tany manontolo 
� Ny famotehana an’ny Sodoma sy Gomora 
� Ny fitsarana an’i Nadaba sy Abiho dia natao ho an’ny olona 

manisy afo hafahafa tsy nahazoana alalana teo amin’ny ali-
tara. Ireo olona ireo dia nihoko tamin'ny mpitondra izay 
voahosotr’Andriamanitra ary dia novonoina tamin'ny afo. 

� Ny habokan’i  Gehaza, ilay mpanompon’ny Elisa dia fit-
sarana ho an’olona iray. 

Ny famaizana noho ny fahotana dia mampisaina ny olona 
hibebaka. 

 
Fa Nahoana no Fitsarana 
 

Misy antony telo mahatonga ny fitsarana. 
 
� Toy ny sazin’ny ota 
 
2 Petera 2:9,10a dia fantatry ny Tompo izay hamonjeny ny 
tsara fanahy amin’ny fakam-panahy sy ny hitehirizany ny 
olona tsy marina amin’ny fijaliana ho amin’ny andro fitsa-
rana,-- indrindra fa izay mandeha araka ny fitarihan’ny nofo 
hila zava-mahaloto ka manamavo ny manana fahalehibia-
zana.  
 
� Anatra ho an’ny taranaka ho avy 
 
2 Petera 2:6 ary raha nataony nanjary lavenona ny tanàna 
Sodoma sy Gomora ka nohelohiny horavana ary nataony 
fananarana ho an’izay ratsy fanahy ato aoriana,... 
 
� Mandrisika amin'ny fifonana 
 
Apocalypse 9:20,21 Nefa ny olona sisa, izay tsy matin’ireo 
loza ireo, dia tsy nibebaka hiala tamin’ny asan’ny tànany, 
mba tsy hivavaka amin’ny demonia sy ny sampy volamena 
sy volafotsy sy varahina sy vato ary hazo, izay tsy mahaje-
ry, na mahare, na afa-mamindra; ary tsy nibebaka tamin’ny 
namonoany olona izy, na tamin’ny nanaovany ody ratsy, 
na tamin’ny fijangajangany, na tamin’ny halatra nataony 
koa. 

 
Nanambara fitsarana mahagaga maro i Petera ary nampiasa 
izany ho porofon’ny fahaizan’Andriamanitra hiaro ny olona ma-
rina na dia amin'ny andron’ny fitsarana aza. 
 
2 Petera 2:5-9 ary raha tsy namela izao rehetra izao taloha Izy, 
fa namonjy an’i Noa, mpitory ny fahamarinana, sy ireo fito, fony 
nahatonga ny Safodrano tamin’ny ratsy fanahy teo amin’izao 
tontolo izao, ary raha nataony nanjary lavenona ny tanàna So-
doma sy Gomora ka nohelohiny horavana ary nataony fananara-
na ho an’izay ratsy fanahy ato aoriana, fa Lota marina, izay ory 
dia ory noho ny fijejojejoan’ny olona ratsy fanahy, no novonjeny 
ho afaka  fa izany lehilahy marina izany, raha nitoetra teo aminy, 
dia nahory loatra ny fanahiny marina isan-andro isan-andro noho 
ny nahitany sy ny nandrenesany ny fandikan’ireo ny lalàna):  
 dia fantatry ny Tompo izay hamonjeny ny tsara fanahy amin’ny 
fakam-panahy sy ny hitehirizany ny olona tsy marina amin’ny fi-
jaliana ho amin’ny andro fitsarana, 
 

hain’Andriamanitra noho izany ny miaro ny olona marina, 
ary hamela ny fitsarana ho an’. 

FITSARANA – NY SAFO-DRANO 
Fizahana : Genesisy 6,7 

 
Ny fahagagana ataon’Andriamanitra dia mety ho fisehoan-
javatra tsara loatra na fitsarana tena ratsy be. Nohon’ny harat-
sian’ny olona, dia nasian’Andriamanitra ny safodrano izay 
nanafotra ny tany manontolo. Kanefa eo amin’io fitsarana ma-
hatahotra io, dia nampiseho famindrampo Andriamanitra ka ni-
tahiry ny Voariny- biby, voro-manidina, ,ny lehilahy sy ny ve-
hivavy. 

 
Ny safodrano no fitsaran’Andriamanitra manerana ny tany ma-
nontolo sy ny olombelona. 
 
Genesisy 7:19-23 Ary nahery dia nahery indrindra ny rano teny 
ambonin’ny tany, ka voasarona ny tendrombohitra avo rehetra 
izay tambanin’ny lanitra rehetra. Dimy ambin’ny folo hakiho no 
nihoaran’ny rano, ka voasarona ny tendrombohitra. Dia maty ny 
nofo rehetra izay nihetsiketsika tambonin’ny tany, dia ny vorona 
sy ny biby fiompy sy ny bibi-dia sy ny biby rehetra izay mandady 
na mikisaka amin’ny tany ary ny olona rehetra. Izay rehetra 
nanam-pofonaina teo am-bavorony, avy tamin’izay rehetra teo 
amin’ny tany maina, dia maty avokoa. Ary naringana ny zavatra 
velona rehetra izay tambonin’ny tany, hatramin’ny olona ka ha-
tramin’ny biby fiompy sy ny zava-mandady na mikisaka ary ny 
voro-manidina; dia naringana tsy ho amin’ny tany ireny; ary Noa 
sy izay niara-nitoetra taminy tao anatin’ny sambo-fiara ihany no 
sisa velona.. 

 

Faharatsian’ny Taranak’Olombelona 
 

Nahoana moa ny Ray any an-danitra izay feno fitiavana no dia 
mahavita manapotika ny voahariny? Leo loatra ny olona mpa-
nota ve izy sa zavatra tsy maintsy nataony?  
 

Hatramin’ny fotoana izay nampanantenan’Andriamanitra  fa ny 
"taranaky ny vehivavy" dia hanorotoro ny loha, ny planina sy 
tanjon’i Satana dia ny hanapotika ny taranaky ny vehivavy re-
hetra. Azontsika vakiana ao amin'ny Genesisy 6 ny haratsiana 
tonga teto an-tany. 
 

Genesisy 6:1,2,4 ARY raha vao nihamaro ny olona tam-
bonin’ny tany ka niteraka zazavavy maro, dia hitan’ny za-
nak’Andriamanitra fa tsara tarehy ny zanakavavin’ny olo-
na; ka dia nifidy vady ho azy tamin’izy rehetra araka izay 
tiany izy.  
 

Ny Nefilima nitoetra tambonin’ny tany tamin’izany andro 
izany, sy taorian’izany koa, raha nivady tamin’ny zana-
kavavin’ny olona ny zanak’Andriamanitra, ka niterahany; 
ireo no ilay olo-mahery hatrizay ela izay, dia ny lehilahy 
nanan-daza. 
Ary ny "zanak’Andriamanitra" voalaza eto dia tsy zanaka olom-
belona fa voahary anjely. Ao amin'ny Joba 1-6 et 38:7 
"zanak’Andriamanitra," dia manondro ny voary ara-ajelika sy 
ara-demonia fotsiny – fa tsy ny olombelona akory. 
 
Mitohy ny voalazan’ny Genesisy, 

Genesisy 6:5,7 Ary hitan’i Jehovah fa be ny faharatsian’ny 
olona tambonin’ny tany, ka izay fisainana rehetra avy 
amin’ny fony dia ratsy ihany mandritra ny andro.  
 

7 Dia hoy Jehovah: Haringako tsy hisy ambonin’ny tany ny 
olona izay noforoniko, hatramin’ny olona ka hatramin’ny 
biby fiompy sy ny biby mandady na mikisaka mbamin’ny 
voro-manidina; fa manenina Aho noho ny nanaovako azy. 

 

Ny Tsy Nandringanana An’i Noa sy ny Ankohonany 
Nahoana moa i Noa sy ny ankohonany no tsy naringana? Hoy 
ny Baiboly, 
 

Genesisy 6:8,9 Fa Noa kosa nahita fitia teo imason’i Jeho-
vah. Ary izao no tantaran’i Noa: Noa dia lehilahy marina 
sady tsy nisy tsiny teo amin’ny olona niara-belona taminy; 
eny, niara-nandeha tamin’Andriamanitra Noa.. 

 

Mariho tsara ny teny hoe " tsy nisy tsiny teo amin’ny olona ni-
arabelona taminy." Tsy nisy faharatsiana teo amin'ny firaza-
nany miaraka amin'ny firaisan’ny zanakavavy sy zanakala-
hin’Andriamanitra. 
 

Tsy hoe ny fahatezeran’Andriamanitra tamin'ny olombelona 
akory no nahatonga ny safodrano ka nandringanana azy. Ton-
ga ny safodrano satria nanao ny ratsy loatra ny tara-
nak’olombelona. Raha tsy voasakana ny planin’i Satana, dia ho 
ringana tsy nisy taranaka madio ho avy intsony avy amin’ny 
"taranaky ny vehivavy". 

 

Fiarovana Amin'ny Andron’ny Fitsarana 
 

� Amin'ny alalan'ny fankatoavana 
 

Niteny tamin'ny Noa Andriamanitra ary nankato i Noa. Nandri-
tra ny 120 taona dia tsy nijanona nankato an’Andriamanitra i 
Noa, kanefa ny olona ratsy nanodidina azy dia naneso azy. 
Nanao ny sambo fiara araka ny refy izay nam-
panaovin’Andriamanitra azy izy. Genesisy 6:14-16 no manome 
antsika ny antsipirihany. 

 
� Tonga ny biby 

 

Mba efa noeritreretinareo ve izay tao an-tsain’ireo izay niho-
mehy an’i Noa rehefa nandeha tsiroaroa nanivatsiva ny tanin-
dry zareo ny biby hamonjy ny sambo fiara? Nant-
soin’Andriamanitra ny biby ho eny amin'ny sambo fiara ary nia-
ro azy ireo tamin'ny olona efa ratsy rahateo- izay tsy maintsy 
holalovany- Izy. Tokony ho fahagagana sy famantarana lehibe 
tokoa izany ho an’ireo olona mpanao ratsy, tsy mpino ireo, raha 
mba nino izy.               
 

Tonga Ny Rano 
Genesisy 7:4  Fa raha afaka hafitoana, Izaho hampilatsaka 
ranonorana ambonin’ny tany efa-polo andro sy efa-polo 
alina; ary ny zavatra velona rehetra izay nataoko dia harin-
gako tsy ho ambonin’ny tany.. 
Genesisy 7:12 Dia nisy ranonorana nivatravatra tamin’ny 

tany efa-polo andro sy efa-polo alina.. 
 
Rivotra Mahagaga 

Genesisy 8:1 Ary Andriamanitra nahatsiaro an’i Noa mbamin’ny 
bibi-dia rehetra ary ny biby fiompy rehetra, izay niara-nitoetra 
taminy tao anatin’ny sambo-fiara; ary Andriamanitra nampande-
ha rivotra eran’ny tany, ka dia nihena ny rano.. 
Genesisy 8:2 Ary tampina ny loharanon’ny lalina sy ny varava-
ran’ny lanitra, ka nitsahatra ilay ranonorana nivatravatra avy tany 
an-danitra.. 

 

Fampanantenan’Andriamanitra – Ny Avana 
Ny fampianaran-diso dia miezaka ny mampianatra fa ny avana dia fi-
sehoana, nefa Andriamanitra dia nanao azy ho fampanantenana ho 
an’ny olombelona iray manontolo. 
 

Genesisy 8:22 Raha mbola maharitra koa ny tany, dia tsy 
hanam-pitsaharana ny taom-pamafazana sy ny taom-
pijinjana, ary ny hatsiaka sy ny hafanana ary ny fahavara-
tra sy ny ririnina, ary ny andro sy ny alina. 
 

Genesisy 9:11-13 Dia aoriko ny fanekeko aminareo, ka tsy harin-
gako amin’ny safo-drano intsony ny nofo rehetra, ary tsy hisy 
safo-drano hanimba ny tany intsony. Ary hoy Andriamanitra: 
Izao no famantarana ny fanekena izay ataoko ho amiko sy ho 
aminareo mbamin’ny zava-manan-aina rehetra eo aminareo ha-
tramin’ny taranaka fara-mandimby: Ny avako efa napetrako eo 
amin’ny rahona ho famantarana ny fanekena ho amiko sy ho 
amin’ny tany. 
 

FITSARANA – FANDRINGANANA An’i SODOMA SY GOMORA 
Fizahana : Genesisy 18:17-19 

 

Maro ny zavatra niseho talohan’ny nandringanana an’i Sodoma 
sy Gomora, izay tena nanan-danja tamin’io voina io. Namangy 
an’i Abrahama Andriamanitra. 

 

Niresaka tamin’i Abrahama Andriamanitra  
 

Genesisy 18:17,18 Ary Jehovah nanao hoe: Hafeniko 
amin’i Abrahama va izay hataoko? Fa Abrahama ho tonga 
firenena lehibe sy mahery tokoa, ary aminy no hitahiana ny 
firenena rehetra ambonin’ny tany. 
 

Rehefa nanomboka nampiseho an’i Abrahama izay zavatra 
hiseho Andriamanitra, dia nanavao indray ny fihetsiny tamin’i 
Abrahama Izy- hotahiana ny firenena rehetra ambony tany. Dia 
nanohy Andriamanitra : 
 

Genesisy 18:20,21 Ary hoy Jehovah: Ny fitarainan’i Sodo-
ma sy Gomora dia lehibe tokoa, ary ny fahotany dia mave-
satra indrindra; hidina Aho ka hizaha na efa nahatanteraka 
izany tokoa izy araka ny fitarainan’ny tany, izay efa tonga 
atỳ amiko, na tsia; ary raha tsy izany, dia ho fantatro. 
 

Nahoana moa Andriamanitra nilaza tamin’i Abrahama izay za-
vatra hataony? 
 

Mba ahafahan’i Abrahama mitombona tsara amin'ny maha-
voatsodrano azy ho an’ny firenena rehetra ary ahazoany ma-
nomboka miditra an-tsehatra amin'ny fiarovana ny olo-marina 

ao amin'ny tanàna. Voafatotry ny Fanekena nataony Andria-
manitra ka tsy maintsy milaza mialoha amin’i Abrahama Izy 
alohan’ny handringanany firenena iray. 

 
Lota tsy azon’ny olona 

Maro ny olona manome tsiny an’i Lota. Nahoana izy no miaina 
ao amin'ny tànana feno faharatsiana? Maro koa ny milaza fa 
tsy voaringana izy satria havan’i Abrahama. Fa i Petera dia 
nanoratra zava-dehibe mahakasika ny fandringanana an’i 
Sodoma sy Gomora sy momba an’i Lota. 
 
2 Petera 2:6-8 ary raha nataony nanjary lavenona ny tanà-
na Sodoma sy Gomora ka nohelohiny horavana ary natao-
ny fananarana ho an’izay ratsy fanahy ato aoriana, fa Lota 
marina, izay ory dia ory noho ny fijejojejoan’ny olona ratsy 
fanahy, no novonjeny ho afaka (fa izany lehilahy marina 
izany, raha nitoetra teo aminy, dia nahory loatra ny fanahi-
ny marina isan-andro isan-andro noho ny nahitany sy ny 
nandrenesany ny fandikan’ireo ny lalàna)… 
 

Tadidio fa rehefa niteny tamin’i Abrahama Andriamanitra, dia 
nilaza izy fa lehibe loatra ny fikomiana tao amin’ireo tanàna ireo 
satria dia efa lozabe ny fahotany. Iza no nanao izany fikomiana 
izany? 
 

Ezekiela dia miresaka ny amin’ireo mpitondra ny tanàna Eze-
kiela 9:1,2. I Daniela kosa miresaka ny amin’ireo "mpiambina" 
araka ny Daniela 4:13 et 17. Mety ho nikiakiaka angamba ireo 
anjely niasa tao Sodoma sy Gomora. Angamba koa izy ireo no 
anjely tonga tao an-tanàna hamoaka an’i Lota sy ny ankoho-
nany tao. 

 

Kanefa koa, i Petera dia manambara fa i Lota dia olona marina 
niahiahy fatratra andro aman’alina raha nahita sy nahare ny 
asaratsin’ireo mponina. 

 

Nihaiky ny hatsaram-panahin’ireo anjely i Lota rehefa tonga tao 
an-tanàna izy ka nilaza taminy hody any an-tranony ho fiaro-
vany ny ainy. 
 

Genesisy 19:2,3a Dia hoy izy: Mba mivilia hianareo, tom-
poko, ho ato an-tranon’ny mpanomponareo, ka mandria 
anio alina, ary sasao ny tongotrareo, ary hifoha maraina 
koa hianareo, dia handeha amin’izay làlan-kalehanareo.  
 

Fa hoy izy roa lahy:Tsia; fa hitoetra eto an-kianja ihany 
izahay anio alina.Ary rehefa noteren’i Lota fatratra izy roa 
lahy, dia nivily tany aminy izy ka niditra tao an-tranony.  
 

Genesisy 19:4  Ary raha tsy mbola nandry izy, dia avy ma-
nodidina ny trano ny mponina tao an-tanàna Sodoma, ha-
tramin’ny tanora ka hatramin’ny antitra, dia ny vahoaka re-
hetra tao an-tanàna; 

 
Asehon’Andriamanitra mazava tsara amin’io tatitra io fa ny lehi-
lahy rehetra teo an-tanàna, na tanora na antitra, dia nihodidina 
ny trano. Nanerana ny tanàna ny fahotan’ny fanelahana. 

Genesisy 19:8 Indro, manan-janaka roa vavy aho, izay tsy 
mbola nahalala lahy; masìna hianareo, aoka re ireo no ha-
voakako ho eto aminareo, ka hataonareo aminy izay sitra-
ponareo; fa ireo lehilahy ireo kosa dia aza anaovanareo na 
inona na inona; fa tonga hialoka eto ambanin’ny tafon-
tranoko izy.  
 
Ny zanany no naroson’i Lota ho azy ireo mba hiarovana ilay 
roalahy tonga tao aminy. Tsy haintsika ny antony nanoratana 
ny nanaovany izany fihetsika izany. Angamba tsapany ny ma-
haratsy ireo olona ireo ka nahatonga azy hanolotra ho an’ireo 
ny zananivavy – tolotra, araka ny fahafantarany azy dia mety 
ho lavin’ireo.   

 

Tena mahaliana ny valinteny. 
 

Genesisy 19:9a Ary hoy izy ireo: Mialà eto hianao. Dia hoy 
izy ireo indray: Ilehity tonga etỳ hivahiny, kanefa matetika 
mila hiseho ho mpitsara! ... 
 

Nahay ny fotokevitr’I Lota izy ireo. Mbola nampiseho fihetsika 
mpitsara ihany i Lota... Nanana vavolombelona tao Sodoma sy 
Gomora Andriamanitra talohan’ny namotehany azy. Tsy nohe-
noina io vavolombelona io, nosetrasetraina ary nampitahorina.  

 

Fiarovana Amin'ny Andron’ny Fitsarana 
 

Genesisy 19:15,16 Ary nony maraina koa ny andro, dia nando-
dona an’i Lota ireo anjely ka nanao hoe: Miaingà, ento ny vadi-
nao sy ny zanakao roa vavy izay eto, fandrao mba haringana 
hianao noho ny heloky ny tanàna. Ary nony nitaredretra izy, dia 
notantanan’izy roa lahy izy sy ny vadiny ary ny zanany roa vavy 
noho ny famindrampon’i Jehovah taminy; dia nitondra azy ni-
voaka izy roa lahy ka nandao azy tany ivelan’ny tanàna. 

 

Fa nahoana moa i Lota, ny vadiny sy ny zanany vavy no nen-
tina na notarihina nivoaka ny tanàna? Satria i Lota dia olona 
marina ary koa satria i Abrahama dia nifona ho azy ireo. 
 

Genesisy 19:29 Ary raha noravan’Andriamanitra ny tanàna tany 
amin’ny tany lemaka, dia nahatsiaro an’i Abrahama Andriamani-
tra ka namoaka an’i Lota hiala teo afovoan’ny horavana, tamin’ny 
nandravany ny tanàna izay nonenan’i Lota.  

 

Efa nilaza tamin’i Abrahama Andriamanitra ny amin’izay efa ho 
avy ary dia nifona ho an’i Lota i izy.  Ankehitriny, dia tena ilaina 
tokoa ny fihainoantsika an’Andriamanitra mba hifonana ho 
an’ny hafa. 

 

Fandravana Ny Tanàna 
Genesisy 19:24,25 Ary Jehovah nandatsaka tamin’i Sodoma sy 
Gomora solifara sy afo, avy tamin’i Jehovah tany an-danitra, ka 
nandrava ireny tanàna ireny sy ny tany lemaka rehetra sy ny 
mponina rehetra tao an-tanàna ary ny zava-maniry teo amin’ny 
tany. 
 
Na dia tamin’ny fandringanana tanteraka ireo tanàna ireo, An-
driamanitra dia nanana planina hafa ankoatr’io fandringanana 
io. Ohatra ny amin’ny fitsaran’Andriamanitra ny ratsy fanahy 
izany. 

2 Petera 2:6 ary raha nataony nanjary lavenona ny tanàna 
Sodoma sy Gomora ka nohelohiny horavana ary nataony 
fananarana ho an’izay ratsy fanahy ato aoriana. 
 

Nanambaran’ i Jesosy ilay voina  
Rehefa nanontaniana i Jesosy hoe rahoviana no ho tonga ny 
fanjakan’Andriamanitra , dia ny nanjo an’i Sodoma sy Gomora 
no nanomezany fampianarana. 
 
Lioka 17:28-30 Ary tahaka ny tamin’ny andron’i Lota koa: 
nihinana izy, nisotro izy, nividy izy, nivarotra izy, namboly 
izy, nanao trano izy; fa tamin’ny andro izay nivoahan’i Lota 
avy tao Sodoma, dia nisy afo sy solifara nilatsaka avy tany 
an-danitra ka nandringana azy rehetra. Dia ho tahaka izany 
koa amin’ny andro hisehoan’ny Zanak’olona. 

 
FITSARANA HO AVY 

 
Mampitandrina ny olona foana Andriamanitra alohan’ny hit-
sarany azy. Nandritra ny zato taona mahery no nandrafetan’i 
Noa ny sambo fiara. Nihomehy azy ny olona rehefa niteny izy 
hoe hisy safodrano ary ho rava ny tany. Na dia tonga avy lavit-
ra, sy namakivaky ny tanàna amin'ny fomba mahagaga ho eo 
amin'ny toerana iray aza ny biby, dia mbola tsy nino ny olona. 
 
Niaina tao amin'ny tanàna feno faharatsian’i Sodoma sy Go-
mora i Lota, ary nihomehy azy ny olona. Tamin'ny hariva fa-
ran’ireo tanàna ireo, rehefa nankany amin'ny tranon’ny zanany 
vavy izy, dia nihomehezan’ny vinantony koa. 
 
Mbola iainantsika ankehitriny mihitsy ny faharatsiana tamin'ny 
andron’ny Noa sy Lota. Isika izao no vavolombelon’ny taranaka 
ho avy. Manana adidy isika hampitandrina azy ireo ny fiha-
vian’ny fitsaran’Andriamanitra. 
 
Ézekiela 3:18 Raha hoy Izaho amin’ny ratsy fanahy: Ho faty 
tokoa hianao! ary tsy mananatra azy hianao, na miteny ha-
nanatra ny ratsy fanahy, hialany amin’ny làlany ratsy ha-
monjena ny ainy, dia ho faty amin’ny helony ihany ilay rat-
sy fanahy; nefa hadiniko amin’ny tànanao ny rany. 

 
Tahaka ny tamin'ny andron’ny fitsarana, izay niarovan’Andria-
manitra an’i Noa sy Lota, dia miaro antsika koa Izy. Afaka mila-
za tahaka izay nolazain’i mpaminany Habakoka isika, 
 
Habakoka 3:17-19 Fa na dia tsy mamontsina aza ny aviavy,  
Ary tsy misy voany ny voaloboka, Na dia mahadiso fanan-
tenana aza ny oliva, Ary tsy mahavokatra hohanina ny sa-
ha, Na dia vonoina aza ny ondry ao amin’ny vala,  
Ary tsy misy omby ao am-pahitra, Nefa izaho dia mbola hi-
faly amin’i Jehovah ihany sy hiravoravo amin’Andria-
manitry ny famonjena ahy. Jehovah Tompo no tanjako, Ary 
manao ny tongotro ho toy ny an’ny dieravavy Izy Ka mam-

pandeha ahy any amin’ny havoanako.  
 

FANONTANIANA FAMERENAN-DESONA 
1. Araka ny voalazan’ity lesona ity, inona no atao hoe fahagagana? 
 
 
 
 
 
2. Inona ny Tanjon’Andriamanitra tamin'ny namoronany ny olombelona? 
 
 
 
 
 
3. Inona ny antony ambaran’ny mpanoratra tamin'ny nandringanana ny olona tamin'ny sa-

fodrano, ankoatra an’i Noa sy ny Fianakaviany? 

Lesona Fahasivy 
 

Fahagagan’ny Famatsiana 
 

Mety hahasahana izao tontolo izao, na firenena iray, na tran-
gan-javatra iray, na ankohonana iray, na olona iray ny fahaga-
gan’Andriamanitra. Mety hiseho amin'ny fomba tena mahata-
lanjona na tsotsotra ny fahagagana. Araka ny efa hitantsika, 
dia mety hiafara amin'ny fitsaràna izy, kanefa koa dia miseho 
izy noho ny fiahiana na fitsimbinana. 

 
Misy zavatra roa tsy maintsy ataontsika mba ahazahoantsika 
ny fahagagan’ny fiahiana. Tsy maintsy mihaino an’Andriama-
nitra isika aloha ary avy eo dia tsy maintsy miasa amin'ny fino-
ana an’izay noteneniny. 

 
Ny Zanak’isiraely Tany an’Efitra 

 
Tsy misy sary tena mahazava ny fahagagan’ny fiahian’Andria-
manitra ny olony ankoatra ny fianarana ny zanak’Isiraely tany 
an’efitra. Ambara amintsika ao amin'ny bokin’i Nomery fa nisy 
lehilahy mihoatra ny 603,550 tany, ka tsy isaina ao anatin’izany 
ny fokon’i Levy, sy ny zaza amam-behivavy. 
 

Nomery 1:46,47 dia dimam-polo amby dimam-jato sy telo 
arivo sy enina hetsy. Ny amin’ny raharahan’ny Levita. Fa 
ny Levita, araka ny fireneny kosa, dia tsy mba nalamina ho 
isan’ireo. 

 

Notarihina tamin'ny fomba mahagaga 
Rehefa nanomboka ny diany niala ny tany Egypta ny za-
nak’Isiraely, dia nialoha lalana azy Andriamanitra tao anaty an-
dri-afo ny alina ary tao anaty andri-rahona ny antoandro. 
 

Eksodosy 13:21,22 Ary Jehovah nandeha teo alohany ta-
min’ny andri-rahona raha antoandro hitari-dàlana azy, ary 
tamin’ny andri-afo nony alina ho fahazavana ho azy, han-
dehanany andro aman-alina. Ny andri-rahona tsy niala teo 
alohan’ny olona raha antoandro, na ny andri-afo nony ali-
na. 
 

Tena tokony hahatalanjona ny zavatra toy izany. Rehefa 
nandeha ry zareo ny alina, dia hitany ny lalana tokony hale-
hany. Rehefa mamelatra ny lainy izy, dia afaka mahita ny ma-
sony eo am-pikarakarana ny sakafo. Mety ho tena mangatsiaka 
ny efitra amin'ny alina kanefa dia nafana ry zareo. 

 

Rehefa atoandro indray, na dia tsy zaka aza ny masoandro any 
an’efitra, dia teo ambanin’ny fahamandimandin’ny ando izy. 
Novinanian’i Davida izany fotoana izany. 
 
Salamo 105:39 Namelatra rahona ho fialokalofana Izy ary 
afo ho fanazavana nony alina. 
 
Koa satria ny andrian-drahona dia faritana toy ny andry sy fa-

naronana, mety hisy hitovizana amin'ny "holatra" eo amboniny 
angamba izany, na toy ny sarin’ireny fipoahana mafy ireny.  
 

Fiarovana mahagaga 
 

� Sakana Rahona 
Rehefa niova hevitra ny Egyptiana ka tonga hanatratra azy 
ireo, dia toy ny voafandrika ny isiraelita, ka teo amin'ny andani-
ny ny tendrombohitra ary teo amin'ny ankilany ny Ranomasina 
Mena. Raha tokony hijery ny andry rahona sy hibanjina ny fa-
natrehan’Andriamanitra teo amin'ny nametrahan’Andriamanitra 
azy ireo, sy niarovany azy izy, dia natahotra mafy ary nanom-
boka nitaraina tamin'ny Mosesy.   
 

Eksodosy 14:13,14 Ary hoy Mosesy tamin’ny olona: Aza 
matahotra hianareo, mijanòna, fa ho hitanareo ny famon-
jen’i Jehovah, izay hataony ho anareo anio; fa ny Egyptia-
na, izay hitanareo anio, dia tsy ho hitanareo intsony man-
drakizay. Jehovah hiady ho anareo, fa hianareo kosa han-
gina. 
 

Inona no ataon’Andriamanitra? Nafindrany ho eo anelanelan’ny 
nisy ny Isiraelita sy ny Egyptiana ny andry rahona. Ka tamin'ny 
ilany nisy ny Isiraelita dia hazavana no niseho, fa haizimpito 
kosa no tao amin'ny lafiny nisy ny Egyptiana. Avy eo, no-
sarahin’Andriamanitra ny ranomasina ka niampita tery ampita 
ny olony rehefa nandalo tany maina. 
 

Eksodosy 14:19-22 Ary Ilay Anjelin’Andriamanitra, Izay 
nandeha teo alohan’ny tobin’ny Isiraely, dia nifindra ka 
nankeo aoriany; ary ny andri-rahona nifindra niala teo alo-
hany dia nijanona teo aoriany ka tonga teo anelanelan’ny 
tobin’ny Egyptiana sy ny tobin’ny Isiraely: dia teo ihany ny 
rahona sy ny fahamaizinana, nefa nampahazava ny alina 
kosa, ka dia tsy nifanatona izy roa tonta mandritra ny alina.  
 

 

� Fanasarahana ny Ranomasina 
Dia nahinjitr’i Mosesy teo ambonin’ny ranomasina ny tà-
nany; ary rivotra mahery avy atsinanana no nampisavan’i 
Jehovah ny ranomasina mandritra iny alina iny, ka nataony 
tany maina ny ranomasina, ary dia voasaraka ny rano.Dia 
nandeha teo afovoan’ny ranomasina nandia ny tany maina 
ny Zanak’Isiraely; ary ny rano dia tonga fefy ho azy teo 
amin’ny ankavanany sy teo amin’ny ankaviany. 
 

 

Tsy hoe navelan’Andriamanitra tafatsoaka ny Egyptiana fotsiny 
ny Olony. Navelany hihatra tamin'ny Egyptina ny fitsarany mba 
tsy hanarahany intsony ny zanak’Isiraely. 
 

Eksodosy 14:23,24 Dia nanenjika azy ny Egyptiana ka nidi-
tra nanaraka azy teo afovoan’ny ranomasina, dia ny soava-
lin’i Farao rehetra sy ny kalesiny ary ny mpitaingin-
tsovaliny.  
Ary tamin’ny fiambenana maraina dia nijery ny tobin’ny 
Egyptiana tao amin’ny andri-afo sy ny rahona Jehovah ka 
nampifanaritaka ny tobin’ny Egyptiana. 

� Tetika fanataràna 
Rehefa tonga teo afovoan’ny ranomasina ny Egyptiana, dia ne-
sorin’Andriamanitra ny kodiaran’ny kalesiny, Andriamanitra izay 
nanatara ny fandrosoany.  
 

And.25-28 Ary nanala ny kodian’ny kalesiny Izy ka nampa-
hasarotra ny nandehanany, dia hoy ny Egyptiana: Aoka 
handositra ny tavan’ny Isiraely isika, fa Jehovah no miady 
amin’ny Egyptiana ho an’ireo.  
 

Ary hoy Jehovah tamin’i Mosesy: Ahinjiro eo ambonin’ny 
ranomasina ny tànanao, mba hikatonan’ny rano amin’ny 
Egyptiana mbamin’ny kalesiny sy ny mpitaingin-
tsoavaliny.  
 

Dia nahinjitr’i Mosesy teo ambonin’ny ranomasina ny tà-
nany, ka nikatona ho tahaka ny teo ny ranomasina, rehefa 
nadiva ho maraina ny andro; ary ny Egyptiana nandositra, 
kanjo nitsena ny rano ihany izy, dia narian’i Jehovah teo 
afovoan’ny ranomasina ny Egyptiana. Ary dia nikatona ny 
rano ka nanarona ny kalesy sy ny mpitaingin-tsoavaly, dia 
ny miaramilan’i Farao rehetra izay niditra teo amin’ny ra-
nomasina nanenjika ny Zanak’Isiraely; koa tsy nisy nian-
gana na dia iray akory aza. 
 

Misy lafiny roa foana matetika amin'ny fahagagana. Ho an’ireo 
izay ombàn’Andriamanitra, dia misy ny fiarovana. Ho an’ireo 
izay miady amin'Andriamanitra, na miady amin'ny olony, dia 
misy ny fitsarana. 

 

� Ny Toetrin’ny Herin’Andriamanitra ankapobeny 
 

Mampiseho ny toetrin’ny herin’Andriamanitra izay azo hitarafa-
na ny Testamenta Taloha iray manontolo io fahagagana io. 
 

2 Mpanjaka 17:36 fa Jehovah, Izay nitondra anareo nivoaka 
avy tany amin’ny tany Egypta tamin’ny hery lehibe sy ny 
sandry nahinjitra, dia aoka Izy ihany no hatahoranareo, ary 
ho eo anatrehany no hiankohofanareo, ary ho Azy no ha-
monoanareo zavatra hatao fanatitra. 

 

Santé Surnaturelle 
Ny hoe Jehovah dia midika Andriamanitra miseho amin'ny ma-
ha-Izy Azy. Ary niseho toy ny Jehova-Rapha i Jehovah raha 
vantany vao tafita ny Ranomasina Mena ny zanak’Isiraely. 
 

Eksodosy 15:25b,26 Tao no nanomezan’i Jehovah lalàna 
sy fitsipika ho azy, ary tao no nizahany toetra azy, ka hoy 
Izy: Raha hazoto hihaino ny feon’i Jehovah Andriamanitrao 
hianao ka hanao izay mahitsy eo imasony sy hihaino ny la-
làny ary hitandrina ny didiny rehetra, dia tsy hisy hataoko 
aminao ireny aretina rehetra ireny, izay nataoko tamin’ny 
Egyptiana; fa Izaho no Jehovah Izay mahasitrana anao.  

 
Ao amin'ny Deoteronomia, dia mahita isika fa na dia nandeha 
tany an’efitra aza izy dia tsy mba nitsovaka ny tongony. 
 
Deoteronomia 8:4b … ary ny tongotrao tsy nivonto izao 
efa-polo taona izao. 

Taty aoriana, dia nanoratra i Davida fa tsy mba nisy na dia olo-
na iray aza nangozohozo teo amin'ny fokon’isiraely. 
 

Salamo 105:37b Ary tsy nisy nangozohozo na dia iray ako-
ry aza tamin’ny fireneny. 

 

Sakafo Mahagaga 
 

� Mana sy Papelika 
Namatsy hanina tamin'ny fomba mahagaga Andriamanitra 
nandritra ny dia. 
 

Eksodosy 16:12b-15 Anio hariva dia hihinan-kena hiana-
reo, ary rahampitso maraina kosa dia ho voky mofo hiana-
reo, ka dia ho fantatrareo fa Izaho no Jehovah Andriamani-
trareo.  
 

Ary nony hariva dia niakatra ny papelika, ka rakotra azy ny 
toby; ary nony maraina dia nisy ando manodidina ny toby; 
ary nony niala ny ando, dia, indro, nisy zava-madinika bo-
ribory teny amin’ny efitra, madinika toy ny fanala amin’ny 
tany.  
 

Ary rehefa hitan’ny Zanak’Isiraely izany, dia nifanontany 
hoe izy: Inona itony? satria tsy fantany ireny.  
Dia hoy Mosesy taminy: Itony no mofo izay nomen’i Jeho-
vah ho fihinanareo.. 
 

Nitohy nandritra ny efapolo taona izany famatsiana ara-tsakafo 
tamin'ny fomba mahagaga izany. 
 

Eksodosy 16:35 Ary ny Zanak’Isiraely nihinana mana man-
dritra ny efa-polo taona mandra-pahatongany tany 
amin’izay tany misy monina: eny, mana no nohaniny man-
dra-pahatongany tany amin’ny sisin’ny tany Kanana. 

 

Eau Surnaturelle 
Namatsy rano tamin'ny fomba mahagaga koa Andriamanitra. 
Tamin'ny voalohany dia tao Mara izay nahitana rano mangidy 
ka nitenenan’Andriamanitra tamin'ny Mosesy, hanatsoboka ny 
hazo tao anaty rano. 
 

Eksodosy 15:25a Ary dia nitaraina tamin’i Jehovah izy, ka 
dia nanehoan’i Jehovah hazo anankiray, ary rehefa natsi-
piny tao anatin’ny rano izany, dia tonga mamy ny rano. 
 

Mbola namatsy rano koa Andriamanitra tao Refidima. Teto in-
dray, dia nolazainy i Mosesy hikapoka ny vato. 
 

Eksodosy 17:6 Ary, indro, hijanona eo anatrehanao eo am-
bonin’ny harambato any Horeba Aho, dia hikapoka ny ha-
rambato hianao, ka hisy rano hivoaka avy aminy hoso-
troin’ny olona. Dia nanao izany Mosesy teo imason’ny lo-
holon’isiraely. 
 
Nandritra ny efapolo taona, Dia tsy tapaka rano foana ny za-
nak’isiraely tany an’efitra. Indraindray rano nodiovina, indrain-
dray rano avy amin'ny vato, indraindray avy tamin'ny vovo izay 
nolavahina. 

Manome antsika ny famintinana izany fotoana izany i Paoly. Ny 
ranom-pahahy izay nanaraka azy ireo no tiany hambara. 
 

1 Korintiana 10:1-4 FA tsy tiako tsy ho fantatrareo, ry raha-
lahy, fa ny razantsika rehetra dia tambanin’ny rahona, ary 
izy rehetra namaky ny ranomasina, ary izy rehetra dia na-
tao batisa ho amin’i Mosesy tao amin’ny rahona sy ny ra-
nomasina, ary izy rehetra nihinana ny fihinam-panahy iray 
ihany, ary izy rehetra nisotro ny fisotrom-panahy iray iha-
ny; fa nisotro tamin’ny vatolampy fanahy izay nanaraka 
azy izy, ary Kristy izany vatolampy izany.  
 

Nitafy tamin'ny fomba mahagaga 
Tsy nahantra tsy akory ny fokon’isiraely, nisy andian’olona 
noana niady mafy tany an’efitra ary niakanjo vorokitsay. Niala 
ny tany Egypta izy niaraka tamin'ny haren’ny tany. 
 

Rehefa niteny tamin'ny Mosesy tamin'ny voalohany indrindra 
Andriamanitra, dia nampanantena azy Izy fa tsy hivoaka an’i 
Egypta tanam-polo akory ny vahoaka. Milaza amintsika ny bai-
boly fa "horobainy ny tany." Midika izany fa toy ny mpandresy 
izy, ka dia afaka naka sy nitondra izay tsara. 
 

Eksodosy 3:21,22 Ary hataoko mahita fitia eo imason’ny 
Egyptiana ity firenena ity, ka raha handeha hianareo, dia 
tsy mba handeha maina; fa ny vehivavy samy hangataka fi-
ravaka volafotsy sy volamena ary fitafiana amin’ny miray 
monina aminy sy amin’izay mivahiny ao an-tranony; dia 
hataonareo amin’ny zanakareo-lahy sy ny zanakareovavy 
izany, ka dia hofoananareo ny Egyptiana. 
  

Inona no nolazain’Andriamanitra hatao amin'ny fitafy? Nilazany 
izy mba hampanao izany ny zanany lahy sy zanany vavy. Ny fi-
tafy izay tsy mba mihatonta, tamin'ny fomba feno fahagagana 
tany an’efitra dia tsy mba akanjon’andevo, fa dia akanjon’olona 
mpanankarena tany Egypta. 
 

Deoteronomia8:4a Ny fitafianao teny aminao tsy rovitra. 
 

Tsy niala an’i Egypta niaraka tamin'ny entana fotsiny ny za-
nak’Isiraely, fa dia nentiny avokoa na ondry na osy na omby. 
 

Eksodosy 12:31,32 Dia nampaka an’i Mosesy sy Arona izy, 
raha mbola alina, ka nanao hoe: Mitsangàna, mialà eto 
amin’ny vahoakako hianareo sy ny Zanak’Isiraely, ary 
mandehana ka manompoa an’i Jehovah araka ny nolazai-
nareo. Ary ny ondry aman-osinareo sy ny ombinareo dia 
ento koa araka izay efa nolazainareo, ka mandehana; fa 
mba tsofy rano aho. 

 

Famantarana Mahatalanjona 
Raha nandeha namakivaky ny efitra ny olona an-tapitrisany, 
dia nisy famantarana mahatalanjon’ny fitahian’Andriamanitra. 
Ny andri-rahona sy andri-afo, ny mana, ny papelika, dia san-
tionany fotsiny. 
 

Ho antsika, ny zavatra tena manan-danja horaisina dia mahay 
Andriamanitra ary tena mitsimbina ny olony. Rehefa tena mafy 

loatra ny zavatra atrehina, dia tsy maintsy mitadidy isika fa tsy 
mba miova Andriamanitra. Raha misy zavatra ilaina, Andria-
manitra dia mbola manana vatsy mahagaga ho an’ny olony 
foana raha mino izy. 
 

FAHAGAGANA TEO AMIN'NY ELIA 
 

Mitohy foana ny fahagagana manerana ny Baiboly iray manon-
tolo. Ao amin'ny 1 Mpanjaka, dia mahita ny fahagagan’i Elia isi-
ka. Hotanisaintsika eto ny sasantsasany amin’izany. 

 

Nofahanan’ny goaika 
Nanambara ny fitsaran’Andriamanitra ny firenena Elia ka nami-
nany mosary. Avy eo notantanan’Andriamanitra izy mba hiafina 
ao amin'ny renirano Kerita, ka tao no namatsian’ny goaika azy 
hanina tamin'ny fomba mahagaga. 
 

1 Mpanjaka 17:1-4,6 ARY Elia Tisbita, isan’ny nivahiny tany 
Gileada, nilaza tamin’i Ahaba hoe: Raha velona koa Jeho-
vah, Andriamanitry ny Isiraely, Izay itsanganako eo anatre-
hany, dia tsy hisy ando na ranonorana akory amin’izao 
taona izao, raha tsy araka ny teniko ihany.  
 

Ary ny tenin’i Jehovah tonga taminy nanao hoe: Mialà eto 
hianao, dia miantsinanàna ka miere any anilan’ny renirano 
Kerita, izay any atsinanan’i Jordana. Koa ny renirano no 
hisotroanao, ary ny goaika efa nodidiako hamelona anao 
any. 
 

Ary ny goaika nitondra mofo sy hena ho azy isa-maraina 
ary mofo sy hena isan-kariva, ary ny rano tamin’ny renira-
no no nisotroany. 

 

Kobam-bazaha sy Menaka Mahagaga 
Rehefa maina ny renirano, Dia notarihin’Andriamanitra ho any 
amin'ny mananontena tao Zarefata izy. Nilaza tamin’ilay 
mananontena izy mba hanome azy rano sy mofo, ary nanome 
azy izao fampanatenan’Andriamanitra izao izy. 
 

1 Mpanjaka 17:14 Fa izao no lazain’i Jehovah, Andriamani-
try ny Isiraely: Tsy ho lany ny koba ao amin’ny barika, ary 
tsy ho ritra ny diloilo ao amin’ny tavoara mandra-
pihavin’ny andro handatsahan’i Jehovah ranonorana 
amin’ny tany.. 
 

Nitohy nandritra ny telo taona sy enim-bolana ny mosary, nefa 
nitohy foana ny famatsian’Andriamanitra tamin'ny fomba ma-
hagaga an’i Elia sy ilay mananontena sy ny zanany. Mitovy ta-
min'ny nataon’Andriamanitra ny Zanany tamin'Izy nanome Azy 
aina indray tamin'ny andro nahafatesany. 
 

Jakoba 5:17 Elia dia olona tahaka antsika ihany, ary izy 
nahery nivavaka mba tsy hilatsahan’ny ranonorana; dia tsy 
nilatsaka tamin’ny tany ny ranonorana telo taona sy enim-
bolana. 
Nilaza ny Apostoly Jakoba fa olona tahaka antsika ihany i Elia. 
Tsy mampahery antsika ve ny mahalala fa olombelona tsotra 
tahaka antsika ihany Elia izay nanao ny zavatra mahagaga izay 
tokony ho vitantsika koa. ? 

sorona ambonin’ny mahazatra 

Niafina nandritra ny telo taona sy enim-bolana Elia. Nitady 
hamono azy hatraiza hatraiza i Ahaba. Nandritra izany fotoana 
izany, dia namono mpaminanin’Andriamanitra maro i Ahaba, 
nefa mbola nalefan’Andriamanitra tany amin’i Ahaba ihany Elia. 
 
1 Mpanjaka 18:17- Ary nony hitan’i Ahaba Elia, dia hoy izy 
taminy: Hay! tonga etỳ hianao, ry ilay mampidi-doza 
amin’ny Isiraely!  Fa Elia namaly hoe: Tsy izaho no nam-
pidi-doza tamin’ny Isiraely, fa hianao sy ny mpianakavin’ny 
rainao ihany tamin’ny nandavanareo ny didin’i Jehovah sy 
ny nanarahanao ireo Bala.  Ary ankehitriny maniraha 
hamory ny Isiraely rehetra hihaona amiko any an-tendrom-
bohitra Karmela, ary ny mpaminanin’i Bala dimam-polo 
amby efa-jato sy ny mpaminanin’ny Aseraha efa-jato, izay 
mihinana eo amin’ny latabatr’i Jezebela.  
 
Dia naniraka tany amin’ny Zanak’Isiraely rehetra Ahaba ka 
namory ny mpaminany ho any an-tendrombohitra Karmela. 

� 850 mifanandrina amin'ny 1 
Ny tendrombohitra Karmela dia havoana kely eo amin'ny le-
maka avaratr’Isiraely. Rehefa mitoetra eo amin'ny ilany ny olo-
na, dia afaka mahita mora foana izay miseho eo ambonin’ny 
tendrombohitra izy. 
 
Tena mampientana mihitsy ny hitateran’ny Baiboly azy (jereo 1 
Mpanjaka 18)! Manomana ny sorony ireo pretra sandoka ny 
maraina ary manomboka miantso an’andriamaniny mba 
handefa afo sy handoro azy. Ny folak’andro dia niasa faran’izay 
mafy izy ireo mandrapaha-rerany – nanao hatramin’ny fandin-
diana maharary izy hitalahoana ny andriamaniny hamaly ny 
fangatahany. Na dia nisy pretra 850 aza no nanao izany, dia 
olona iray ihany no nifanandrina taminy, dia i Elia, sady ni-
homehy azy. 
 
Nony hariva, nanomana ny sorony i Elia, niangavy ny olona 
handraraka rano in-telo izy. Nisy rano be, nivoaka avy tao 
amin'ny sorony ary nameno ny lavaka manodidina ny altara. 
Avy eo, nanao vavaka fohy i Elia. 
 
1 Mpanjaka 18:36,37 Ary nony tamin’ny fotoan’ny fanatitra 
hariva dia nanatona Elia mpaminany ka nanao hoe: Jeho-
vah ô, Andriamanitr’i Abrahama sy Isaka ary Isiraely, aoka 
ho fantatra anio fa Hianao no Andriamanitra amin’ny Isi-
raely, ary izaho no mpanomponao, ary araka ny teninao no 
efa nanaovako izao zavatra izao. Mihainoa ahy, mihainoa 
ahy, Jehovah ô, mba hahafantaran’ireto olona ireto fa Hi-
anao Jehovah no Andriamanitra, ary Hianao no mampiv-
erina ny fony indray. 

 
� Jehovah dia Andriamanitra! 

Inona no niseho? Nilatsaka ny afon’i Jehovah ka nandoro ny 
sorona, ny hazo, ny vaton’ny alitara, ary ny rano. Nahita izany 

ny zanak’Isiraely ka niankohoka tamin'ny tany ary nidera 
an’Andriamanitra . 
 
1 Mpanjaka 18:38,39 Dia latsaka ny afon’i Jehovah ka nan-
devona ny fanatitra dorana sy ny kitay hazo sy ny vato ary 
ny vovoka sady nandritra ny rano tao amin’ny hady kely.  
Ary raha nahita izany ny olona rehetra, dia niankohoka ka 
nanao hoe: Jehovah, Izy no Andriamanitra; Jehovah, Izy 
no Andriamanitra.! 
 

Tsara loatra izany fahagagana misesisesy izany. Voalohany, 
nampiomana Andriamanitra, tamin'ny alalan’i Elia ny hiavian’ny 
mosary. Avy teo, niaro azy tamin'ny mosary nandritra ny telo 
taona mahery Izy. Avy eo, niseho tamin'ny fomba mahagaga 
Izy tamin'ny nandefasany ny afo. 
Ny 1 Mpanjaka dia feno fahagagana natao tamin'ny alalan’i 
Elia. 

 

FAHAGAGANA TAMIN'NY ALALAN’I ELISA 
 

I Elisa dia mpianatr’i Elia ary raha mbola niaina teto an-tany 
Elia, dia nangataka hery roa sosona i Elisa. Nitohy ny herin’ny 
fahagagana tamin'ny alalany, ary dia nisy fahagagana niseho 
roa avo heny araka izay nangatahany. 
 

Nizara an’i Jordana i Elia, fa nizara an’i Jordana koa i Elisa. 
Nahatonga fitomboana varimbazaha sy menaka i Elia, fa naha-
tonga fitomboana-menaka tamin'ny fomba mahagaga koa Eli-
sa. 

 

Fitomboan’ny Menak’ilay Mananontena 
 

2 Mpanjaka 4:1-7 ARY nisy vehivavy anankiray, vadin’ny 
zanaky ny mpaminany, nitaraina tamin’i Elisa hoe: Maty ny 
vadiko mpanomponao; ary hianao mahalala fa natahotra 
an’i Jehovah ny mpanomponao; nefa tonga ny tompon-
trosa haka ny zanako mirahalahy ho andevony 
 

Dia hoy Elisa taminy: Inona ary no hataoko ho anao? Laz-
ao amiko: Inona avy no anananao ao an-trano? Fa hoy ra-
vehivavy: Ny ankizivavinao tsy manana na inona na inona 
ao an-trano afa-tsy diloilo iray tavoara monja.  
 

Ary hoy izy: Andeha mindram-bilany amin’ny namanao re-
hetra manodidina, dia vilany tsy misy zavatra, nefa aza 
atao vitsy. Ary rehefa tafiditra hianao, dia aoka hirindrim-
baravarana hianao sy izy mirahalahy zanakao, ary 
manidìna amin’izany vilany rehetra izany, dia atokàny izay 
feno. Dia niala teo aminy ravehivavy ka nirindrim-
baravarana mbamin’izy mirahalahy zanany, ary izy miraha-
lahy nitondra ny vilany ho any aminy, fa reniny kosa nanid-
ina ny diloilo. Ary nony feno ny vilany, dia hoy izy tamin’ny 
zanany: Itondray vilany iray koa aho. Fa hoy kosa ireo 
taminy: Tsy misy vilany intsony. Ary dia nitsahatra ny 
diloilo.  
 

Dia avy ravehivavy ka nilaza tamin’ny lehilahin’An-
driamanitra. Ary hoy kosa izy:  

Mandehana, amidio ny diloilo, ka anefao izay trosan’olona 
aminao, ary izay sisa dia hivelomanao sy ny zanakao.  
 
Eto amin’ity fahagagan’ny famatsiana ity, dia nahazo araka 
izay notadiaviny tam-pinoana ilay vehivavy. Nolazaina izy mba 
hindrana vilany– tsy ny sasany fotsiny, ary dia feno menaka 
izy. Ny vidin’izay nindraminy tam-pinoana, no vidin’ny menaka 
azony. 
 

Ny bokin’ny 2 Mpanjaka dia feno ny fahagagana izay niseho 
tamin'ny fotoan’i Elisa. 

 

FAHAGAGAN’NY FANASITRANANA AVY AMIN'NY ANDRIAMANITRA  
 

Manerana ny Testamenta Taloha, dia misy tatitra tsy ankia-
ton’ny fahagagan’ny fanasitranana. 

 

Habokan’i Miriama 
I Miriama dia anabavin’i Mosesy sy Arona. Tafiditra tao 
anatin’ny mpitantana ny zanak’Isiraely izy. Nitondra azy ireo 
tamim-piderana izy araka izay nataon’Andriamanitra taminy 
tamin'ny nitondrany azy tany amin'ny ranomasina mena sy 
tamin'ny nanapotehiny ny fahavalony. Kanefa i Miriama sy Aro-
na dia namela ny fanahin’ny fanakianana niditra tao aminy ka 
nahatonga azy tsy hankato an’i Mosesy indroa. Ny voalohany, 
dia mahakasika ny fanambadiany vehivavy etiopiana. Ny anan-
kiray kosa dia mahakasika ny fomba nitondrany ny za-
nak’Isiraely. 

  
 

Maneho tsara ny Baiboly fa tonga teo aminy ny habokana vo-
katry ny fahotany. 

 

Nomery 12:1,2 ARY Miriama sy Arona niteny nanaome 
tsiny an’i Mosesy noho ny vehivavy Kosita izay efa nam-
pakariny; fa efa nampakatra vehivavy Kosita izy. Dia hoy 
izy mianadahy: Moa Mosesy ihany va no efa nitenenan’i 
Jehovah? tsy izahay koa va no nitenenany? Dia ren’i Je-
hovah izany.. 
 

And. 9,10 Dia nirehitra ny fahatezeran’i Jehovah tamin’izy 
mianadahy, ka niala Izy. Ary ny rahona niala tamin’ny tra-
no-lay; ary, indro, boka Miriama ka fotsy tahaka ny oram-
panala; ary Arona dia nijery an’i Miriama, ka indro fa boka 
izy.. 
 

Inona no nataon’i Arona sy Miriama rehefa nahita ny habo-
kana? Tonga dia nifona ny fahotany Arona ary nangataka ny 
fahasitranany. 
 

Nomery 12:11-14 Ary hoy Arona tamin’i Mosesy: Indrisy, 
tompoko, masìna hianao, aza atao ho helokay ny nanaova-
nay adaladala sy ny nanotanay. Aza dia avela ho toy ny 
maty izy, izay lany ny antsasaky ny nofony, raha vao 
teraka izy.  
 

Ary Mosesy dia nitaraina tamin’i Jehovah ka nanao hoe: 
Andriamanitra ô, mifona aminao aho, mba sitrano re izy!  
Dia hoy Jehovah tamin’i Mosesy: Raha nandrora tamin’ny 
tavany rainy, moa tsy ho menatra hafitoana va izy? koa 

atokàny any ivelan’ny toby hafitoana izy, ary rehefa afaka 
izany, dia ampidiro indray.. 

 
Habokan’i Namàna  

Anisan’ny fahagagana tena mahaliana ao amin'ny Testamenta 
Taloha ny fanasitranana ny habokan’i Namàna. Nahoana i Eli-
sa nandà tsy hiaona taminy, ary nampilaza azy tamin'ny alala-
n'ny mpanompony hisasa im-pito eo amin'ny onin’ny Jordana? 
 

Haintsika tsara fa i Namàna dia olona lehibe, nanan-kaja ary 
olona tena nanana ny maha-izy azy. Izy dia komandin’ny tafika 
syriana, ary noho izy dia nomen’Andriamanitra fandresena ny 
tafika syriana. 
 

2 Mpanjaka 5:1 ARY Namàna, komandin’ny miaramilan’ny 
mpanjakan’i Syria, dia olona lehibe teo anatrehan’ny tom-
pony sady nanan-kaja, satria izy no namonjen’i Jehovah 
an’i Syria; ary lehilahy mahery izy, nefa kosa boka.. 
 

Ny vadin’i Namàna dia nanana andevo Isiraelita ka nahalala ny 
momba ny mpaminany sy ny hery lehibe ananany izy. 
 

2 Mpanjaka 5:3 Ary hoy io tamin’ny tompovaviny: Enga 
anie ka mba ao amin’ny mpaminany izay any Samaria ny 
tompoko! dia hahasitrana azy amin’ny habokany izy.! 
 

Lasa nangataka alalana tamin'ny mpanjakany i Namàna hizaha 
ny mpaminanin’ny Isiraely. Ka rehefa nitondra ny taratasin’ny 
mpanjakan’i Syria ho an’ny mpanjakan’isiraely izy, dia nieritreri-
tra izy fa filàna ady izany. Kanefa, I Elisa, nahalala tsara ny 
momba an’i Namàna dia namela azy ho tonga.      
 

2 Mpanjaka 5:8-12 Ary rehefa ren’i Elisa, lehila-
hin’Andriamanitra, fa nandriatra ny fitafiany ny mpanja-
kan’ny Isiraely, dia naniraka tany amin’ny mpanjaka izy ka 
nanao hoe: Nahoana no nandriatra ny fitafianao hianao? 
Aoka izy hankatỳ amiko, dia ho fantany fa misy mpami-
nany tokoa ao amin’ny Isiraely.  
 

Ary dia nandeha Namàna nitondra ny soavaliny sy ny 
kalesiny ka nijanona teo am-baravaran’ny tranon’i Elisa. 
Ary Elisa naniraka olona tany aminy hilaza hoe: Mandeha-
na, mandroa impito ao Jordana, dia hody aminao indray ny 
nofonao, ka hadio hianao.  
 

Fa tezitra Namàna, dia lasa ka nanao hoe: Indro, nataoko fa 
hivoaka hankatỳ amiko mihitsy izy ka hitsangana ary hi-
antso ny anaran’i Jehovah Andriamaniny sady hanevaheva 
ny tànany eo ambonin’ny aretina ka hahasitrana ny boka. 
Tsy tsara noho ny ranon’ny Isiraely rehetra va Abana sy 
Farpara, onin’i Damaskosy? Tsy mahazo mandro ao 
amin’ireo va aho ka hadio? Dia nihodina izy ka lasa an-
katezerana.. 
 

Nanana ny sarin’ny fahasitranany tao an-tsainy i Namàna. izany sary 
izany dia nosaininy amin'ny maha olo-manankaja azy. Manana ny 
fomba fiainany izy, kanefa i Elisa no niresahan’i Jehovah ka hilaza 
aminy izay hataony sy ho lazainy. 

and.13,14 Dia nanatona ny mpanompony ka niteny taminy hoe: 
Ry ikaky ô, na dia zavatra lehibe aza no nasain’ny mpaminany ho 
nataonao, moa tsy mba ho nataonao va izany? koa mainka va, 
raha hoy izy aminao: Mandroa, dia hadio hianao?  
 
Dia nidina izy ka nisitrika tao Jordana impito araka ny te-
nin’ny lehilahin’Andriamanitra: ary ny nofony dia tonga ta-
haka ny nofon-jazakely indray, ka nadio izy.. 
 

Na dia nanana finoana ampy aza i Namàna hanatonana ny 
mpaminany, dia mety tonga niaraka tamin'ny azy izy ary tamim-
piavonavonana. Haintsika fa nandeha tany izy niaraka tamin'ny 
hareny, nieritreritra angamba fa hividy ny mpaminany. 
 

2 Mpanjaka 5:5b. Dia lasa izy sady nitondra talenta volafot-
sy folo sy volamena enina arivo sekely ary akanjo impolo 
miova teny an-tànany. 
 

Mba ho sitrana, dia ilainy ny fankatoavana sy fanetrentena. Ny 
vokany dia ny fahasitranan’ny vatany tanteraka, fa ny tena 
zava-dehibe kokoa, ny fanekeny an’i Jehovah ho Andriamani-
tra. 
 

2 Mpanjaka 5:17 Ary hoy Namàna: Masìna hianao, moa tsy 
homena tany zakan’ny ampondra roa va izaho mpanompo-
nao? fa ny mpanomponao tsy mba hanatitra fanatitra 
dorana na fanatitra hafa intsony ho an’ny andriamani-kafa, 
fa ho an’i Jehovah ihany. 

 
Ny Mpanjaka Hezekia 

Nizara ny fanjakan’isiraely raha i Hezekia no lasa mpanjahan’i 
Joda. Milaza amintsika ny famintinana ny fanjakany ny Baiboly. 
 
2 Mpanjaka 18:5-7a Jehovah, Andriamanitry ny Isiraely, no 
nitokiany, ka dia tsy nisy tahaka azy tamin’izay rehetra 
mpanjakan’ny Joda, na ny teo aoriany, na ny teo alohany.  
Fa nifikitra tamin’i Jehovah izy ka tsy niala tamin’ny fana-
rahana Azy, fa nitandrina ny didy izay nandidian’i Jehovah 
an’i Mosesy. Ary Jehovah nomba azy, ka dia nambinina 
tamin’izay nalehany rehetra izy 
 
Rehefa nanjaka nandritra ny efapolo taona, dia narary saiky 
maty izy . 
 
2 Mpanjaka 20:1 ARY tamin’izany andro izany dia narary 
saiky maty Hezekia. Ary Isaia mpaminany, zanak’i Amoza, 
nankao aminy ka nilaza taminy hoe: Izao no lazain’i Jeho-
vah: Hafaro ny ankohonanao, fa ho faty hianao, fa tsy ho 
velona. 
 
Rehefa ren’i Hezekia fa ho faty izy, dia nampahatsiahy an’i Je-
hovah izy fa mba mpanjaka tsara ary nandeha teo alo-
han’Andriamanitra tamin'ny fahamarinana sy ny lalàny. 
 
2 Mpanjaka 20:2,3 Dia nitodika nankany amin’ny rindrina 
izy ka nivavaka tamin’i Jehovah hoe: Jehovah ô, enga anie 

ka hotsarovanao ny nandehanako teo anatrehanao 
tamin’ny fahamarinana sy tamin’ny foko rehetra ary ny na-
naovako izay tsara eo imasonao. Dia nitomany mafy dia 
mafy izy.. 
 
and. 4-6 Ary raha tsy mbola tafavoaka ny tanàna afovoany 
Isaia, dia tonga taminy ny tenin’i Jehovah nanao hoe: Miv-
erena, ka lazao amin’i Hezekia, mpanapaka ny oloko, hoe: 
Izao no lazain’i Jehovah, Andriamanitr’i Davida rainao: Efa 
nohenoiko ny fitarainanao, ary efa hitako ny ranomasonao; 
indro, hahasitrana anao Aho, ka raha afaka ampitso dia hi-
akatra ho ao an-tranon’i Jehovah hianao. Ary hampiako dimy 
ambin’ny folo taona ny andronao; sady hamonjy anao sy ity 
tanàna ity amin’ny tànan’ny mpanjakan’i Asyria Aho; ary hia-
ro ity tanàna ity Aho noho ny amin’ny tenako sy Davida 
mpanompoko.. 
 

Tsy nahafapo an’i Hezekia ny teny nomen’i Jehovah nampi-
tondrainy an’i Isaia, fa nila famantarana izy. Avy eo mbola nila 
famantarana mafimafy kokoa izy. Notanterahin’Andriamanitra 
izay nangatahin’i Hezekia– na dia ny aloky ny masoandro aza 
dia nihemotra adiny folo. 
 

2 Mpanjaka 20:8-11 Ary hoy Hezekia tamin’i Isaia: Inona no 
famantarana fa hositranin’i Jehovah aho ka hiakatra any 
an-tranon’i Jehovah raha afaka ampitso?  
 

Dia hoy Isaia: Izao no famantarana ho anao avy amin’i Je-
hovah hahalalanao fa Jehovah hanao izay zavatra nolazai-
ny: handroso hàdiny folo va ny aloka, sa hiverina hàdiny 
folo?  
 

Ary Hezekia namaly hoe: Mora foana ny handrosoan’ny 
aloka hàdiny folo; tsy izany, fa aoka ny aloka hiverina hà-
diny folo.  
 

Ary Isaia mpaminany nitaraina tamin’i Jehovah, ka nampi-
verina ny aloka hàdiny folo Jehovah, dia ilay nidinany teo 
amin’ny dialin’ i Ahaza. 

 
Famintinana 

Maro ny fitantarana fahagagana ao amin'ny Testamenta Ta-
loha. Nisy olona natsangana tamin'ny maty. Nisy olona naro-
vana tamin'ny fahafatesana toy an’i Daniela tao amin'ny lavaky 
ny liona, sy ireo lehilahy telo izay natsipy tao anaty ny laforo 
mirehitra afo. Misy ny fahagagan’ny fiarovana toy ny nanajam-
ban’Andriamanitra ny mason’ny fahavalony. Misy ny fahaga-
gan’ny famatsiana. Indray mandeha, niteny tamin'ny alalan'ny 
apondra Andriamanitra. 
 

Ny Testamenta Taloha dia bokin’ny fahagagana. Ny Andriama-
nitry ny Testamenta Taloha dia Andriamanitra mpanao fahaga-
gana. Izay nino, dia nandeha tamin'ny hery mahagaga. 
 

Ny mpanoratra ny boky ho an’ny Hebreo dia milaza fa tsy mio-
va Andriamanitra omaly, anio ary mandrakizay. 
 

Hebreo 13:8 Jesosy Kristy no tsy miova omaly sy anio ary 
mandrakizay.. 

Mbola Andriamanitra Mpanao fahagagana Izy. Raha mino isi-
ka, dia mbola afaka mandeha amin'ny Heriny tena mahagaga 
hiatrehana ny hamafin’ny fiainana amin’izao fotoana izao. 
 
Naoty: Ho an’ny fianarana feno kokoa  momba ny fahagagana hita ao 
amin'ny Testamenta Taloha, miangavy anao hamaky ny boky "All the Mira-
cles of the Bible nosoratan’i Herbert Lockyer, Zondervan Publishing Com-
pany. (Mamporisika anao koa izahay mba tsy hamaky ny andininy izay 
hanazavany ny momba ny fahataperan’ny fahagagana – tsy tapitra izany ny 
fahagagana!)  

 
FANONTANIANA FAMERENAN-DESONA 

1. Ataovy ny lisitry ny fahagagan’ny famatsiana / fanambinana izay tena mampiseho fa-
mantaran’ny  fitahiana avy any an-danitra nataon’Andriamanitra teo amin'ny Za-
nak’Isiraely rehefa nandeha tany an’efitra izy   

 
 

 
 
 

2. Omeo ny santionany amin'ny lisitry ny fahagagana avy any ambony teo amin'ny fiainana 
sy ny asan’i Elia 

 
 
 
 

3. Omeo ny santionany amin'ny lisitry ny fahagagana avy any ambony teo amin'ny fiainana 
sy ny asan’i Elisa 

Lesona Fahafolo 
 

Mahazo ny Lovantsika 
 
HIAMPITA HO ANY KANANA_____________________________________________ 

 
Isan’andro isan’andro, dia nahita sy niaina ny herin’Andria-
manitra ny zanak’Isiraely. Tonga teo amin'ny sisin-tanin’ny Ka-
nana ihany izy tamin'ny farany, ary nanorina lay teo. 

 
Teo amin'ny sisin-tany 

Nomen’Andriamanitra azy ireo ny tany Kanana, kanefa tsy 
maintsy miditra ao izy ary mitoetra hanana azy. 
 
Nomery 13:1-3 ARY Jehovah niteny tamin’i Mosesy ka na-
nao hoe: Maniraha lehilahy vitsivitsy hisafo ny tany Kana-
na, izay omeko ho an’ny Zanak’Isiraely; dia lehilahy iray 
avy isam-pirazanany no hirahinareo, ka izay samy lohan’ny 
fireneny avy.  
 
Ary Mosesy dia naniraka azy hiala any an-efitra Parana, 
araka ny didin’i Jehovah; ary samy lohan’ny firenen’ny Za-
nak’Isiraely ireo lehilahy rehetra ireo. 

Ny Tatitra 
Araka ny nilazan’i Jehovah azy, dia naniraka ny lohan’ny foko 
tsirairay avy Mosesy mba hisafo ny tanàna. Nandàny efapolo 
andro tao amin'ny tanàna izy ireo, ary nitondra ny tatitra tany 
amin’Mosesy sy ny vahoaka avy eo. 
 
Nomery 13:27-29  Dia nilaza taminy izy ka nanao hoe: Ton-
ga tany amin’ny tany izay nanirahanao anay izahay, koa 
tondra-dronono sy tantely tokoa izy; ary itony no vokatra 
avy tany. Kanefa kosa mahery ny olona izay monina eo 
amin’ny tany; ary ny tanàna dia mimanda sady lehibe dia 
lehibe; ary koa, nahita ny teraky ny Anakita teo izahay. Ny 
Amalekita no monina eo amin’ny tany atsimo; ary ny Hetita 
sy ny Jebosita ary ny Amorita no monina any amin’ny tany 
havoana; ary ny Kananita no monina eo amoron’ny rano-
masina sy eo amoron’i Jordana.. 
 
Nahatsiaro izay rehetra nataon’Andriamanitra i Kaleba. 
 
Nomery 13:30 Fa Kaleba dia nampangina ny olona teo ana-
trehan’i Mosesy ka nanao hoe: Andeha isika hiakatra mi-
hitsy mba hahazoantsika azy, fa haharesy azy tokoa isika.! 
 
Namaly ny folo tamin’ireo mpisafo tany, 
 
Nomery 13:31b-33 Tsy mahazo miakatra handresy ny olona 
isika; fa mahery noho isika izy.  
 
Dia nilaza ratsy ny tany izay nosafoiny tamin’ny Za-
nak’Isiraely izy ka nanao hoe: Ny tany izay nalehanay no-

safoina dia tany izay mandevona ny monina eo, ary ny 
olona rehetra izay hitanay teo dia olona vaventibe; ary na-
hita ny Nefilima teo izahay, dia taranaky ny Anakita avy 
amin’ny Nefilima; ary teo imasonay dia tahaka ny tsingen-
tana izahay; ary toy izany koa izahay teo imasony.. 
 

Ary dia niezaka ny nankahery ny olona sy hino an’i Jehovah 
kosa i Josoa sy Kaleba. 
 

Nomery 14:6-11 Ary Josoa, zanak’i Nona, sy Kaleba, za-
nak’i Jefone, izay isan’ny nisafo ny tany, dia nandriatra ny 
fitafiany; ary niteny tamin’ny fiangonona, dia ny Za-
nak’Isiraely rehetra, izy roa lahy ka nanao hoe: Ny tany 
izay nalehanay nosafoina dia tany tsara indrindra. Raha si-
trak’i Jehovah isika, dia hitondra antsika ho amin’izany 
tany izany Izy, ka homeny antsika, dia tany tondra-dronono 
sy tantely. Fa aza miodina amin’i Jehovah hianareo, ary 
aza matahotra ny tompon-tany; fa hanina ho antsika ireo; 
ny fiarovany efa niala taminy, ary Jehovah momba antsika; 
koa aza matahotra azy hianareo. Fa hoy ny fiangonana re-
hetra: Torahy vato izy roa lahy. Kanjo ny voninahitr’i Jeho-
vah niseho teo amin’ny trano-lay fihaonana, teo anatre-
han’ny Zanak’Isiraely rehetra. Dia hoy Jehovah tamin’i 
Mosesy: Mandra-pahoviana no hamotsifotsian’ity firenena 
ity Ahy? ary mandra-pahoviana no tsy hinoany Ahy noho 
ny famantarana rehetra izay nataoko teo aminy? 

 

Ny Safidy 
Tsy maintsy manao safidy ny vahoaka. Iza no hinoan’izy ireo 
teny? Aiza ny finoan’izy ireo? 
 

Nifidy ny tsy hino ny herin’Andriamanitra izy, fa dia naleony in-
dray aza nitora-bato izay nanana izany finoana izany. Saika hi-
tora-bato an’i Mosesy, Kaleba sy Josoa izy. Te-hiverina hiaina 
ny fanandevozana tany Egypta indray aza izy. 
 

Nomery 14:10,11 Fa hoy ny fiangonana rehetra: Torahy va-
to izy roa lahy. Kanjo ny voninahitr’i Jehovah niseho teo 
amin’ny trano-lay fihaonana, teo anatrehan’ny Za-
nak’Isiraely rehetra. Dia hoy Jehovah tamin’i Mosesy: 
Mandra-pahoviana no hamotsifotsian’ity firenena ity Ahy? 
ary mandra-pahoviana no tsy hinoany Ahy noho ny faman-
tarana rehetra izay nataoko teo aminy? 
 

Nandritra ny efapolo taona, dia navelan’i Jehovah hivenjivenjy 
tany an’efitra ny vahoaka mandrapahafatin’ny olona izay nandà 
tsy hino Azy sy ny Heriny. I Josoa sy Kaleba dia tsy mba maty, 
fa dia tonga soa aman-tsara teo amin'ny sisin-tanin’ny Kanana. 
Ankehitriny, dia lasa komandin’ny tafika i Josoa. 
 

Toy izany ankehitriny, im-betsaka mihitsy ny mpino no mandà 
tsy hanao izay lazain’Andriamanitra araka izay itarihany azy. 
Tsy ampy finoana na ny fahalalàna ny Sitrapony izy ireo ,  ka 
dia avelany hirenireny any an’efitra araka ny sitrapony, vao 
mety hahatsapa ny fahalalàna azy. Avy eo averiny indray eo 
amin'ny toeran’ny fieritreretana mba handray ny fanampahan-
kevitra tsara. 

Tsy maintsy mianatra hiaina ao anatin’ny finoana isika ary 
handray am-pinoana izay omen’Andriamanitra antsika. Mi-
tondra any amin'ny fahavoazana foana ny tsy finoana. 

 
In-droa 

Mbola tonga teo amin'ny sisin-tanin’ny Kanana indray ny za-
nak’Isiraely, ary dia nilaza izao teny izao tamin’i Josoa Andria-
manitra  

  
 
Josoa 1:6-9 Mahereza sy matanjaha; fa hianao no ham-
pandova ity firenena ity ny tany izay nianianako tamin’ny 
razany homena azy.  
 
Koa mahereza sy matanjaha tsara hianao, hitandremanao 
hanao araka ny lalàna rehetra, izay nandidian’i Mosesy 
mpanompoko anao; aza miala aminy, na ho amin’ny anka-
vanana, na ho amin’ny ankavia, mba hambinina hianao 
amin’izay rehetra alehanao.  
 

Aoka tsy hiala amin’ny vavanao ity bokin’ny lalàna ity, fa 
saintsaino andro aman-alina, hitandremanao hanao araka 
izay rehetra voasoratra eo; ary amin’izany dia hahalavorary 
ny làlanao hianao sady hambinina.  
 

Tsy efa nandidy anao va Aho? Koa mahereza sy matanja-
ha; aza matahotra na mivadi-po, fa momba anao Jehovah 
Andriamanitrao amin’izay rehetra alehanao. 
 

Nandefa mpisafo anankiroa ny tanàna Josoa, kanjo fantatry ny 
mpanjakan’i Jeriko ny fahatongavany tao. Kanefa Rahaba, izay 
mpivaro-tena ary nipetraka teo ankaikin’ny rindrin’ny tanàna, 
nanafina azy ireo ary nampidina azy tamin'ny tady avy any 
amin'ny rihana ambony. Mariho tsara ny teny notenenin’i Ra-
haba azy. 
 

Josué 2:9-11 ka nanao taminy hoe: Fantatro fa efa nomen’i 
Jehovah anareo ny tany, ary efa latsaka aminay ny fahata-
horana anareo, sady efa ketraka ny mponina rehetra 
amin’ny tany noho ny tahotra anareo.  
 

Fa efa renay ny nanamainan’i Jehovah ny Ranomasina 
Mena teo anoloanareo tamin’ny nivoahanareo avy tany 
Egypta, sy izay nataonareo tamin’ny mpanjaka roa ta-
min’ny Amorita, izay tany an-dafin’i Jordana, dia Sihona sy 
Oga, izay novonoinareo.  
 

Koa nony efa renay izany, dia ketraka ny fonay, ka very 
hevitra avokoa izahay noho ny aminareo; fa Jehovah An-
driamanitrareo, Izy no Andriamanitra any amin’ny lanitra 
ambony sy etỳ amin’ny tany ambany. 
 

Fantatry ny fahavalony tsara ny heriny, tsy noho ny hama-
roan’ny mpiady tao aminy, fa noho ny Herin’i Andriamaniny. 
Fantatry ny fahavalony tsara izay nitondran’Andriamanitra azy 
tany aloha. 
 

Niverina ny mpisafo tanàna ka nanao ny tatitra, 

Mba hahombiazana: 
 
  Misaintsaina andro 
aman’alina ny Lalàna 
  Tsy maintsy Matanjaka 
  Tsy mahazo matahota-
hotra, na kanosa 
 
Izany no azahoanao ny 
fahombiazana. 



121 

 
Josué 2:24 ka hoy izy tamin’i Josoa: Efa natolotr’i Jehovah 
eo an-tànantsika tokoa ny tany rehetra; ary efa ketraka ny 
mponina rehetra amin’ny tany noho ny tahotra antsika. 

 
Ny Fiampitana an’i Jordana 

Tonga ny fotoam-pijinjana ary dia nihoatra ny reniranon’i Jor-
dana, kanefa ho an’ny vahoak’Andriamanitra, dia tsy mba ho 
sakana izany. Nilaza taminy mba hanamasin-tena i Josoa – 
hanokan-tena, hihamasina foana – ary amin'ny andro manara-
ka dia hahita an’Andriamanitra hanao ny fahagagana izy. 
 

Josué 3:5 Ary hoy Josoa tamin’ny olona: Manamasìna ny 
tenanareo: fa rahampitso dia hanao fahagagana eo amina-
reo Jehovah. 
 

Inona no nitranga? Nitondra ny fiara ny mpisorona ka vantany 
vao nikasika ny renirano izy, dia nijanotoy ny antontan-javatra 
ny rano ka dia niampita nandeha tany maina ny vahoaka. 
 

Josué 3:15,16a,17 ka tonga teo Jordana izay nitondra ny 
fiara, ary naroboky ny mpisorona izay nitondra ny fiara ta-
min’ny sisin-drano ny tongony (fa tondraka mihoatra ny 
morony rehetra Jordana mandritra ny fararano), dia nija-
nona ny rano izay nidina avy tany ambony ka tonga toy ny 
antontan-javatra terỳ lavitra erỳ, dia terỳ amin’ny tanàna 
Adama, izay eo anilan’i Zaretana; eny, tapaka tokoa ny ra-
no izay nidina ho any amin’ny ranomasin’ny tani-hay, dia 
ny Ranomasin-tsira; ary ny olona dia nita tandrifin’i Jeriko.  
 

Ary ny mpisorona izay nitondra ny fiaran’ny faneken’i Je-
hovah dia nijoro tsara tamin’ny tany maina teo afovoan’i 
Jordana, ary ny Isiraely rehetra nandeha tamin’ny tany 
maina mandra-pahatafitan’izy rehetra an’i Jordana.  
 

Fepetra Mipetraka Mba Hahazoana ny Lova 
 

Inona ny asa fiomanana momba io fahagagana mahatalanjona 
io? 
 

� Voalohany, tsy maintsy mahay sy misaintsaina ny Tenin' 
Andriamanitra izy. 

 

Aoka tsy hiala amin’ny vavanao ity bokin’ny lalàna ity, 
fa saintsaino andro aman-alina, hitandremanao hanao ara-
ka izay rehetra voasoratra eo; ary amin’izany dia hahala-
vorary ny làlanao hianao sady hambinina.   

(Josoa 1:8) 
 

� Faharoa, tsy maintsy manana ny finoana izy. 
 

Tsy efa nandidy anao va Aho? Koa mahereza sy matan-
jaha; aza matahotra na mivadi-po, fa momba anao Je-
hovah Andriamanitrao amin’izay rehetra alehanao..  
(Josoa 1:9) 
 

� Fahatelo, tsy maintsy manokan-tena, sy manala ny ota teo 
amin'ny fiainany. 

 

Ny finoana dia asa 
 
   Tsy maintsy mivonona 
isika  "hanamando ny 
tongotsika," raha te-hahi-
ta an’Andriamanitra ha-
nao ny fahagagany amin-
tsika. 

� Fahefatra, tsy maintsy mihetsika am-pinoana. 
 

Mbola fepetra mitoetra daholo ireo mba hazahoantsika ny 
lova ankehitriny.  

 
NY MANDAN’I JERIKO 

 
Na dia tsy maintsy hiady sy haka ny tanàna amin'ny alalan'ny 
fampiasana hery aza ny zanak’Isiraely, dia nanana planina 
momba ny ady Jehovah. Tsy maintsy mandeha am-
pahanginana mihodidina ny tanànan’i Jeriko ny olona 
isan’andro mandritra ny enina andro, ka manaraka ao aorian’ny 
mpisorona izay mitondra ny fiara izy. Ny mpisorona fito dia tsy 
maintsy mampaneno ny anjomara fito eo anoloan’ny fiara. Ny 
lehilahy mpiady dia tsy maintsy mandeha eo anoloan’ny mpiso-
rona. 
 

Amin'ny andro fahafito, dia tsy maintsy mandeha mihodidina ny 
tanàna im-pito izy. Avy eo, raha mbola mitsoka mafy ny an-
jomara izy, dia hihika mafy dia mafy ny vahoaka ary dia hiro-
dana ho azy ny manda. 

 

Ary dia notanterahan’ny vahoaka araka izay nandidian’i Jeho-
vah azy izany. 
 

Josoa 6:20b … ka nirodana tamin’izay ny mànda. 
 

Fitsipiky ny Ady 
 

Maro ny fitsipiky ny ady amin’io tranga io no ilaina amin’ny ady 
ara-panahy feno fahombiazana.  
 

� Tsy maintsy mandefa lehilahy sy vehivavy matotra isika 
mba hijery ny fahalemen’ny fahavalo. 

� Tsy maintsy mivavaka sy mihaino ny planin’Andriamanitra 
isika. (indray mandeha teo amin'ny tantara no nisy manda 
nirodana tamin’ny alalan’ny kiakiaka fotsiny nataon’ny olo-
na) 

� Rehefa nandeha nihodidina isanandro ny tanàna ny mpiso-
rona ary nitondra ny fiara, dia toy ny nitondra ny  fanatre-
han’Andriamanitra teo amin’ilay toe-javatra izy. 

� Ny mpisorona mampaneno trompetra dia vavolombelon’ny 
herin’Andriamanitra, maminany ny fandresena amin’ny ala-
lan’ireo mpisorona izany. 

� Ny hikan’ny vahoaka tamin'ny andro fahafito, teo amin'ny 
fihodinana fahafito, dia hikam-pandresena– hikam-pinoana. 

 
NY FAHOTANA NO MAHATONGA NY FAHARESENA 
 
Ady Voalohany Tao Ay 

Ny tanànan’i Ay no tanàna manaraka hobaboina ary dia mbola 
nandefa mpisafo roa indray i Josoa. Dia niverina ireo ka nanao 
tatitra. 
 
Josué 7:3 Ary niverina tany amin’i Josoa izy ireo ka nanao 
taminy hoe: Aoka tsy hiakatra avokoa ny vahoaka rehetra; 
fa olona tokony ho roa arivo na telo arivo no aoka hiakatra 

hamely an’i Ay; aza manasatra ny vahoaka rehetra hanka-
ny, fa vitsy ihany izy.. 
 
Dia nihaino izany i Josoa sy ny vahoaka ka dia nandefa lehila-
hy miisa 3.000 hiady. 
 
Josoa7:4,5 Dia niakatra nankany ny olona sasany, tokony 
ho telo arivo lahy; kanjo nandositra teo anoloan’ny mponi-
na tao Ay ireo. Dia nahafaty tokony ho enina amby telo-
polo lahy ny mponina tao Ay sady nanenjika azy teo ano-
loan’ny vavahady ka hatrany Sebarima izy ary namely azy 
teny am-pidinana; dia ketraka ny fon’ny vahoaka ka tonga 
tahaka ny rano. 
Nandrovitra ny lambany i Josoa sy ny  loholon’isiraely ary dia 
niondrika niakohoka teo anoloan’ny fiara. "Andriamanitra ô, na-
hoana no dia tonga aminay ny zavatra toy izao? Tokony hija-
nona tery an-dafin’ny Jordana izahay. Nahafantatra ny fahare-
senay daholo ny olon’ny firenena ka dia hanapotika anay izy!" 
 
Inona ny navalin’Andriamanitra azy? 
 
Josoa 7:10,11 Dia hoy Jehovah tamin’i Josoa: Mitsangàna; 
nahoana no miankohoka toy izao hianao? Efa nanota ny 
Isiraely ka nivadika ny fanekeko izay nandidiako azy; fa efa 
naka tamin’ny zavatra voaozona izy, sady nangalatra sy 
namitaka koa, ka nataony ao amin’ny entany. 
I Akana dia nangalatra tamin’i Jehovah, (jereo Josoa 6:19) ka 
dia voaozona ny firenen’isiraely iray manontolo. Izany dia oha-
tra mampiseho ny fiarahan’ny be sy ny maro mandray andrai-
kitra. 
 
and.12 Koa tsy mahajanona eo anoloan’ny fahavalony ny 
Zanak’Isiraely; miamboho eo anoloan’ny fahavalony izy, 
satria tonga voaozona. Tsy homba anareo intsony Aho, ra-
ha tsy holevonina tsy ho eo aminareo ny zavatra efa voao-
zona.. 
 
Azontsika hitarina kokoa toy izao ny Tenin'Andriamanitra, "Mit-
sangàna ianao ry Josoa. Aiza ny finoanao? Tsy toy izao no na-
naovako anao. Misy ota, ary noho izany ota izany, dia tsy ha-
hatohitra ny fahavalony ny zanak’Isiraely!" 

 
� Fitsipika tsy mahomby 

Nahatoky ny ankamaroan’ny olona, fa  nisy "sasantsasany," 
izay tsy nisaina ny planin’Andriamanitra. Raha mba nieritreritra 
izany planina izany mantsy izy, dia mety ho hitany ny fahotany, 
ka dia tsy ho resy tamin'ny ady ny vahoaka. Koa satria moa dia 
izao no teniny, "Vitantsika io, fa avelao any Andriamanitra." 
 
Tsy notanterahany antsakany sy andavany ny zavatra nasainy 
nataony. Tsy nandefa afa-tsy olona vitsivitsy izy, ka ireo no 
nandeha niady. 

Mahatonga faharesena foana ny fahotana, ka tokana ihany no 
azo anaovana azy, dia ny fialàna aminy tsotra fotsiny. 

 
Ady Faharoa Tao Ay 

Rehefa nesoriny ny ota tao amin’ny toby, dia tonga teo amin’i 
Josoa Andriamanitra. 
 
Josoa 8:1-5 DIA hoy Jehovah tamin’i Josoa: Aza matahotra 
na mivadi-po hianao, ento miaraka aminao ny vahoaka re-
hetra mpanafika, ka miaingà, iakaro Ay; indro, efa natolo-
tro eo an-tànanao ny mpanjakan’i Ay mbamin’ny vahoaka-
ny sy ny tanànany ary ny taniny.  
 
Dia tahaka ny nataonao tamin’i Jeriko sy ny mpanjakany 
no hataonao koa amin’i Ay sy ny mpanjakany; nefa ny fa-
nanana rehetra sy ny biby fiompy ao dia halainareo ho ba-
bo ho anareo ihany; asio otrika eo ankoatry ny tanàna.  
 
Dia niainga Josoa sy ny mpanafika rehetra hiakatra any 
Ay, ary nifidy lehilahy mahery telo alina Josoa ka nandefa 
ireo tamin’ny alina. Dia nandidy azy izy ka nanao hoe: In-
dro, hianareo hanotrika eo ivohon’ny tanàna hamely azy, 
ka aza manalavitra azy loatra, fa miomàna hianareo rehe-
tra.  
 
Ary izaho sy ny vahoaka rehetra izay miaraka amiko kosa 
dia hanatona ny tanàna; ary rehefa mivoaka hamely anay 
tahaka ny teo ny olona, dia handositra eo anoloany izahay. 
 
Mariho tsara ny nadraisan’i Josoa ny fahareseny ka namadiha-
ny azy ho fandresena. "hanafika antsika izy, ary hihevitra antsi-
ka handositra toy ny nataontsika teo aloha.’’ 
 
Josoaa 8:6,7 Dia hivoaka hanenjika anay izy mandra-
pitarikay azy hiala ao an-tanàna; fa izy hanao hoe: Mando-
sitra eo anoloantsika tahaka ny teo izy; dia hanao tari-
dositra eo anoloany izahay. Ary dia hiroatra avy ao 
amin’ny fanotrehana kosa hianareo, ka ho azonareo ny ta-
nàna; fa hatolotr’i Jehovah Andriamanitrareo eo an-
tànanareo izy. 

GIDEONA – MIAMPY ANDRIAMANITRA 
 
Maty i Josoa, ary ny toko fahenina amin'ny bokin’ny Mpitsara 
dia manomboka amina-andininy toa mahakelikely finoana 
ihany. Ny olom-boafidin’Andriamanitra, ireo izay tokony ha-
nambara azy eo amin’izao tontolo izao, dia lasa niaina tany 
anaty zohy ary nijaly ara-tsakafo. 
 
Mpitsara 6:1,2,6 ARY nanao izay ratsy eo imason’i Jehovah 
ny Zanak’Isiraely, ka dia natolotr’i Jehovah ho eo an-
tànan’ny Midiana fito taona izy; ary ny tànan’ny Midiana 
dia nahery tamin’ny Isiraely, ka ny tahony ny Midiana no 
nanamboaran’ny Zanak’Isiraely ireo fierena any an-
tendrombohitra sy ireo zohy mbamin’ny fiarovana.  

Ary dia nahantra indrindra ny Isiraely noho ny Midiana, ka 
nitaraina tamin’i Jehovah izy. 
 

Hazavain’ny Baiboly tsara ny nahatonga azy amin’izao toerany 
izao– Nanao izay ratsy teo imason’i Jehovah izy. 
 

Kanefa nanao zavatra tsara ihany izy – Nitaraina tamin’i Jeho-
vah izy. 

 

Fiantsoana an’i Gideona 
Tena mety hampahery antsika ny olona toy an’i Gideona! Izy 
no zandriny indrindra tao amin'ny fianakaviany. Nanompo an’i 
Bala ny rainy. Ary avy tamin'ny firenena resy izy. Kanefa izy no 
nantsoin’Andriamanitra hanafaka ny olony. 
 

Teo am-pivelezana vary izay tsy maintsy afenina amin’ny Mi-
diana i Gideona no nisehoan’ny anjely. 
 

Mpitsara 6:12 Ary Ilay Anjelin’i Jehovah niseho taminy ka 
nanao taminy hoe: Jehovah no momba anao, ry lehilahy 
mahery! 

 

Namotika ny Alitara sy ny Sampy 
 

Avy eo i Gideona, araka ny toromarik’i Jehovah, sy nampian’ny 
lehilahy folo, namotika ny fanompoan-tsampy sy ny alitaran’i 
Bala, nanao alitara ho an’i Jehovah ary nanome za-
nak’ombilahy ho sorona, ka dia ny hazon’ireo fanompoan-
tsampy no nampiasainy ho kitay nanaovany ny sorona. 
 

Namotika ny fanompoan-tsampin’ny fahotan’ny olony i Gede-
ona sy ny namany ka nanao sorona mba hazahoana indray ny 
fihainoan’i Jehovah azy. 
 

Inona no lazain’ny Baiboly amintsika avy eo?  
 

Mpitsara 6:34,35 Ary notsindrian’ny Fanahin’i Jehovah 
Gideona, dia nitsoka anjomara izy, ka nivory nanaraka azy 
ny Abiezrita. Ary naniraka olona nankany amin’ny Manase 
rehetra izy, dia nivory nanaraka azy ireo; ary naniraka olo-
na tany amin’ny Asera sy ny Zebolona ary ny Naftaly izy; 
dia niakatra nitsena azy koa ireo..                                      

 
Ny Tafiky Gideona 
 

Maro loatra ny lehilahy nanatona an’i Gideona, ka hoy Jehovah 
 

Mpitsara 7:2-4a, 5-7 Ary hoy Jehovah tamin’i Gideona: 
Maro loatra ny vahoaka eo aminao, ka tsy hanolotra ny 
Midiana eo an-tànany Aho, fandrao hirehareha amiko ny 
Isiraely ka hanao hoe: Ny tànako ihany no namonjy ahy.  
 
Koa ankehitriny andeha miantso eo anatrehan’ny vahoaka 
hoe: Na iza na iza no matahotra sy mangovitra, aoka izy 
hiverina ka hiala amin’ny tany havoan’i Gileada. Dia niver-
ina ny olona roa arivo sy roa alina; fa ny iray alina no sisa.  
 

Principes Positifs 
   Reçurent leur stratégie 
   de Dieu 
 
   Utilisèrent l'expérience 
   Précédente de l'ennemi 
   contre eux 

Fa hoy Jehovah tamin’i Gideona: Mbola maro ihany ny 
olona; koa ampidino ho eo amin’ny rano izy, ary eo no hi-
zahako toetra azy ho anao; …  
 
Ary dia nampidinin’i Gideona ho eo amin’ny rano ny olona; 
ary hoy Jehovah taminy: Izay rehetra milelaka rano 
amin’ny lelany tahaka ny filelaky ny amboa dia atokàny, 
ary izay rehetra mandohalika kosa hisotro dia atokàny koa.  
 
Ary telon-jato lahy no isan’izay nanainga ny tànany 
tamin’ny vavany ka nilelaka; fa ny olona sisa rehetra dia 
nandohalika hisotro rano.  
 
Ary hoy Jehovah tamin’i Gideona: Ny telon-jato lahy izay 
nilelaka rano no hamonjeko anareo ka hanolorako ny Midi-
ana eo an-tànanao; fa aoka ny olona sisa rehetra samy ho-
dy any amin’ny fonenany avy. 
 
Voalohany, nesorin’Andriamanitra izay kanosa. Avy teo, ne-
soriny koa izay tsy tena mailo sy malina tsara, vonona ny hi-
ady. 

 
Nahalala Andriamanitra 

Fantatr’Andriamanitra tsara ny maha-olombelona ihany an’i 
Gideona. Tonga dia nasainy nandeha tany amin'ny fahavalo 
izy, ka raha toa ka matahotra izy dia, nasainy naka olona iray 
handeha hisafo aloha. 
 
Nanana telonjato lahy  i Gideona ary ny ankolafiny kosa dia 
"toy ny fasika eny amin'ny ranomasina." Tsy nanandrana 
nampiseho ny herim-po tsy nananany i Gideona, ka dia na-
sainy nosafoina aloha ny tany. 
 
Mpitsara 7:13,14 Ary raha tonga tao Gideona, indro, nisy 
lehilahy nilaza nofy tamin’ny namany ka nanao hoe: Nan-
onofy aho, ka, indro, nisy mofo vary hordea nikodiadia ho 
eo amin’ny tobin’ny Midina ka nankamin’ny lay anankiray, 
dia nampiongana ka nampivadika azy, ka dia nipetraka teo 
ny lay.  
 

Dia namaly ilay namany ka nanao hoe: Tsy zavatra hafa 
izany, fa ny sabatr’i Gideona, zanak’i Joasy, lehilahy Isi-
raelita, mihitsy: efa natolotr’Andriamanitra eo an-tànany ny 
Midiana sy ny toby rehetra. 

 

Anjomara iray, Fanilo iray, Siny iray 
 

Nankaherezina i Gideona araka izay efa notenenin’i Jehovah. 
Nandeha nankeny amin'ny lehilahiny fenon’ny finoana izy ary 
niteny, 
 

Mpitsara 7:15b ... Mitsangàna, fa efa natolotr’i Jehovah eo 
an-tànanareo ny tobin’ny Midiana.. 

Mpitsara 7:16-18,20,21 Dia nozarainy telo toko ny telon-jato 
lahy, ary samy nomeny anjomara iray avy ho eny an-
tànany ary siny tsy nisy rano sy fanilo tao anatin’ny siny.  
 
Dia hoy izy taminy: Mijere ahy hianareo, ka manaova araka 
izay ataoko; ary, indro, raha mankany amin’ny sisin’ny to-
by aho, dia izay ataoko ihany no mba ataovinareo koa.  
 

18 Raha mitsoka ny anjomara izaho sy izay miaraka amiko, 
dia mba mitsofa ny anjomara manodidina ny toby rehetra 
koa hianareo, ka miantsoa hoe: An’i Jehovah sy Gideona!  
 

Dia mba nitsoka ny anjomara avokoa ny telo toko sady 
namaky ny sininy, ka nihazona ny fanilo teny an-tànany 
ankavia ary ny anjomara teny an-tànany ankavanana mba 
hotsofiny; dia niantso hoe izy: Ny sabatr’i Jehovah sy Gi-
deona!  
 

Ary samy nijanona teo amin’ny fitoerany avy manodidina 
ny toby izy rehetra; dia nihazakazaka ny miaramila rehetra 
ka ninananana sady nandositra. 
 

Fanilo no teo amin'ny tanany havia. Ary anjomara kosa no no-
tazoniny tamin'ny tanany havanana. Tsy nitazona fitaovam-
piadian’ny olona miady izy. Tam-pinoana sy fankatoavana no 
nahazoany ny fandresena tamin’ny alalan'ny fitaovam-piadiana 
avy any ambony. 

 

DAVIDA SY GOLIATA 
 

Davida ilay tanora kely, hiatrika ilay olombe Goliata. Ahoana no 
fiadiny amin’io ady io?  Vakio ny teny. 
 

1 Samoela 17:37a,45-47Ary hoy koa Davida; Jehovah, Izay 
namonjy ahy tamin’ny tànan’ny liona sy ny bera, Izy no 
hamonjy ahy amin’ny tanàn’io Filistina io.  
 

Dia nitondra ny tehiny teny an-tànany izy sady nifidy vato 
kilonjy dimy tao amin’ny lohasahan-driaka, ka nataony tao 
anatin’ny kitapo fitondran’ny mpiandry ondry, izay teny 
aminy, ary ny antsamotadiny koa teny an-tànany; dia nana-
tona ilay Filistina izy.. 
 

Ary hoy ilay Filistina tamin’i Davida: Alika angaha aho, no 
hatonin’ialahy amin’ny tehina? Ary nanozona an’i Davida 
tamin’ireo andriamaniny ilay Filistina 
 

Fa hoy kosa Davida tamin’ilay Filistina: Hianao manatona ahy 
amin’ny sabatra sy ny lefona ary ny lefom-pohy; fa izaho kosa 
manatona anao amin’ny anaran’i Jehovah, Tompon’ny maro, 
Andriamanitry ny miaramilan’ny Isiraely, Izay efa nohai-
kainao. Anio no hanoloran’i Jehovah anao amin’ny tànako, 
ary hamely anao aho ka hanapaka ny lohanao, dia homeko ny 
voro-manidina sy ny bibi-dia ny fatin’ny miaramalin’ny Fil-
istina anio, mba ho fantatry ny tany rehetra fa manana Andri-
amanitra tokoa ny Isiraely. Ary ho fantatr’izao fiangonana re-
hetra izao fa tsy sabatra sy lefona no amonjen’i Jehovah; fa 
an’i Jehovah ny ady, ary hanolotra anareo ho eo an-tànanay 
Izy. 

And. 48-51 Ary nony niainga ilay Filistina ka nanatona hit-
sena an’i Davida, dia nandroso faingana Davida ka nihaza-
kazaka ho eo amin’ny laharan’ny miaramila hitsena ilay Fil-
istina.  
 
Ary natsofok’i Davida tao an-kitapo ny tànany, ka naka vato tao 
izy, ka dia nalefany tamin’ny antsamotady, ka nahavoa ilay Fil-
istina tamin’ny handriny, ary nilentika tamin’ny handriny ny vato, 
dia potraka niankohoka tamin’ny tany izy. Toy izany no nandre-
sen’i Davida ilay Filistina, tamin’ny vaton’antsamotady, fa 
namely ilay Filistina izy ka nahafaty azy,--ary tsy nisy sabatra 
teny an-tànan’i Davida.  
 

Dia nihazakazaka Davida ka nitsangana teo anilan’ilay Filistina, 
dia nalainy ny sabatr’ilehio ka notsoahany tamin’ny tranony, dia 
namonoany azy sy nanapahany ny lohany.  
Ary nony hitan’ny Filistina fa maty ilay lehilahy maheriny, dia 
vaky nandositra izy. 
 

Nahafantatra tsara ny herin’Andriamanitra i Davida, ary dia 
nandeha tamin’izany hery izany izy. Niteny tamim-pinoana izy 
ary nidera an’Andriamanitra tamin’izay efa nataony rehetra, sy 
ny amin’izay mbola hataony. Tsy nijery ny zava-niseho tany 
ivelan’izany mihitsy izy. 

 
Famintinana 

 

Misy zavatra maro azontsika ianarana momba ny ady amin’izao 
fotoana izao, avy amin'ny ady izay nianarantsika tao amin'ny bo-
kin’ny Testamenta Taloha. 
 

� Miantso olona voatokana Andriamanitra alefany hiady amin'ny 
ady voatokana. Indraindray, dia resy isika satria tsy 
planin’Andriamanitra ho antsika ny handray anjara amin’izany 
ady voatokana izany. 

� Rehefa voatafika isika, na misy zavatra manaitra antsika, ny 
zavatra voalohany atao, dia ny manatona an’Andriamanitra 
amin'ny fivavahana. Tsy maintsy haintsika ny 
Planin’Andriamanitra momba io toe-javatra mahazo antsika io. 

� Misy fahotana tsy maintsy hialàna ve eo amin'ny fiainantsika? 
Tsy misy marimaritra iraisana mihitsy ny firaisana amin'ny Sa-
tana sy ny demoniany. Hilaza amintsika momba ny zavatra 
ratsy Andriamanitra raha avelantsika hanao izany Izy. 

� Tokony hanam-potoana hiderana azy foana isika ho an’izay 
efa nataony tamintsika tany aloha. Tsy hoe mba hisarihina ny 
fijerin’Andriamanitra na hoe ny fandokafany, fa mba hi-
joroan’ny fanahintsika tsara kosa amin'ny alalan'ny fahatsiaro-
vana ny zavatra soa rehetra izay efa nataony antsika. 

� Dia tokony handroso am-pinoana amin’izay isika ao amin' ny 
Tenin'Andriamanitra sy miaraka amin'ny Heriny, handresena 
ny fahavalo! 

FANONTANIANA FAMERENAN-DESONA 
1. Raha samy nahita ny fisehoan-javatra mitovy teo amin'ny tany, nahoana ny tatitr’i Kaleba sy 

Josoa no hafa tamin'ny an’ny mpisafo tanàna sasany? 
 
 
 
 
 
 

2. Araky Josoa 2:9-11, nahoana ny olon’i Jeriko no natahotra ny zanak’Isiraely? 
 
 
 
 
 
 

3. Manomeza ohatra ao amin'ny Testamenta Taloha fisehoan-javatra izay nahitana ny za-
nak’Isiraely nandray ny lovany na nandresy tamin'ny ady ara-panahy goavana tamin'ny ala-
lan’ny fisehon’ny fahendrena sy herin’Andriamanitra amin’ny fomba tsy mahazatra. 


